
የአድዋ ታሪክ 
እንዲዳሰስ እና 

እንዲታይ የሚያደርግ 
ፕሮጀክት

ገጽ  

3
በዓመት 30 ሺህ ቶን ዓሣ 
የማምረት አቅም ባለው 

የቱርካና ሐይቅ የምርምር 
ተቋም ሊከፈት ነው

እናትም        
እንደወፍ

በአፋር ክልል ... ወደ ገጽ 4 ዞሯል
የውይይት ባህልን ... ወደ ገጽ 4 ዞሯል

በሌማት ትሩፋት ... ወደ ገጽ 4 ዞሯል

ዩኒቨርሲቲው የጮቄ ... ወደ ገጽ 4 ዞሯል

ሄለን ወንድምነው 

አዲስ አበባ፡- በሌማት ቱርፋት መርሀ ግብር በሚቀጥሉት አራት 
ዓመታት 11 ነጥብ 7 ቢሊዮን ሊትር ወተት፣ 296 ሺህ ማርና 204 
ሺህ ቶን የዶሮ ስጋ ለማምረት  እየተሠራ እንደሚገኝ ግብርና ሚኒስቴር 
አስታወቀ። የእንቁላል ምርትንም አሁን ካለበት 3 ነጥብ 2 ቢሊዮን 
ዓመታዊ ምርት በአራት ዓመታት ውስጥ ወደ 9 ነጥብ 2 ቢሊዮን  
ለማሳደግም ዕቅድ ተይዟል። 

በግብርና ሚኒስቴር የእንስሳትና ዓሣ ሀብት ዘርፍ ሚኒስትር ዴኤታ 
ዶክተር ፍቅሩ ረጋሳ ለኢትዮጵያ ፕሬስ ድርጅት እንደገለጹት፤ ከተጀመረ 
ሦስት ወር የሆነው የሌማት ትሩፋት በየክልሎች ተግባራዊ እየተደረገ 
ይገኛል። በመርሃ ግብሩ በሚቀጥሉት አራት ዓመታት ውስጥ በሁሉም 
የአገሪቱ ክፍሎች የእንስሳት ተዋጽዖ ምርትና ምርታማነትን ለመጨመር 
እና ገበታን በተመጣጠነ ምግብ ለመሙላት ታቅዶ እየተሠራ ነው።

በሌማት ትሩፋት መርሀ ግብር በሚቀጥሉት አራት ዓመታት ውስጥ

በሌማት ትሩፋት በሚቀጥሉት አራት ዓመታት
* የወተት ምርትን ከ5 ነጥብ 8 ቢሊዮን ወደ 11 ነጥብ 7 

ቢሊዮን ሊትር 
* የዶሮ ስጋን ከ90 ሺህ ቶን ወደ 204 ሺህ ቶን 
* የማር ምርትን ከ147 ሺህ ቶን ወደ 296 ሺህ ቶን 

ለማሳደግ እየተሠራ ነው

ቃልኪዳን አሳዬ

አዲስ አበባ፦ በአፋር ክልል 
ከመስኖ ስንዴ ልማት ሥራዎች  
67 ሺህ 500 ኩንታል ምርት 
ለማግኘት መታቀዱን የአፋር 
ክልል የእንስሳት፣ እርሻና ተፈጥሮ 
ሀብት ልማት ቢሮ አስታወቀ።

በአፋር ክልል የእንስሳትና 
እርሻ ተፈጥሮ ሀብት ልማት ቢሮ 
የሰብል ልማት ዳይሬክተር አቶ 
አህመድ መሀመድ ለኢትዮጵያ 
ፕሬስ ድርጅት እንደገለጹት፤ በአፋር ክልል የመስኖ ስንዴ 
እርሻ ልማት ሥራ አስፈላጊውን የግብርና ሂደት በተከተለ 
ሁኔታ እየተከናወነ ይገኛል።  

በክልሉ በመስኖ ስንዴ ልማት ሥራው የአዋሽ ወንዝ 
ተፋሰስን ተከትሎ በአፋር ክልል ዞን አንድ እና ዞን ሦስት 
ስር በሚገኙ አስር ወረዳዎች ላይ በተቀናጀ መንገድ 
እየተከናወነ ይገኛል ብለዋል። አሁን ላይ አጠቃላይ 
ለማልማት ከታቀደው 15 ሺህ ሄክታር መሬት በሁለቱም 
ዞኖች ታርሶ የተዘጋጀው መሬት 11 ሺህ 941 ሄክታር ነው። 

በአፋር ክልል ከመስኖ ስንዴ ልማት ከ67 ሺህ  
ኩንታል በላይ ምርት ይጠበቃል

ከዚህ ውስጥ 8ሺህ 294 ሄክታሩ በዘር ተሸፍኗል።
ከዚህ በተጨማሪ በዞን አምስት ስር በሚገኙ ሁለት 

ወረዳዎች በሙከራ ደረጃ አንድ መቶ ሄክታር መሬት በዘር 
እንደተሸፈነ ጠቁመዋል። የመስኖ ስንዴ ልማት ሥራው 
የሚከናወነው በኢንቨስተሮች፣ በአርብቶ አደሮች፣ 
በወጣት ማኅበራትና በምርምር ተቋማት ትብብር በጋራ 
መሆኑን አቶ አህመድ ገልጸዋል። 

ልጅዓለም ፍቅሬ 

አዲስ አበባ፡- ሕዝባችን  አሁን ያለበትን ችግር ሊሻገር 
የሚችለው የውይይት ባህል ሲዳብር፤ ሕግ ሲከበርና 
ለሰላም ዘብ የቆመውን ዜጋ ደግሞ ማበረታታት ሲቻል 
እንደሆነ ፖለቲከኛው አቶ የሺዋስ አሰፋ ተናገሩ።

የኢትዮጵያ ፕሬስ ድርጅት በአፋር ክልል በሠመራ 
ከተማ ያዘጋጀው ሰላም አንድነትና ልዕልና ስለኢትዮጵያ

የውይይት ባህልን ማዳበር፤ 
ወንጀልን መከላከልና  

ለሰላም ዘብ የቆመውን ዜጋ 
ማበረታታት ያስፈልጋል

አቶ የሺዋስ አሰፋ

ልጅዓለም ፍቅሬ

አዲስ አበባ፡- የተለያዩ የብዝሐ ሕይወቶች መገኛ 
የሆነውን የጮቄ ተራራን የበለጠ የሚያስተዋውቁና 
የአካባቢውን ማህበረሰብ ተጠቃሚ የሚያደርጉ 
የልማት ፕሮጀክቶችን አዘጋጅቶ ወደ ሥራ መግባቱን 
የደብረማርቆስ ዩኒቨርሲቲ አስታወቀ፡፡

የደብረማርቆስ ዩኒቨርሲቲ የጮቄ ተፋሰስ ምርምርና 
ልማት ጽሕፈት ቤት ዳይሬክቶሬት ዳይሬክተር ዶክተር 
ምግባሩ ሁንዴ ለኢትዮጵያ ፕሬስ ድርጅት እንደገለጹት፤

ዩኒቨርሲቲው የጮቄ ተራራን 
የበለጠ ለማስተዋወቅና 

ለማልማት
እየሠራ መሆኑን አስታወቀ

ዜና

ፋንታነሽ ክንዴ 

ጠቅላይ ሚኒስትር ዐቢይ አሕመድ(ዶ/ር) በቅርቡ 
እንደተናገሩት በፖለቲካ ገበያ ውስጥ የሀሳብ ግድፈት 
ሳይሆን የሀሳቡ ምንጭ ላይ ትኩረት ይደረጋል። 
የሀሳቡ ተቀባይነትም በሃይማኖት፣ በብሔርና በሌላ 
ነገር ይቀርበኛል በሚል እሳቤ ላይ የሚመሠረት ነው። 
ይህ ደግሞ ተቋም ለመገንባትና አገርን ለማሳደግ ትልቅ 
እንቅፋት ይሆናል። በመሆኑም አጠቃላይ የፖለቲካ 
ሥርዓቱ ሀሳብ የሚራመድበትና ግለሰብን ከሀሳቡ ነጥሎ 
የሚያይ መሆን አለበት።

የዘርፉ ምሁራን እንደሚሉትም እንደ አገር ያለን 
የፖለቲካ ሥርዓት ከሀሳብ የበላይነት ይልቅ ማን 
ከየትኛው ወገን ነው በሚል ላይ የተመሠረተ በመሆኑ 
አንዳንዶች ፖለቲካውን እንደ ገቢ ምንጭነት ጭምር 
እየተጠቀሙበት ነው። አንድ ሰው ወንጀል ፈጽሞ 
ተጠያቂ ሲደረግ እንኳን ከዚህ ብሔር ወይም ሃይማኖት 
ስለሆንኩ ነው በሚል መደበቂያ ሊያደርገው ይሞክራል። 
ይህ ደግሞ ግጭትን የገቢ ምንጭ የሚያደርጉ ወገኖችን 
በመፍጠር እንደ አገር ዘላቂ ሰላም እንዳይሰፍን 
ያደርጋል። በመሆኑም ጠንካራ ተቋማትን በመገንባት እና 
ዴሞክራሲን በማሳደግ እንደ አገር እያጋጠመን ያለውን 
ፈተና መሻገር ይገባናል የሚል ምክረ ሀሳብ ያቀርባሉ። 

በድሬዳዋ ዩኒቨርሲቲ የፖለቲካል ሳይንስና ዓለም 
አቀፍ ግንኙነት መምህርና ተመራማሪው ሱራፌል ጌታሁን 
እንደሚሉት፤ አንድ አገር ላይ  የፖለቲካ ገበያ የበላይነት 
ካገኘ በፓርቲ ውስጥ ለውጥ አይፈለግም። ሁሉንም ነገር 
በእነዚህ አካላት ፍላጎት እንዲሄድ ለማድረግም  የራሴ 
የሚሏቸውንና አቅም የሌላቸውን ሰዎች የመሰብሰብ 
ሁኔታ ይታይበታል። 

በዚህ ሥርዓት ውስጥ ያሉ አካላትም ከዜጎች 
ተጠቃሚነት ይልቅ የራሳቸው ፖለቲካዊ ትርፍ ላይ 
ትኩረት ስለሚያደርጉ የሚስተዋሉ ግጭቶችን እንደ 
ገንዘብ ምንጭነት የመጠቀም ሁኔታም ያስከትላል። 

ኢትዮጵያ ውስጥም ግጭትን የገቢ ምንጭ 
አድርገው የሚኖሩና ሰላም ከሰፈነ ጥቅም እናጣለን 
ብለው የሚያስቡ አካላት መኖራቸውን የሚጠቅሱት 
ተመራማሪው፤ ኢትዮጵያ ላይ ፖለቲካዊ ፍላጎት 
ያላቸው አንዳንድ  የውጭ ኃይሎችም አክራሪ የብሔር 

ለዘላቂ ሰላም እንቅፋት የሆነው 
የፖለቲካ ገበያ

አቀንቃኞችንና አማጺያንን ለፍላጎታቸው ማስፈጸሚያነት 
የሚጠቀሙበት ሁኔታ እንዳለ ያስረዳሉ።

ግጭት በተራዘመ ቁጥር የራሳቸውን ፍላጎት 
ማስፈጸም የሚፈልጉ አገራትና ተቋማትም በሕገወጥ 
የገንዘብና የጦር መሣሪያ ዝውውር ተጠቃሚ ናቸው። 
ይህም የፖለቲካ ገበያው ከፓርቲ ጀምሮ ዓለም አቀፋዊ 
መልክ የያዘ ስውር እጅ እንዳለበት የሚያሳይ መሆኑን 
ይገልጻሉ።

እንደ ባለሙያው ማብራሪያ፤ የአፍሪካ ቀንድ አገራት 
ላይ በተለይም ዳርፉር ላይ የሚታየው ተደጋጋሚ ግጭት 
መሰል ሁኔታዎችን እያስተናገደ እንደሆነ የሚያሳዩ 
መረጃዎች አሉ።

ከግጭት የሚያተርፉ አካላት በግጭቱ መቀጠልና 
መቆም ላይ ጭምር እንደሚደራደሩ ጠቅሰው፤ በብዙ 
አገራት የተደረሱ የሰላም ስምምነቶች የማይሳኩትም 
በመሰል  የውጭ ጣልቃ ገብነት ምክንያት መሆኑን 
ያብራራሉ።

የፖለቲካ ሥርዓቱን ተጠቅመው የግል ፍላጎታቸውን 
ለማሟላት የሚፈልጉ ኃይሎችን ማስቆም የሚቻለው 
ዴሞክራሲን በማስፈን፣ ጠንካራ ተቋማትን በመገንባት፣ 
የሚፈጠሩ ግጭቶች በአፋጣኝ መፍትሄ እንዲያገኙ 
በማድረግ መሸቀጫ እንዳይሆኑ መንገድ መዝጋት ሲቻል 
መሆኑንም ይጠቁማሉ።

 በባህርዳር ዩኒቨርሲቲ ፖለቲካል ሳይንስና ዓለም 

አቀፍ ግንኙነት ትምህርት ክፍል ረዳት ፐሮፌሰሩ ያየው 
ገነት እንደሚሉት ደግሞ፤ አንድ ሰው ጥፋት ሲያጠፋ 
ሮጦ የእኔ በሚለው ቡድን ውስጥ ይደበቃል። አንድን 
ወንጀለኛ ለመጠየቅ ሲሠራም የእኔ ብሔር፣ ሃይማኖት፤ 
ወዘተ ተጠቃ የሚል ሽፋንን እንደ ማምለጫ  ይጠቀማሉ።

በኢትዮጵያ ውስጥም የግል ጥቅማቸውን ለማሳደድ 
በመፈለግ ግጭቶች እንዲቀጥሉ የሚፈልጉ አካላት 
አሉ። ይህ ደግሞ በፖለቲካ ሰበብ የግል ፍላጎታቸውን 
ለማስፈጸም የሚተጉ ኃይሎች በብዛት እንዲፈለፈሉና 
የአገር ሰላም ጥያቄ ውስጥ እንዲገባ ምክንያት መሆኑን 
ያነሳሉ።  

አንዳንዶች ፓርቲ የሚያቋቁሙት ለገንዘብ ምንጭነት 
ነው የሚሉት ምሁሩ፤ ይህ ሁኔታ ተቀይሮ እንደ አገር 
የምናተርፍበት የፖለቲካ ሥርዓት እንዲፈጠር መሥራት 
ከሁሉም ባለድርሻ አካላት በተለይም በፖለቲካ ሥርዓቱ 
ውስጥ ንቁ ተሳታፊ ከሆኑ  ኃይሎች ይጠበቃል ብለዋል።

እንደ ባለሙያዎቹ ማብራሪያ፤ የፖለቲካ ሥርዓት 
አጠቃላይ አገራዊ ሁኔታውን የሚወስን ነው። በመሆኑም 
የፖለቲካ ሥርዓቱ በሀሳብ የበላይነት እንዲመራ ማድረግ 
ካልተቻለ ከውጭና ከውስጥ ፍላጎታቸውን ማሳካት 
የሚፈልጉ ኃይሎች እንዲበራከቱና በውስጥ ጉዳያችን 
ጣልቃ እንዲገቡ ምቹ ሁኔታ ይፈጥራል። ይህ ደግሞ 
የአገርን አንድነትና ሉአላዊነት አደጋ ላይ ሊጥል ስለሚችል 
መጠንቀቅ አስፈላጊ ነው።

ሱራፌል ጌታሁን ያየው ገነት

አመለወርቅ ከበደ 

አዲስ አበባ:- የኦሮሚያ ክልል በዘንድሮው 
የትምህርት ዘመን 35 ሚሊዮን መጻሕፍትን አሳትሞ 
ለአንደኛ ደረጃ ትምህርት ቤቶች ለማዳረስ እየሠራ 
መሆኑን የክልሉ ትምህርት ቢሮ አስታወቀ፡፡ 

በኦሮሚያ ትምህርት ቢሮ በምክትል ቢሮ ኃላፊ 
ደረጃ የኦሮሚያ ትምህርት ቢሮ አማካሪ አቶ ኤፍሬም 
ተሰማ ለኢትዮጵያ ፕሬስ ድርጅት እንደገለጹት፤ የአንደኛ 
ደረጃ ትምህርት የመማሪያ መጻሕፍትን ለሁሉም 
ተማሪዎች ተደራሽ ለማድረግ በአጠቃላይ 74 ሚሊዮን 
መጻሕፍት ያስፈልጋሉ፡፡ 

ከዚህ ውስጥ ክልሉ በተያዘው ዓመት 35 ሚሊዮን 
መጻሕፍትን አሳትሞ ለማሰራጨት ዕቅድ የያዘ ሲሆን 
እስካሁን አንድ ነጥብ ሰባት ሚሊዮን መጻሕፍትን 
በማሳተም ማሰራጨቱንና ሌሎች በሕትመት ላይ ያሉት 
መጻሕፍትም ከስር ከስር እንዲሠራጩ እየተደረገ መሆኑን 
አብራርተዋል፡፡ 

አሁን ታትመው እየተሰራጩ የሚገኙት የአንደኛ፣ 
የሦስተኛ፣ የአምስተኛ እና የሰባተኛ  ክፍል መጻሕፍት 
መሆናቸውን ገልጸው፤ የስምንተኛ ክፍል ተማሪዎች ክልል 
አቀፍ ተፈታኝ መሆናቸውን ግንዛቤ ውስጥ በማስገባት 
ቀደም ብሎ የመማሪያ መጻሕፍት  ሙሉ በሙሉ ታትሞ 

በኦሮሚያ ክልል 35 ሚሊዮን መማሪያ መጻሕፍት 
በህትመት ሂደት ላይ ነው

አንድ ነጥብ ሰባት ሚሊዮን መጻሕፍት ህትመት ተጠናቆ ተሰራጭቷል

ለተማሪዎች እንዲደርሳቸው መደረጉን አስረድተዋል።
በክልሉ ስምንት ሚሊዮን ሃያ ስምንት ሺ ዘጠኝ መቶ 

ሃምሳ አምስት ተማሪዎች መኖራቸውን የጠቀሱት አቶ 
ኤፍሬም፤ የሁለተኛ፣ የአራተኛ እና የስድስተኛ ክፍል 

ሄርሞን ፍቃዱ 

አዲስ አበባ፡- የትግራይ ሕዝብ ከፌዴራል 
መንግሥት እና ከአጎራባች ክልሎች ጋር ያለው 
ትስስር እንዲጠናከር እንደሚሠራና የትግራይ ሕዝብ 
ለሚያስፈልገው ሰብዓዊ ድጋፍ አስፈላጊውን ሁኩ 
ለማድረግ እንደሚሰራ ተጋሩ ሰላምና ተሃድሶ ንቅናቄ 
በኢትዮጵያ የተባለው ሲቪክ ማኅበር አስታወቀ፡፡

የተጋሩ ሰላምና ተሃድሶ ንቅናቄ በኢትዮጵያ 
ፕሬዚዳንት አቶ ፅጋቡ ቆባዕ ለኢትዮጵያ ፕሬስ 
ድርጅት እንደገለጹት፤ ሲቪክ ማኅበሩ አስታራቂ ሃሳብ 
በማምጣትና መልካም እሴቶችን በመጠቀም የትግራይ 
ሕዝብ ከፌዴራል መንግሥት እና ከአጎራባች ክልሎች 
ጋር ያለው ትስስር ይበልጥ እንዲጠናከር ይሠራል፡፡ 

ሲቪክ ማህበሩ ከተቋቋመ ወዲህ በአጭር ጊዜ 
ውስጥ ብዙ ግለሰቦች ተባብረው ለመሥራትና እገዛ 
ለማድረግ እየተንቀሳቀሱ መሆኑንና በቅርቡ የማኅበሩ 
አባላት ወደ መቀሌ እንደሚላኩ ተናግረው፤ ከተለያዩ 
በጎ አድራጊ ግለሰቦችና ድርጅቶች ጋር በቅንጅት 
እየሠሩ ስለመሆናቸው ገልፀዋል፡፡ 

የትግራይ ሕዝብ ለሚያስፈልገው ሰብዓዊ 
ድጋፍ አስፈላጊውን ሁሉ ለማድረግ እየሠሩ መሆኑን 
የተናገሩት አቶ ፅጋቡ ዜጎች ወደ ተሻለ ኑሮ እንዲመለሱ 
የሚደረገውን ጥረት ለመደገፍ ከመንግሥት ጎን 
አብረው በመሰለፍ በርትተው የሚሠሩ መሆኑን 
ጠቁመዋል፡፡

በሕዝቦች መካከል ያሉ ማኅበራዊ  መስተጋብሮች 
ይበልጥ እንዲጠናከሩ፤ ነባር የሆነውን የሕዝቡን 
ዕሴቶች በመጠቀም ከአፋርና ከአማራ ክልሎች ካሉ 
ማኅበራት ጋር  እንደሚሠሩም አብራርተዋል፡፡

በተጨማሪም የሲቪክ ማኅበሩ ከሃይማኖት 
አባቶች ጋር እና መልካም ተፅእኖ ሊፈጥሩ ከሚችሉ 
የአካባቢው ግለሰቦች ጋር  በመሆን  የሰላም 
ትምህርትና ጠቀሜታ እንደሚሰጥ የተናገሩ ሲሆን፤ 
ሕዝቡ እንደ ጥንቱ ኢትዮጵያዊነቱ ላይ በመቆም 
ከወገኖቹ ጋር ተባብሮና የሚፈልገውን ጥያቄ በሕጋዊ 
መንገድ በመጠየቅ ከአሳሳቾች ተጠብቆ የተገኘው 
ሰላም ተንከባክቦ እንዲያስቀጥል አሳስበዋል፡፡

«የትግራይ ሕዝብ 
ለሚያስፈልገው 
ሰብዓዊ ድጋፍ 

አስፈላጊውን ሁሉ 
ለማድረግ እንሠራለን»

አቶ ፅጋቡ ቆባዕ
የተጋሩ  ሰላምና ተሃድሶ  ንቅናቄ  
በኢትዮጵያ ፕሬዚዳንት

ተማሪዎች የመማሪያ መጻሕፍት እስከ መስከረም ወር 
ድረስ ሙሉ በሙሉ ታትመው በቀጣይ ዓመት በአዲሱ 
መጻሕፍት ትምህርት እንዲጀምሩ እንደሚደረግም 
ገልፀዋል።

ለመማሪያ መጻሕፍት ሕትመት ሥራ የሚያገለግሉ 
ግብዓቶች ከውጭ አገራት የሚገቡ  መሆናቸውን እንደ 
ችግር ያነሱት አቶ ኤፍሬም  በአገሪቱ ያሉት የማተሚያ 
ድርጅቶች የተማሪዎቹ ብዛት የሚጠይቀውን ያህል 
መጻሕፍት ለማሳተም አቅማቸው ውሱን ነው ብለዋል፡፡

መጻሕፍቱ ታትመው እስኪሰራጩ ጊዜ የሚወስድ 
በመሆኑ ተማሪዎችና መምህራን አማራጭ እንዲያገኙ 
ለማስቻል መጽሐፍት በሶፍት ኮፒ  ተዘጋጅተው ተደራሽ 
እየተደረጉ ስለመሆኑ አብራርተዋል፡፡ 

በአገሪቱ ያሉ ማተሚያ ቤቶችን አቅም ግምት 
ውስጥ በማስገባት የሁለተኛ፣ አራተኛ እና ስድስተኛ 
ክፍል ተማሪዎች በነባሩ የትምህርት ሥርዓት የመማሪያ 
መጻሕፍት እየተማሩ እንዲቆዩ መደረጉንም አክለው 
ተናግረዋል፡፡

በኦሮሚያ ክልል ለሁሉም የአንደኛ ደረጃ ትምህርት 
ተማሪዎች የሚያስፈልጉ ሁሉንም የመማሪያ መጻሕፍት 
አሳትሞ ተደራሽ  ለማድረግ  ከሰባት ቢሊዮን ብር 
በላይ በጀት እንደሚያስፈልግ አቶ ኤፍሬም ተሰማ 
ጠቁመዋል፡፡

አቶ ኤፍሬም ተሰማ 



ገጽ 3

ዜና

አዲስ ዘመን    ቅዳሜ ጥር 13 ቀን 2015 ዓ.ም

መክሊት ወንድወሰን 

አዲስ አበባ፡- በዓመት 30 ሺህ ቶን ዓሣ የማምረት 
አቅም ያለው ቱርካና ሐይቅ ላይ የሚሠራ የምርምር 
ተቋም ሊከፈት መሆኑን የቱርካና ሐይቅ አማካሪ ቡድን 
አባል የሆኑት ፕሮፌሰር አበበ ጌታሁን አስታወቁ፡፡ 

በአዲስ አበባ ዩኒቨርሲቲ የሥነ መካነ አራዊት 
ትምህርት ክፍል መምህር እና የቱርካና ሐይቅ 
አማካሪ ቡድን አባል የሆኑት ፕሮፌሰር አበበ ጌታሁን 

ለኢትዮጵያ ፕሬስ ድርጅት እንደገለጹት፤ በተደረጉ 
ጥናቶች የቱርካና ሐይቅ በዓመት እስከ 30 ሺህ ቶን 
ዓሣ የማምረት አቅም ያለው ቢሆንም በአሁኑ ጊዜ 
እየሰጠ የሚገኘው ስምንት ሺህ ቶን ያህል ብቻ ነው፡፡  

በኬንያና በኢትዮጵያ ድንበር ላይ ከሚገኘው 
የቱርካና ሐይቅ  ከዓሣ ምርት አንጻር እጅግ ምርታማ 
ነው ያሉት ፕሮፌሰር አበበ፤ ሆኖም በሐይቁ ክፍል 
የሚጠበቀው ምርት እየተመረተ አይደለም ብለዋል፡፡  

በኢትዮጵያ በኩል በሐይቁ ዙሪያ ብዙ የተሠሩ 

ጥናትና ምርምሮች አለመኖራቸው ሐይቁ እየሰጠ 
ላለው ምርት አናሳ መሆን እንደ አንድ ምክንያት 
ያነሱት ፕሮፌሰሩ፤ የምርምር ማዕከሉ መቋቋሙ 
የሐይቁን ምርታማነት ለማሳደግ እንደሚረዳ እና 
ትልቅ ለውጥ ሊያመጣ ይችላል ተብሎ እንደሚጠበቅ 
ተናግረዋል፡፡

የምርምር ተቋሙን ለመክፈት የሚያስችል ቅድመ 
ውይይት መደረጉንና በደቡብ ክልል፣ ደቡብ ኦሞ ዞን 
የሚገኘው የዳሰነች ወረዳ ለምርምር ተቋሙ የሚሆን 

ቦታ  አዘጋጅቶ ለጂንካ ዩኒቨርሲቲ ማስረከቡን 
ገልጸዋል። የቱርካና ሐይቅ አማካሪ ቡድን አባላትም 
ቦታውን መጎብኘታቸውን አያይዘው ተናግረዋል፡፡ 

በሚገነባው የምርምር ማዕከል የምርምር 
ላቦራቶሪዎች የሚኖሩት መሆኑንና ለተመራማሪዎችም 
የማረፊያ ክፍሎችን እንደሚያካትት ተናግረው፤ 
ከተለያዩ አገራት ለሚመጡ አጥኚዎች የምርምር 
ተቋሙ ለጥናት ምቹ ሁኔታን እንደሚፈጥርላቸውም 
አክለው አብራርተዋል፡፡  

በዓመት 30 ሺህ ቶን ዓሣ የማምረት አቅም ባለው የቱርካና 
ሐይቅ የምርምር ተቋም ሊከፈት ነው

በዳግማዊት ግርማ 

አዲስ አበባ፡- በአዲስ አበባ ከተማ የትራንስፖርት 
ታሪፍ ላይ የተደረገው ማሻሻያ ከዛሬ ጥር 13፣ 2015 ዓ.ም 
ጀምሮ ተግባራዊ ይደረጋል፡፡

የአዲስ አበባ ከተማ አስተዳደር ትራንስፖር ቢሮ ኃላፊ 
አቶ ምትኩ አስማረ በትናንትናው ዕለት በሰጡት መግለጫ፤ 
አዲሱ የትራንስፖርት ማሻሻያ ታሪፍ ከዛሬ ጥር 13፣ 2015 
ዓ.ም ጀምሮ ተግባራዊ ይደረጋል ሲሉ ተናግረዋል፡፡

የተደረገው የታሪፍ ማሻሻያ  በጥር ወር የነዳጅ 
የችርቻሮ መሸጫ ዋጋ ላይ የተደረገውን የነዳጅ መሸጫ 
ማስተካከያ ዋጋን መነሻ  በማድረግ መሆኑንም ገልጸዋል፡፡

የአዲስ አበባ ከተማ ትራስፖርት ቢሮ ከዛሬ ጀምሮ 
ተግባራዊ የሚያደርገው ታሪፍ ጥናት ሲደረግበት የቆየ 
ሲሆን በዚህም መሠረት የሚኒባስ ታክሲ የትራንስፖርት 
አገልግሎት ከብር 4 እስከ 41 ድረስ፣ የሚድ ባስ (ሀይገር 
እና ቅጥቅጥ) ከብር 5 እስከ 18፣ የከተማ አውቶቡስ ከብር 
3 እስከ 25 መሆኑን ገልፀዋል።

በዚህም መሠረት ለሚኒባስ የታክስ ተሽከርካሪዎች 
የጉዞ ርቀት በኪሎ ሜትር እስከ 2 ነጥብ 5 ኪሎ ሜትር 
ርቀት በነባር የክፍያ ታሪፍ 3 ብር ከ50 ሣንቲም የነበረው 
በተስተካከለው ታሪፍ 4 ብር፣ ከ2 ነጥብ 6 እስከ 5 ኪሎ 
ሜትር ርቀት 6 ብር ከ50 ሣንቲም የነበረው ታሪፍ በአዲሱ 
የታሪፍ ማሻሻያ 7 ብር ሆኗል፡፡ በተጨማሪም ከ5 ነጥብ 1 
ኪሎ ሜትር እስከ 7 ነጥብ 5 ኪሎ ሜትር ርቀት 10 ብር 
የነበረው ታሪፍ በተመሳሳይ 10 ብር ሆኖ እንዲቀጥል 
የተወሰነ ሲሆን ከ7 ነጥብ 6 ኪሎ ሜትር እስከ 10 ኪሎ 
ሜትር ለሚደርስ የሚኒባስ ጉዞ 13 ብር የነበረው ወደ 14 
ብር ተሻሽሏል፡፡ ሌሎች ርቀቶች ላይም መጠነኛ ጭማሪ 
ተደርጓል፡፡

አዲሱ የትራንስፖርት ዋጋ ማሻሻያ 
ታሪፍ ከዛሬ ጀምሮ ተግባራዊ  ይደረጋል

በተመሳሳይ የሃይገርና የቅጥቅጥ ተሽከርካሪዎች ላይም የታሪፍ ማሻሻያ 
የተደረገ ሲሆን እስከ 8 ኪሎ ሜትር 5 ብር የነበረው ታሪፍ በነበረው 
እንዲቀጥል እና ከ8 ነጥብ 01 እስከ 12 ኪሎ ሜትር 7 ብር ከ50 ሳንቲም 
የነበረው ወደ ስምንት ብር፤ ከ12 ነጥብ 01 ኪሎ ሜትር እስከ 16 ኪሎ 
ሜትር 9 ብር ከ50 ሳንቲም የነበረው 10 ብር ሆኗል፡፡ ሌሎች ርቀቶች ላይም 
መጠነኛ ጭማሪ የተደረገ ሲሆን ከ24 እስከ 28 ኪሎ ሜትሮች የሚደርሰው 
የመጨረሻው ጣርያ ርቀት ታሪፍ ከ17 ብር ወደ 18 ብር ተሻሽሏል፡፡ 

የሕዝብ ትራንስፖርት አገልግሎት ሰጪዎች የአገልግሎት መስጫ 
ታሪፍ ላይ የጥር ወር ነዳጅ ዋጋ ጭማሪን ተከትሎ የአገልግሎት መስጫ 
የዋጋ ታሪፍ ማሻሻያ ጥናት መደረጉ ይታወሳል፡፡

በፀጋዬ ጥላሁን 

ጎንደር፡- ለኅብረተሰቡ የተለያዩ አገልግሎቶችን የሚሰጥና ትውልዱን መቅረፅ 
የሚያስችል  ሁለገብ የባህል ማዕከል በጎንደር ከተማ ለመገንባት የቅድመ ዝግጅት ሥራ 
መጠናቀቁ ተገለፀ።  

በውጭ አገር የሁለገብ ባህል ማዕከል ግንባታ የዲያስፖራ ኮሚቴ አስተባባሪ 
ማህሌት ጌታሁን  ለኢትዮጵያ ፕሬስ ድርጅት እንደገለፁት፤ ሁሉን ያካተተ ሁለገብ 
ባህላዊ ማዕከል በጎንደር ከተማ ለመገንባት ቅድመ ዝግጅት እየተደረገ ነው ብለዋል። 
በበጎ ፈቃደኛ ባለሙያዎች አማካኝነት የዲዛይን እና ሌሎች የግንባታው ቅድመ 
ዝግጅቶች ሥራዎች ተጠናቅቀዋል ያሉት አስተባባሪዋ የግንባታው የመሠረት ድንጋይም 
መጣሉን ጠቁመዋል።   

ማዕከሉ አምፊ ቲያትር፣ የምርምር ማዕከል፣ ሙዚየም፣ የምግብ አዳራሽ፣ የሙዚቃ 
ትምህርት ቤት፣ ቤተ መጻሕፍትና ሌሎች  ለሕዝቡ አገልግሎቶችን የሚያካትትና 
በሕዝቡ ባለቤትነት የሚመራ ፕሮጀክት መሆኑን አስተባባሪዋ አስረድተዋል። 

የፕሮጀክቱ ወጪም በአገር ውስጥና በውጭ አገር በሚኖሩ ኢትዮጵያውያን 
እንዲሁም ባለሀብቶችንና ሌሎች በጎፈቃደኞችን በማስተባበር የሚሠራ ነው።

እንደአስተባባሪዋ ገለፃ፤ ትውልዱ ካለፉ ስህተቶች እንዲማር የሚያስችል እና 
የወደፊት ትውልድን ማነፅ በሚያስችል መልኩ ለመገንባት እንቅስቃሴ ተጀምሯል 
ብለዋል። 

ለግንባታ የሚውል ገንዘብ ለማሰባሰብ በቅርቡ በአገር ውስጥ እና በውጭ አገር 
ትላልቅ የገቢ ማሰባሰቢያ መርሐ ግብሮች እንደሚጀምር የጠቆሙት አስተባባሪዋ፤ 
ግንባታው ሙሉ በሙሉ ሲጠናቀቅ በኅብረተሰቡ ባለቤትነት የሚተዳደርና እና የራሱን 
ገቢ በራሱ አመንጭቶ ትውልዱ እንዲጠቀምበት ተደርጎ ይሠራል ነው ያሉት። 

ማዕከሉ የኢትዮጵያውያን የትውልድ ማስተማሪያ ማዕከል እንደመሆኑ መጠን 
ሁሉም ኢትዮጵያዊ እንዲተባበርና ማዕከሉ የእኔ ፕሮጀክት ነው በሚል መንፈስ 
የገንዘብና የቁሳቁስ ድጋፎችን አጠናክሮ እንዲቀጥል  በውጭ አገር የሁለገብ ባህል 
ማዕከል ግንባታ የዲያስፖራ ኮሚቴ አስተባባሪ ማህሌት ጌታሁን  ጥሪያቸውን 
አስተላልፈዋል።  

በጎንደር ከተማ ሁለገብ 
የባህል ማዕከል 

ሊገነባ ነው

አቶ ምትኩ አስማረ



ገጽ 4

ዜና

         አዲስ ዘመን    ቅዳሜ ጥር 13 ቀን 2015 ዓ.ም

ከ1ኛው ገፅ የዞረ

ከ1ኛው ገጽ የዞረ

የእንቁላል፣ የማር፣ የዶሮ ስጋ እና የላምና የግመል ወተት ምርትና 
ምርታማነትን ለመጨመር እየተሠራ ነው ያሉት ዶክተር ፍቅሩ፤ 
የላም ወተት ምርትን ከ5 ነጥብ 8 ቢሊዮን ሊትር ወደ 10 ነጥብ 3 
ቢሊዮን ሊትር፣ የግመል ወተት ከ1 ነጥብ 1 ቢሊዮን ወደ 1 ነጥብ4 
ቢሊዮን ሊትር ለማሳደግ እንደሚሠራ ተናግረዋል። በአጠቃላይ 
በአገሪቱ  የወተት ምርትን ከ5 ነጥብ 8 ቢሊዮን ወደ   11 ነጥብ 7 
ቢሊዮን ሊትር በማሳደግ ማኅበረሰቡ  በቂ እና ተመጣጣኝ ምግብ 
እንዲያገኝ ለማስቻል እየተሠራ ነው ሲሉ አብራርተዋል።

የሌማት ትርፋት የኢትዮጵያን የድህነት ታሪክ ይቀይራል 
ተብሎ ተስፋ ተጥሎበታል ያሉት ሚኒስትር ዴኤታው፣ በተመሳሳይ 

የእንቁላል ምርትንም በማሳደግ ምርቱ አሁን ካለበት ከ3 ነጥብ 2 
ቢሊዮን ወደ 9 ነጥብ 2 ቢሊዮን ከፍ እንዲል የሚሠራ መሆኑን 
አስታውቀዋል።

የማር ምርትን አሁን ካለበት ከ147 ሺህ ቶን ዓመታዊ የምርት 
መጠን ወደ 296 ሺህ ቶን እንዲሁም የዶሮ ስጋ ምርትን ከ90 
ሺህ ቶን ወደ 204 ሺህ ቶን ለማሳደግ ታቅዶ በትኩረት እየተሠራ 
እንደሚገኝም አብራርተዋል።

የሌማት ትሩፋት በሁሉም የአገሪቱ ክፍል እየተሠራበት 
መሆኑንና በክልል ደረጃ የምርት አደረጃጀቶች እየተፈጠሩ መሆኑን 
ጠቁመው፤ በክልሎች የሚገኙ ወጣቶች፣ ሴቶችና አርብቶ አደሮች 
በወተት፣ በማርና በዶሮ በመንደር የማቋቋም ሥራ በመሠራት ላይ 

ይገኛል ብለዋል። 
በዚህም በሁሉም ክልሎች የአንድ ቀን ጫጩት ፍላጎት 

ቁጥር እየጨመረ መሆኑን ጠቅሰው፤ የአንድ ቀን ጫጩት 
ምርትን በማሳደግ ከፍላጎቱ ጋር ለማጣጣም እየተሠራ እንደሚገኝ 
አብራርተዋል። በተመሳሳይ የወተት ላሞችን ማዳቀልና የዘመናዊ 
የንብ ቀፎ አጠቃቀም ላይ የአቅም ግንባታና የግንዛቤ ማስጨበጫ 
ስልጠና እየተሰጠ ይገኛል ብለዋል።

እንደ ሚኒስትር ዴኤታው ገለጻ፣ የሌማት ትሩፋት ዋና ዓላማ 
በአገሪቱ የእንስሳት ምርትና ምርታማነትን በማሳደግ በቤተሰብ 
ብሎም በአገር ደረጃ የምግብ ዋስትናን ማረጋገጥና የአመጋገብ 
ሥርዓትን ማሻሻል ነው። የሌማት ትሩፋት የሥነምግብ ዋስትናን 

ከማረጋገጥ ባሻገር የወጪ ንግድ ገቢን ለማሳደግ እንዲሁም ከውጭ 
የሚገባ ምርትን በአገር ውስጥ ለመተካትና የሥራ ዕድልን በመፍጠር 
የአገሪቱን ኢኮኖሚ ለማሳደግ ጉልህ አስተዋጽኦ አለውም ብለዋል።  

በተጨማሪም የሕፃናትን መቀንጨር ለመከላከልና እንደአገር 
ያለውን ሥርዓተ ምግብ ጤናማ ለማድረግ የሌማት ትሩፋት 
ጠቀሜታው የጎላ ነው ሲሉም አክለው ገልጸዋል። የሌማት ትሩፋት 
አርሶ አደሩን፣ አርብቶ አደሩን እና ሸማቹን የሚያገናኝ ድልድይ 
መሆኑን የተናገሩት ዶክተር ፍቅሩ፤ በሁሉም የአገሪቱ ክፍሎች 
ተደራሽ ለማድረግ በትኩረት እየተሠራ መሆኑን ገልጸው፤ መርሃ 
ግብሩ የአራት ዓመት እቅዱን ለማሳካት ሁሉም ባለድርሻ አካላት 
ርብርብ ሊያደርግ ይገባል ብለዋል።  

በሚል መሪ ቃል ለ13ኛው ጊዜ በተዘጋጀው «ስለ ኢትዮጵያ» 
የፓናል ውይይት መድረክ ላይ ጽሑፍ ያቀረቡት አቶ 
የሺዋስ አሰፋ፤ የኢትዮጵያ ሕዝብ ያሉበትን ዘርፈ ብዙ 
ችግሮች እንዲያልፍ የሕግ መከበር አስፈላጊነቱ የጎላ ነው 
ብለዋል።

የኢትዮጵያዊነት ችግር የሥርዓት ችግር መሆኑን 
ማወቅና ለሕግ ተፈጻሚነት ጥረት ማድረግ ያስፈልጋል 
ሲሉም አቶ የሺዋስ ገልጸዋል። አንዳንዶች ለጥፋት 
ሲቸኩሉ ጣጣውንም አብረው አያስቡም፤ የቤቴ መቃጠል 
ለትኋኑ በጀኝ እንዳለው አላዋቂ መሆንም አይገባም ያሉት 
አቶ የሺዋስ፤ የሕግ መከበርን መሠረት ያደረገ ሥራ ላይ 
ብቻ ማተኮር የሁሉም ኅብረተሰብ ዓላማ ሊሆን እንደሚገባ 
ጠቁመዋል። 

እንደ አቶ የሺዋስ ገለጻ፤ የኢትዮጵያን ሰላም 
በዘለቄታዊነት ማስጠበቅ የሚቻለው ሁሉን አቀፍ የሆነ 
ፖለቲካዊ ውይይትና ቁርጠኝነት የታከለበት ሕግን 
የማስከበር እንቅስቃሴ ሲደረግ ነው፡፡ 

ከውይይት በፊት ሕግን ማክበር ቅድሚያ የሚሰጠው 
የአንድ አገር ሕዝብና መንግሥት ተግባር መሆን እንዳለበት 
ጠቁመው፤ ሕግ ማስከበርና ውይይት አብረው መሄድ 
ያለባቸው ጉዳዮች ቢሆኑም ሕግ ባልተከበረበት ቦታ 
ውይይያት ማድረግ እንደማይቻል አብራርተዋል፡፡

አቶ የሺዋስ እንዳስታወቁት፤ ሕግ ማስከበር ሲባልም 
በቅድሚያ ሕግ አስከባሪው አካል ምሳሌ ሆኖ ለሕዝብ 
መቅረብ ይገባዋል። ይህ ሲሆን  ለሕጉ ተገዥ የሚሆኑ 
ዜጎችን ይበልጥ ማፍራትና የአገሪቱን ሰላም ይበልጥ 
ማስጠበቅ ይቻላል ነው ያሉት። ሕግ በአግባቡ በተከበረበት 
አገር ደግሞ የበለጠ ሰላማችንን ለማስጠበቅ ውይይት 
ያስፈልጋል ያሉት አቶ የሺዋስ፤ ከዚህ አንጻር አገራዊ 
የምክክር ኮሚሽኑ የጀመረውን ሥራ አጠናክሮ እንዲቀጥል 
ኅብረተሰቡም አስፈላጊውን ድጋፍ ማድረግ አለበት ሲሉ 
አስተያየታቸውን ሰጥተዋል።

የኢትዮጵያ ሕዝብ  ያሉበት ማህበራዊ፣ ኢኮኖሚያዊ 
እንዲሁም ፖለቲካዊ ችግሮች በዘለቄታዊ መንገድ  
ለመፍታት  እንደ አገር የማኅበረሰቡን የውይይት ባህል 
የሚያዳብር፤ ወንጀለኞችን በአግባቡ የሚቀጣ፤ ለሰላም 
ዘብ የቆመውን ዜጋ ደግሞ የሚያበረታታ ተግባር በስፋት 
ሊከናወን ይገባል ብለዋል። 

የመስኖ ስንዴ ግብርናው በትራክተር፣ የውሃ መሳቢያ ሞተርና በተሻለ እንክብካቤ 
የሚከናወን በመሆኑ በሄክታር ከ35 እስከ 45 ኩንታል ስንዴ ለማግኘት ታቅዶ 
እየተሠራ እንደሆነ ገልጸዋል።

የፌዴራል መንግሥት ክልሉ ያቀደው እቅድ ውጤታማ እንዲሆን ማሽነሪዎችን፣ 
የውሃ ፓምፖችንና ለምርት አስፈላጊ የሆኑ ድጋፎችን እየሰጠ ነው ብለዋል። 

በተጨማሪ የግብርና ሚኒስቴር የሙያተኛ ቡድን በማደራጀት፤ ሙያተኞቹ  
እስከ እርሻ ማሳ ድረስ በመሄድ ለአርሶ አደሩ ከመሬት ዝግጅት ጀምሮ እስከ ምርት 
ድረስ ያለውን ሂደት በማስተማር ሙያዊ ድጋፍ እየሰጡ እንደሆነ ዳይሬክተሩ 
አብራርተዋል።

ሥራው በሚከናወንበት ወቅት እያጋጠሙ ካሉ ተግዳሮቶች መካከል፤ 
በአካባቢው አልፎ አልፎ የሚከሰተው ጎርፍ፣ የተሟላ የግብርና ግብዓት አለመገኘት፣ 
ለእርሻው የሚሆኑ ማሽነሪዎችና ከአካባቢው አየር ንብረት ጋር ተዛማጅ የሆኑ 
ምርጥ ዘር እጥረት መሆናቸውን አቶ አህመድ ተናግረዋል።

በዘንድሮው ዓመት የምርጥ ዘር ችግሮችን ለመፍታት የምርምር ኢንስቲትዩትና 
አቅም ያላቸው ባለሀብቶችን በማካተት የምርጥ ዘር ብዜት ላይ እየተሠራበት 
እንደሆነ ገልፀዋል። 

በክልሉ ያለውን የልማት አቅም አሟጦ መጠቀም እንዲቻል በትኩረት እየተሠራ 
ቢሆንም በክረምት ወቅት የአዋሽ ተፋሰስ የመስኖ ውሃ መንገዱን እያሳተ በከፊል 
አርሶ አደሩና በእርሻው ላይ ችግር እየፈጠረ በመሆኑ የክልሉ መንግሥት ችግሩን 
ለመፍታት ያለውን አቅም በሙሉ እየተጠቀመ እንደሆነ ገልፀው የፌዴራል 
መንግሥትም ድጋፍ እንዲያደርግ ጥሪ አቅርበዋል።  

የዓለም ምርጥ የቱሪዝም መንደር የሚል ስያሜን ያገኘው ጮቄ ተገቢውን የቱሪዝም 
ገቢ እንዲያስገኝና ከዚህም የአካባቢውን ማኅበረሰብ ተጠቃሚ ለማድረግ ሰፊ 
የማስተዋወቅና የማልማት ሥራዎች እየተከናወኑ ይገኛል።  

የጮቄ ተራራ የተለያዩ ሰው ሰራሽ ጉዳቶች የደረሰበት በመሆኑ የውሃ ማማነቱን 
እየለቀቀ መምጣቱ አሳሳቢ በመሆኑ ዪኒቨርሲቲው የጮቄ ተፋሰስ ምርምርና ልማት 
ጽሕፈት ቤት ዳይሬክቶሬት አቋቁሞ የተለያዩ ሥራዎች ማከናወኑን ጠቁመዋል።  

ከቱሪዝም ሚኒስቴር ጋር በመተባበር ለዓለም አቀፉ ማኅበረሰብ ስለቦታው 
የብዝሃ ሀብት፣ የቱሪስት መስዕብነት፣ እንዲሁም ስለአጠቃላይ የመንደሩ ነዋሪዎች 
አኗኗር በተመለከተ የተለያዩ መረጃዎችን በምስልና በድምጽ እንዲሁም በጽሑፍ 
ተዘጋጅቷል ብለዋል።

ለምርምር ሥራ አስፈላጊ የሆኑ ዶክመንቶችን በማዘጋጀት ስለጮቄ ዝርዝር 
ሁኔታ በመገናኛ ብዙኃንና በተለያዩ ድረገጾች በማስተዋወቅ ዓለምአቀፍ ተቋማትና 
ግለሰቦች መረጃዎችን እንዲያገኙ እየተደረገ ይገኛል ሲሉ ተናግረዋል። 

አሁን ደግሞ ስፍራውን የበለጠ ለማስተዋወቅ ከተለያዩ መገናኛ ብዙኃን ጋር 
በመተባበር  ስለ ጮቄ በቂ መረጃ የሚሰጡ ተራኪ ፊልሞች በእንግሊዝኛና በአማርኛ 
ቋንቋ መዘጋጀታቸውን ጠቁመው፤ ፊልሞቹ በቅርቡም ለሕዝብ እንደሚደርሱ 
አስታውቀዋል። 

የጮቄ ተራራ ለምሥራቅ አፍሪካ የውሃ ማማ መሆኑን የተረጋገጠ ጉዳይ 
ነው ያሉት ዳይሬክተሩ፤ ከጮቄ የሚመነጨው ውሃ ጣናና ዓባይ ገባር ወንዞች 
በመግባት ለህዳሴው ግድብ ከ10 እስከ 15 በመቶ የሚሆነው ውሃ  እንደሚያበረክት 
አስረድተዋል።  

በመሆኑም አካባቢውን ከማስተዋወቅ ሥራው ባለፈ የአካባቢው ስነ-ምህዳር 

ተጠብቆ እንዲቆይና ለአካባቢው ማህበረሰብ የተሻለ የሥራ ዕድል ለመፍጠር 
እንዲሁም ተያያዥ ጉዳዮች ላይ  ዘርፈ ብዙ ሥራዎች እየተከናወኑ ይገኛል ብለዋል። 

ቦታው በደን መጨፍጨፍና በከፍተኛ የከብት ግጦሽ የተነሳ ተጎድቶ ነበር ያሉት 
ዶክተር ምግባሩ፤ አሁን የአካባቢው ስነ-ምህዳር ለመጠበቅ ብሎም ማኅበረሰቡን 
ተጠቃሚ ለማድረግ ከአምስት ሺ በላይ ወጣቶችን የሚሳተፉበት የንብ ማነብና 
የቀርከሃ ፕሮጀክቶች ጥናት ተደርጎባቸው ወደ ሥራ ገብተዋል ብለዋል፡፡

ዶክተር ምግባሩ እንዳስታወቁት፤ የደጋ ቀርከሃ ልማት ፕሮጀክት በአጭር ጊዜ 
ውጤታማ እንዲሆን ከባለሀብቶች ጋር በመነጋገር በደብረማርቆስ ከተማ የቅርጫት 
ፋብሪካ ተገንብቶ ከ2ሺ በላይ ቀርከሃ አልሚ ገበሬዎችን ተጠቃሚ ለማድረግ 
ከስምምነት ላይ ተደርሷል። 

በሁለቱም ፕሮጀክቶች የአካባቢውን ስነ-ምህዳር ይበልጥ ለመጠበቅ የሚረዱ 
ጥናቶች ተደርጎ የንብ ማነብና የደጋ ቀርክሃ ልማት ፕሮጀክቶች መዘጋጀታቸውን 
አስታውቀዋል። ኅብረተሰቡን በማሳተፍ የሚከናወነው የንብ ማነቡ ፕሮጀክት 
አንድ ሺ ወጣቶችን የሚያሳትፍ ሲሆን፣ እስካሁን ለ300 ሠራተኞች የሥራ ዕድል 
ፈጥሯል ሲሉ ተናግረዋል። 

በተጨማሪ ጮቄን ይበልጥ ለመጠበቅ በሚል በአማራ ክልል ምሥራቅ ጎጃም 
ዞን ጎዛምን ወረዳ የሚከሰተውን የአፈር መሸርሸር ችግር ለመከላከል ዩኒቨርሲቲው 
በሁለት ሚሊዮን ብር የተፈጥሮ ሀብት ጥበቃ ሥራ ማከናወኑን ገልጸዋል።  

አሁን ላይ ደግሞ በሁለት ነጥብ ስምንት ሚሊዮን ብር በጀት የባዮሎጂካልና 
የአፈርና ውሃ ጥበቃ ፕሮጀክቶች መጀመራቸውን  ጠቁመዋል። 

የአካባቢው ማህበረሰብ ዩኒቨርሲቲው የሚሠራቸው ፕሮጀክቶች ይበልጥ 
ተጠቃሚ እንደሚያደርገው በመገንዘብ ከዩኒቨርሲቲው ጎን እንዲቆምም ዶክተር 
ምግባሩ መልዕክታቸውን አስተላልፈዋል፡፡

በሌማት ትሩፋት በሚቀጥሉት...

የውይይት ባህልን...

በአፋር ክልል ከመስኖ ስንዴ... ዩኒቨርሲቲው የጮቄ ተራራን...
ከ1ኛው ገጽ የዞረ ከ1ኛው ገጽ የዞረ

(ኢ.ፕ.ድ)

ጠቅላይ ሚኒስትር ዐቢይ አሕመድ በሕገ መንግሥቱ 
አንቀጽ 74(2) መሠረት የሕዝብ ተወካዮች ምክር ቤት፤ 
የሚከተሉትን ሹመቶች እንዲያጸድቅ ጠይቀዋል፦

1. ዶ/ር አለሙ ስሜ - የትራንስፖርት እና ሎጂስቲክስ 
ሚኒስትር

2. ኢንጂነር ሀብታሙ ተገኝ - የማዕድን ሚኒስትር

3. ዶ/ር ግርማ አመንቴ - የግብርና ሚኒስትር
በተጨማሪም ከጥር 10፣ 2015 ጀምሮ የሚከተሉት  

ሹመቶች ተሰጥተዋል፦
1. አቶ ማሞ ምሕረቱ - የብሔራዊ ባንክ ገዢ
2. ወ/ሮ አለምፀሐይ ጳውሎስ - የጠቅላይ ሚኒስትር 

ጽሕፈት ቤት ኃላፊና የካቢኔ ጉዳዮች ሚኒስትር
3. ዲያቆን ዳንኤል ክብረት - የጠቅላይ ሚኒስትሩ 

የማኅበራዊ ዘርፍ አማካሪ ሚኒስትር

4. አምባሳደር ታዬ አጽቀሥላሴ - የጠቅላይ ሚኒስትሩ 
የውጭ ፖሊሲ አማካሪ ሚኒስትር

5. አቶ መለሰ አለሙ - በሚኒስትር ማዕረግ የዴሞክራሲ 
ሥርዓት ግንባታ ማስተባበሪያ የዘርፍ አስተባባሪ

በተመሳሳይ አቶ ሞገስ ባልቻ በአዲስ አበባ ከተማ 
አስተዳደር  በምክትል ከንቲባ ማዕረግ የዴሞክራሲ ሥርዓት 
ማስተባበሪያ ጽሕፈት ቤት ኃላፊ ሆነው በከንቲባ አዳነች 
አቤቤ  ተሾመዋል፡፡

ጠቅላይ ሚኒስትር ዐቢይ አሕመድ ለከፍተኛ የመንግሥት 
ኃላፊነት ቦታዎች ሹመቶች ሰጡ

ዶ/ር አለሙ ስሜ ኢንጂነር ሀብታሙ ተገኝ ዶ/ር ግርማ አመንቴ አቶ ማሞ ምሕረቱ ወ/ሮ አለምፀሐይ ጳውሎስ

ዲያቆን ዳንኤል ክብረት አምባሳደር ታዬ አጽቀሥላሴ አቶ መለሰ አለሙ አቶ ሞገስ ባልቻ

* አቶ ሞገስ ባልቻ በከንቲባ አዳነች አቤቤ ተሹመዋል



ፎ
ቶ

- ሓ
ዱ

ሽ
 

ከአ.አ ከተማ አስተዳደር  ቤቶች ልማት ኮርፖሬሽን ጋር 
በመተባበር በየ15 ቀኑ  የሚታተም

አዲስ ዘመን   ቅዳሜ ጥር 13 ቀን 2015 ዓ.ም ገጽ 5

ሶሎሞን በየነ

በአዲስ አበባ ቤቶች ልማት እና አስተዳደር ቢሮ የቤቶች ልማት ኮርፖሬሽን በ20/80 የቤት ልማት ፕሮግራም 
ለ14ኛ ዙር እና በ40/60 የቤት ልማት ፕሮግራም ለ3ኛ ዙር ባለፈው ኅዳር ወር 2015 ዓ.ም የጋራ መኖሪያ ቤቶችን 
ዕጣ ማውጣቱ ይታወቃል። በዚህም መሠረት ከጥር 1 ቀን 2015 ዓ.ም ጀምሮ መገናኛ በሚገኘው የቦሌ ክፍለ 
ከተማ አስተዳደር ቅጥር ግቢ ውስጥ በኮርፖሬሽኑ የአንድ ማዕከል አገልግሎት መስጫ የጋራ መኖሪያ ቤት የቤት 
ባለ እድለኞች ውል በመዋዋል ላይ ይገኛሉ። ኮርፖሬሽኑም ከተጠቀሰው ቀን ጀምሮ ባለ እድለኞችን እየመዘገበ ቅፅ 
ዜሮ ዘጠኝን (09) እየሰጠ ይገኛል።  

ሆኖም ኮርፖሬሽኑ የቤት እድለኞች ውል ለመዋዋል ወደ አንድ ማዕከሉ ሲያመሩ በረጃጅም ሰልፍ 
እንዳይንገላቱ፣ የምዝገባ መጨናነቁን ለማስቀረት እና ፈጣን አገልግሎት መስጠት እንዲያስችለው ውል የመዋዋያ 

ቀንና መርሀ ግብር አውጥቷል። ከዚህ አኳያ የቤት ባለ እድለኞች መጀመሪያ መገናኛ በሚገኘው የቦሌ ክፍለ ከተማ 
አስተዳደር ቅጥር ግቢ ውስጥ በኮርፖሬሽኑ የአንድ ማዕከል አገልግሎት መስጫ በመቅረብ ተመዝግበው ቅፅ ዜሮ 
ዘጠኝን (09) መውሰድ አለባቸው። ቅፁን ከወሰዱ በኋላም ወደ መኖሪያ ቀበሌ አስተዳደራቸው ወስደው ቅፁን 
አስሞልተው እንደ ታሸገ ወደ ውል መዋዋያ አንድ ማእከሉ ሳይከፍቱ ማምጣት ይጠበቅባቸዋል። ስለዚህ የቤት 
ባለ እድለኞች ውል የመዋዋያ ቀኑ ገና ለሁለት ወር ይቆያል ብለው እንዳይዘናጉ ኮርፖሬሽኑ እያሳሰበ፤ ቢያንስ 
ባለ እድለኞች ከወዲሁ ቅፅ ዜሮ ዘጠኝን (09) ተመዝግበው ወስደው ከመኖሪያ ቀበሌ አስተዳደራቸው ቅጹን 
አስሞልተው ካስረከቡ በኋላ በወጣው ውል የመዋዋያ መርሀ ግብር መሠረት እየቀረቡ መዋዋል እንደሚገባ 
በአጽኖት ኮርፖሬሽኑ ያሳስባል። እኛም በዛሬው እትማችን የቤት እድለኞች ኮርፖሬሽኑ ባዘጋጀው ውል የመዋዋያ 
መርሀ ግብር መሠረት ቀርባችሁ ውላችሁን ትፈጽሙ ዘንድ ውል የመዋዋያ መርሀ ግብሩን እንደመሚከተለው 
በሠንጠረዥ ይዘንላችሁ ቀርበናል። 

 የጋራ መኖሪያ ቤቶች ባለ እድለኞች ውል የሚፈጽሙበት መርሀ ግብር

ክ/ ከተማ  ሳይት    ብሎክ  የቤት ብዛት ውል የሚፈጸምበት ቀን

ለሚኩራ ቦሌ አራብሳ 6

998 - 1011 371 1/5/2015

1012 - 1022 372 2/5/2015

1023 - 1034 432 3/5/2015

1035 - 1046 418 4/5/2015

1047 - 1060 416 5/5/2015

1061 – 1075 410 8/5/2015

1076 - 1087 398 9/5/2015

1088 - 1099 403 10/5/2015

1100 - 1113 493 12/5/2015

ቦሌ አራብሳ 3

676 - 691 425 15/5/2015

692 - 701 425 16/5/2015

702 - 708 397 17/5/2015

709 - 718 382 18/5/2015 

719 - 800 398 19/5/2015

801 - 814 409 22/5/2015

815 - 824 449 23/5/2015

825 - 834 439 24/5/2015

835 - 844 472 25/5/2015

ኮልፌ ቀራኒዮ 

ፋኒኤል 15  - 36 153

26/5/2015
ጀሞ ጋራ 22  - 52 124

ወታደር 65  - 16 134

ንፋስ ስልክ 
ላፍቶ

በረከት 09 - 30 453 29/5/2015

31 - 53 427 30/5/2015

  ፉሪ ሃና 001 - 047 474 1/6/2015

048 - 056 531 2/6/2015

አቃቂ ቃሊቲ ፕሮጀክት 11 587 - 687 104 3/6/2015

ለሚ ኩራ

ጎሮ ሥላሴ 

08 – 26 375

27 – 36 390 6/6/2015

37 – 44 450 7/6/2015

ቦሌ አራብሳ 5

1114 – 1126 (studio) 307 8/6/2015

832 – 860 466 9/6/2015

861 – 886 335 10/6/2015

887 – 875 415 13/6/2015

876 – 892 410 14/6/2015

893 – 901 369 15/6/2015

902 – 908 370 16/6/2015

909 – 915 388 17/6/2015

916 – 921 380 20/6/2015

922 – 930 408 21/6/2015

931 – 964 456 22/6/2015 

965 – 871 422 24/6/2015

972 – 979 429 27/6/2015

980 – 986 404 28/6/2015

987 – 992 427 29/6/2015

993 – 997 378 30/6/2015

479 4/7/2015

513 5/7/2015

14ኛ ዙር የ20/80 የጋራ መኖሪያ ቤቶች ባለ እድለኞች 
ውል የሚፈጽሙበት መርሀ ግብር   3ኛ ዙር የ40/60 የጋራ መኖሪያ ቤቶች ባለ እድለኞች ውል 

የሚፈጽሙበት መርሀ ግብር  

ክ/ከተማ        ሳይት ብሎክ የቤት 

ብዛት 

ውል 

የሚፈጸምበት 

ቀን

 አዲስ ከተማ አስኮ 27

6/7/2015

      ቦሌ

ቦሌ ቡልቡላ ሎት 1 101
ሕንፃ አቅራቢ 9
እህል ንግድ 16
ቱሪስት 8፣32፣36፣38፣

39፣40፣44

20

ቦሌ ቡልቡላ ሎት 2 246
ቦሌ ቡልቡላ ሎት 2 47፣48፣49፣

50፣51፣52

490 7/7/2015

ለሚ ኩራ

ቦሌ አያት 1 ሳይት 2 30

8/7/2015

ቦሌ አያት 1 ሳይት 3 39
ቦሌ አያት 2 ሳይት 4 30
መሪ ሉቄ 31
   ቦሌ አያት 2 03 – 10 331

  

 ቦሌ አያት 2

13 – 21 546 11/7/2015
22 – 25 464 12/7/2015
27 – 30 440 13/7/2015
31 – 34 440 14/7/2015
35 – 39 473 15/7/2015
40 – 50 528 18/7/2015

ቦሌ በሻሌ

02 – 06 431 19/7/2015
07 – 10 434 20/7/2015
11 – 14 457 21/7/2015
18 – 20 386 22/7/2015
21 – 31 426 25/7/2015
32 – 43 448 26/7/2015የካ ጣፎ

061 – 098

98 – 113

003 – 060 468 1/7/2015



የዘመን እንግዳ 
       አዲስ ዘመን  ቅዳሜ ጥር 13 ቀን 2015 ዓ.ምገጽ 6

ወቅታዊ እና ቃለ ምልልሶች

ማህሌት አብዱል

«አሁን ያለውን ችግር መፍታት ከተፈለገ  ወጣቱ 
ሽማግሌዎችን  ማክበርና ማዳመጥ መቻል አለበት»

አዲስ ዘመን፡- የመጀመሪያ ደረጃ ተማሪ 
ሳሉ ታስረው እንደነበር ሰምቻለሁ።  በእዚያ 
እድሜዎ ታስረው የነበሩበት  አጋጣሚ ምን 
እንደነበር ያስታውሱንና ውይይታችንን 
እንጀምር?

አቶ አረጋ፡- በአካባቢያችን ዘመናዊ ትምህርት 
ባለመኖሩ አባቴ የቄስ ትምህርት ቤት ከወንድሞቼ 
ጋር  ውዬ እንድመጣ ይልከኝ ነበር። ይሁንና እድሜዬ 
ገና ትንሽ ስለነበረ ከትምህርት ይልቅ ጨዋታ ላይ 
ነበር የማተኩረው። አብዛኛውን ጊዜ እንዳውም  
ከመምህሩ ባለቤት ጋር ቤት ቁጭ ነበር የምለው።  
በዚህ መካከል መንግስት በወረዳው ዘመናዊ 
ትምህርት ቤት ይከፍትና እኔም አንደኛ ክፍል 
ገባሁ። ይሁንና መምህሩ ተማሪዎችን እየደበደቡ 
ስላስቸገሩ ተማሪዎቹ ሁሉ አድመው ከትምህርት 
ቤት ይቀራሉ፤ ትምህርት ቤቱ ይዘጋል። እኔም ገና 
ፊደል ሳለይ ትምህርት አቋረጥኩኝ።

አንድ ቀን የእኔን ፍየል ለመሸጥና አባቴ ልብስ 
ሊገዛልኝ  ገበያ አብሬው ሄድኩኝ። ገበያ ውስጥ 
ልብሱን ለመግዛት እየተዟዟርን ሳለ በመካከል 
ግርግር ይፈጠራል፤ ከግራ ከቀኝ ‹‹ያዘው!››  ‹‹ያዘው!›› 
የሚል  ነገር ሰማሁኝ። ግን እኔን ስላልመሰለኝ 
መንገዴን ልቀጥል ስል ያዙኝ።  ከዚያ አባቴን 
አነጋግረው በግዳጅ ታፍኜ ትምህርት ቤት እንድገባ 
ተደረገ። አባቴ መጀመሪያ ላይ ቢያንገራግርም በኋላ 
ተስማማ።  እናም እኔን ጨምሮ  ከዚያ ትምህርት 
አፈንግጠው የወጡ ተማሪዎች ሁሉ ተለቅመው  
አልጌ ትምህርት ቤት ውስጥ ለሶስት ቀን ታሰርን።  
በየቀኑ አንዳንድ ራስ በቆሎ እየተቆላ እየበላን ነው 
ያሳለፍነው። በሶስተኛው ቀን  የከተማ ልጆችን 
አምጥተው እያሳዩን እንደእነሱ ጎበዝ እንድንሆን 
መክረውን ወላጆች ፈርመው ወደየቤታችን 
ተመለስን።  እናም በዚያ መንገድ  ነው ትምህርት 
የጀመርኩት።

-አቶ አረጋ ጌላ

አዲስ ዘመን፡-  በኋላም ትምህርት ለመማር  
ብዙ ዋጋ እንደከፈሉም ሰምቻለሁ፤ እስቲ 
ስለዚህ ሁኔታ በጥቂቱ ያጫውቱን?

አቶ አረጋ፡- ልክ ነሽ! በልጅ እድሜ የማይቻል 
የሚባል ዋጋ ከፍያለሁ። ይሁንና ትምህርት ቤቱ እስከ 
አምስተኛ ክፍል ብቻ ስለነበርና በአካባቢያችን ሌላ 
ትምህርት ቤት ስለሌለ አብዛኛው ተማሪ አምስተኛ 
ክፍልን ደጋግሞ ለመማር ይገደዳል። እኔም ሶስት 
ዓመት አምስተኛ ክፍል ላይ ቆይቻለሁ። በኋላ አባቷ 
ዳኛ የሆኑ አንድ ጓደኛዬ  ወደ ጠቅላይ ግዛቱ ዋና 
ከተማ ጎሬ ሊዛወሩ እንደሆነ ሰማሁ። እባካችሁ 
ይዛችሁኝ ሂዱ የፈለጋችሁትን ስራ እሰራላችኋለሁ 
አልኳት። በነገራችን ላይ በእኛ ጊዜ ተማሪ ሰው ቤት 
ሲቀመጥ ውሃ ይቀዳል፤ ልብስ ያጥባል፤ እንጨት 
ይለቅማል። ጓደኛዬ ለአባቷ ስትነግራቸው በሃሳቡ 
ተስማምተው ይዘውኝ ሄዱ።  ወላጆቼ ልጃችን 
የከተማ ዱሪዬ ሆነ አሉ። ግን እኔ የጓደኛዬ አባት 
ቤት ሆኜ  በስራ አግዛቸው ነበር፤ ውሃ ወንዝ ወርጄ 
እቀዳለሁ፤ እንጨት እፈልጣለሁ፤ እላላካለሁ፤ 
ግን ደግሞ እንደተባለሁ አባትየው እኔንም ሆነ 
ልጆቻቸውን ትምህርት ቤት አላስገቡንም። አንድ 
ቀን ታላቅ ወንድማቸው ለእንግድነት በመጡበት 
ጊዜ ቤት ተቀምጠን ሲያዩ ተቆጥተው በማግስቱ 
ትምህርት ቤት እንድንመዘገብ አደረጉን። በወቅቱ 
ታዲያ በጣም ዘግይተን ስለነበር  ሁለተኛ ሴሚስተር 
ላይ  ነው መግባት የቻልነው። 

በነገራችን ላይ ጎሬ የጠቅላይ ግዛቱ ዋና 
ከተማ ብትሆንም ከፍተኛ የሆነ የውሃ እጥረት 
ነበረባት።  በከተማ በነበረችው ትንሽ ምንጭ ላይ 
ነዋሪው በየእለቱ ሲጋደል ነው የሚውለው። እኔም 
ከትምህርት ቤት ስመጣ ውሃ ለመቅዳት ረጅም 
ሰልፍ ነበር የምጠብቀው። አንዳንድ ጊዜ እንዳውም 
ተራው ሳይደርሰኝ እዛ ነው የማመሸው። አንድ ቀን 
ወረፋ ስጠብቅ ድንገት እንቅልፍ ይዞኝ ይሄድና ውሃ 

በከተማው ውስጥ ምንም ዘመድ እንደሌለኝ 
ነገርኳቸው። ይህንን ሲረዱ በጣም አዝነው ራሳቸው 
ዋስ ሆነውኝ ትምህርቴን እንድቀጥል አደረጉ።

ሴሚስተሩ ሲያልቅ ወደ ቤተሰቦቼ ሄድኩኝ፤ 
ለወንድሞቼ መማር እንደምፈልግና እንዲያግዙኝ 
ጠየኳቸው።

ቤተሰቦቼ ይህንን ፅኑ ፍላጎቴን ሲሰሙ የከፋ 
ተወላጅ ከሆኑ ባልና ሚስት ጓደኞቻቸው ጋር 
ሆኜ እንድማር አደረጉኝ። እነዚህ ሰዎች ልጅ 
ስላልነበራቸው በጣም ይወዱኝና እንደልጃቸው ያዩኝ 
ስለነበር  አብሪያቸው እየበላሁ ስራ እያገዝኳቸው 
እነሱ ጋር ተቀምጬ  ተማርኩኝ። ግን ከአንድ ቤት 
ሌላ ቤት በስቃይ ስለተማርኩኝ ስድስተኛ ክፍል 
ማለፍ አልቻልኩም።  ይህም ቢሆን ግን ምንም 
አልተሰማኝም ነበር፤ ምክንያቱም እኔ መማሬ እንጂ 
ከክፍል ክፍል መዛወሬ ብዙም አያሳስበኝም ነበር 
እና ነው።  ክረምት ላይ በደንብ ተዘጋጅቼ አጠናሁና 
በሚቀጥለው ዓመት ጥሩ ውጤት አምጥቼ 
አለፍኩኝ። ከዚያማ በቃ ትምህርቴን ይበልጥ 
እየወደድኩት መጥቼ በየዓመቱ ከፍተኛ ውጤት 
እያመጣሁኝ ነበር የማልፈው።  

ዘጠኛ ክፍል ስደርስ የተለያዩ የትምህርት 

ለሀገር ሰላምና ልማት  አስተዋፅኦ ያበረከቱ ሰው ናቸው የዛሬው የዘመን እንግዳችን ፡፡ ትውልዳቸውም 
ሆነ እድገታቸው በቀድሞ አጠራር ኢሉባቦር ጠቅላይ ግዛት ሴሪናገባ አውራጃ አልጌ ሳቺ ወረዳ ሲሞቦና 
ገልጂ ገበሬ ማህበር ውስጥ ነው፡፡ የመጀመሪያ እና ሁለተኛ ደረጃ ትምህርታቸውን አልጌ እና ጎሬ 
በሚገኘው ቀዳማዊ ኃይለሥላሴ ትምህርት ቤቶች ተምረዋል፡፡ በደብረብርሃን መምህራን ማሰልጠኛ 
ገብተውም በመምህርነት የትምህርት መስክ ዲፕሎማቸውን አግኝተዋል፡፡ በአዲስ  አበባ ዩኒቨርሲቲ 
ደግሞ በዳይሬክተርነትና ሱፐርቪዥን ትምህርት ተጨማሪ ዲፕሎማ፣ በትምህርት አስተዳደር የመጀመሪያ 
ዲግሪያቸውንና ሁለተኛ ዲግሪያቸውን ሰርተዋል፡፡

እንግዳችን በቀድሞው አጠራር ጋሞ ጎፋ ክፍለሃገር ተመድበው ቁጫ ቦላ በተባለ ትምህርት ቤት 
ለሁለት ዓመታት በመምህርነት አገልግለዋል፡፡ ወደ ኢሉባቦር ተመልሰውም በተማሩበት  አልጌ ትምህርት 
ቤት ከመምህርነት እስከ ዳይሬክተርነት  ሰርተዋል፡፡ የስርዓት ለውጥ ሲመጣ መቱ ከተማ የጎልማሶች 
ትምህርት ክፍል ኃላፊ ሆነው በአካባቢው ላልተማረው ማህበረሰብ ከፍተኛ መሰረት መጣላቸው ይነገራል፡፡ 
ከዚህም ባሻገር ኤስ.ኦ.ኤስ ችልድረንስ ቪሌጅ በተባለ የበጎ አድራጎት ድርጅት ውስጥ ተቀጥረው ከተማሪዎች 
ጉዳይ መምሪያ ኃላፊነት ጀምሮ ሐረር በሚገኘው የድርጅቱ ቅርንጫፍ ፅህፈት ቤት ጀነራል ማናጀር ሆነው 
ለትምህርት መስፋፋት ከፍተኛ ሥራ አከናውነዋል፡፡ በድርጅቱ አማካኝነት አስመራ በተመደቡበት ወቅትም 
ያስገነቧቸው 16 ህንፃዎች ዛሬም ድረስ ለከተማዋ ድምቀት እንደሆኑ ነው የሚጠቀሰው፡፡

ሰዎች ለሰዎች በሚባለው ድርጅትም ተቀጥረው በተወለዱበት ኢሉባቦር አካባቢ በርካታ ትምህርት 
ቤቶች፤ ህፃናት ማሳደጊያዎች፤ የተለያዩ የልማት ሥራዎች ያከናወኑት እንግዳችን  በተለይም 
የህብረተሰቡ የዘመናት ጥያቄ የነበሩ የልማት ጥያቄዎች እንዲመለሱ መንግስትና የልማት አጋሮችን 
በማስተባበር ያደረጉት አስተዋፅኦ በአካባቢው ማህበረሰብ ዘንድ «የልማት አርበኛ» የሚል ማዕረግ ጭምር 
አሰጥቷቸዋል፡፡ 

በዚህም አላበቁ  «ኦነሲሞስነስብ» የተባለ ፋውንዴሽን በማቋቋም በተለያዩ የሀገሪቱ አካባቢዎች 
የትምህርት ቤት፤ የውሃና የመንገድ መሰረተ ልማቶች እንዲገነቡ አድርገዋል፡፡ መቱና አዲስ አበባ ላይ 
ዘመናዊ ትምህርት ቤቶችን ገንብተዋል፡፡ በአሁኑ ወቅት የመቱ ዩኒቨርሲቲ አማካሪ የሆኑት እንግዳችን 
ደሃውን ህብረተሰብ የልማት ተጠቃሚ  ከማድረግ ባለፈ  በህብረተሰብ መካከል የሚፈጠሩ ግጭቶችን 
ለመፍታት  ሽማግሌ በመሆን የበኩላቸውን ጥረት አድርገዋል፡፡ ከዚህም ባሻገር  በሀገር አቀፍ ደረጃ 
ተቋቁሞ በነበረና የኢትዮጵያ የሰላምና የዲሞክራሲ  ማህበር ውስጥ በመሳተፍ የሰላምና የዲሞክራሲ 
ጥያቄዎች እንዲፈቱ ለመንግስት ምክረ ሃሳብ ጭምር በመስጠት የላቀ ሚና ተጫውተዋል፡፡ አዲስ ዘመን 
ጋዜጣም አቶ አረጋ ጌላን የዛሬው እንግዳ አድርጎ እንደሚከተለው ይዞላችሁ ቀርቧል፡፡  

የምቀዳበትን ጣሳ ሰው ይዞብኝ ሄደ። በዚህ ምክንያት 
ውሃ ሳልቀዳ ወደ ቤት ባዶ እጄን  ስመለስ  ዳኛው 
በጣም ተቆጡና በዚያው ከቤታቸው አባረሩኝ።  

ተስፋ ቆርጬ ወደሀገሬ እየተመለስኩ ሳለ 
በአጋጣሚ እዛው ከተማ የሚኖር የባላባት ልጅ 
የሆነ ጓደኛዬን አገኘሁትና ያለሁበትን ሁኔታ  
ስነግረው የሚኖርባቸውን ሴት አናግሮልኝ እሱ 
ጋር እንድቀመጥ ጠየቀኝ። እንዳለውም ሴትየዋ 
በደስታ ተቀበሉን። ምክንያቱም ደግሞ እንደነገርኩሽ 
እሱ የባለአባት ልጅ በመሆኑ  ማር፤ ቂቤና እህል 
ይላክላቸው ስለነበር ስለቀለብ የሚያሳስብ ነገር 
ስለሌለ ነው። በተጨማሪም ደግሞ እየለመድኩኝ 
ስመጣ ስራ አግዛቸው ስለነበር ይበልጥ ወደዱኝ። 
የሚገርምሽ ግን ዳኛው ሰውዬ ትምህርት ቤት 
ድረስ ሄደው ‹‹እቃ ሰርቆኛልና ከዚህ በኋላ ዋስ 
አልሆነውም›› ብለው ከሰሱኝና ከትምህርት ቤት 
እንድባረር ጥረት አድርገው ነበር። በወቅቱ የነበሩት 
ኃላፊ መጀመሪያ ላይ እውነት መስሏቸው አባረውኝ 
የነበረ ቢሆንም ለቅሶዬን አይተው ስለነበር ብዙም 
ሳርቅ አስጠርተውኝ ሁኔታውን ጠየቁኝ። ጣሳው 
ሰው ወስዶብኝ እንጂ ሰርቄ እንዳልሆነ፤ እሱንም 
ቢሆን ለባለቤቱ መክፌሌን፤  የድሃ ልጅ መሆኔንና 

ገጽ 7አዲስ ዘመን  ቅዳሜ ጥር 13  ቀን 2015 ዓ.ም

የዘመን እንግዳ 
ወቅታዊ እና ቃለ ምልልሶች

መስኮችን መምረጥ ቢቻልም በአጋጣሚ ቤተሰቦቼን 
ለመጠየቅ በሄድኩበት አጋጣሚ እድሉ ያመልጠኝና 
እዛው ቀዳማዊ ኃይለሥላሴ ትምህርት ቤት እስከ 
10ኛ ክፍል ቀጠልኩኝ። ከዚያ ግን የመምረጥ እድሉ 
ገጠመኝና ደብረብርሃን የመምህራን ማሰልጠኛ 
ተወዳድሬ ገባሁኝ። በወቅቱ የውጭ መምህራን 
ተመደብኩኝ። ግን ደግሞ የምሄድበት ገንዘብ 
አጥቼ ተቸገርኩኝ። የአካባቢው ማህበረሰብ 
ገንዘብ አዋጥቶልኝ ከጎሬ ጅማ በ19 ብር ከፍለው 
በአውሮፕላን ላኩኝ። ጅማ  ስደርስ  ደግሞ በአጋጣሚ 
የማውቀው ሰው አገኘሁና አዲስ አበባ ይዞኝ መጣ፤ 
እሱም ደብረብርሃን ላከኝ። ደብረብርሃን ከጠበኩት 
በላይ ጥሩ ኑሮ ነው የኖርኩት። ምክንያቱም ገጠር 
ስኖር በቀን አንድ ጊዜ ወይም ሁለት ጊዜ ነው 
የምንበላው የነበረው፤ ደብረብርሃን ግን ጥሩ ጥሩ 
ምግብ እየቀረበልን በቀን ሶስት ጊዜ እንመገብ ነበር። 
አልጋውና መጣጠቢያውም እንደእኔ ላለ የገጠር 
ልጅ ብርቅ ነበር። በዚያ ሁኔታ ትምህርቴን አጠናቅቄ 
ዲፕሎማዬን አገኘሁ። 

አዲስ ዘመን፡- ስራ ከያዙ በኋላ የተወለዱበት 
ሥፍራ ተመልሰው በርካታ የልማት ስራ 
አከናውነዋል፤ ጥቂት የማይባለው  በኢኮኖሚ 
ደህና ደረጃ ላይ የሚገኘው የህብረተሰብ ክፍል 
ለአካባቢ  ልማት ጥረት ሲያደርግ አይታይም። 
ምክንያቱ ምንድን ነው ብለው ያምናሉ?

አቶ አረጋ፡- ለእኔ መማር ማለት ከማህበረሰባችን 
ትንሽ ላቅ ያለ አስተሳሰብ ሲኖረን ነው። ይህም ሲሆን 
ደግሞ ሳይማር ላስተማረው ወገኑ የተሻለ ህይወት 
ለማምጣት ብዙ ዋጋ ለመክፈል ቁርጠኛ ይሆናል። 
ለራሳችን ብቻ የምንኖር ከሆነ የተማርነው ትምህርት 
ዋጋ የለውም፤ ትርጉም ያጣል። ዋጋ ከፍሎ እዚህ 
ላደረሰን ማህበረሰብ መልሰን የምንከፍለው ነገር 
መኖር አለበት። አንቺም እንዳልሽው ብዙዎቹ 
ትልቅ ደረጃ ቢደርሱም የወጡበት ቀዬ ተመልሰው 
ለመሄድና የሕብረተሰቡን ችግር ለመረዳት 
አይፈልጉም።  ትልቅ ደረጃ ላይ ደርሰው የተማሩበትን 
ትምህርት በቤትም ሆነ ቤተሰቦቻቸውን ዞር ብለው 
ያላዩ ብዙዎችን አውቃለሁ።  

ወደገጠር በሄድኩኝ ቁጥር መፅሐፍት እለግሳ 
ለሁ፤ አቅሜ የሚችላቸውን የተለያዩ ድጋፎችንም 
አደርጋለሁ። ይህንን ደግሞ የማደርገው እኔ 
ለተወለዱበት አካባቢ ብቻ ሳይሆን በሁሉም የሀገሪቱ 
አካባቢዎች ነው። የህብረተሰባችንን  ኑሮ  መቀየር 
እና ችግሩን ማቃለል ካልቻልን   የተሻለ ኑሮ ላይ 
መሆናችን ትርጉም የለውም። ይህ ደሃ ህዝብ እኛን 
እኮ ያስተማረን እንጨት ቆርጦ፤ ድንጋይ ተሸክሞና 
ጭቃ አብኩቶ በገነባው ትምህርት ቤት ነው። ያ 
ማህበረሰብ በጉልበቱም ሆነ በገንዘቡ ዋጋ ከፍሏል። 
ይሄ  እዳ መከፈል ይኖርበታል። 

በተለይ የተማረ ሰው ብዙ ኃላፊነት አለበት፤  
ይህንን የማያደርጉ ሰዎች በእውነቱ ተምረዋል 
ለማለት ያስቸግራል። እኛ ከፊት  ምሳሌ መሆን 
ካልቻልን ሀገር ልታድግ አትችልም።  እኔ ተቀጥሬ 
በምሰራበትም ጊዜ ሆነ አሁን በአካባቢዬ በሄድኩኝ 
ቁጥር የማህበረሰቡን ዋነኛ ችግር ምንእንደሆነ 
የራሴን ጥናት አደርግ እና ሌሎችን በማስተባበር  
ድጋፍ እንዲያገኙ አደርጋለሁ። ሌላው ቢቀር 
መፅሐፍትን ለምኖ አቅም ለሌላቸው የትምህርት 
ተቋማት ማድረስ ይቻላል። እኛ ሰው ቤት ተቀምጠን 
ነው የተማርነው፤ ስለዚህ እድሉን ላላገኙ ምቹ ሁኔታ 
መፍጠር መቻል አለብን።

እኔ የምችለውን ሁሉ ለአካባቢው ህብረተ 
ሰብ በማድረጌ ከፍተኛ ፍቅርና ከበሬታን 
አግኝቼበታለሁ። በሄድኩበት ቦታ ሁሉ ጥያቄያቸው 
እንዲመለስ ስለምጥር ‹‹አምባሳደራችን›› እስከማለት 
ድረስ  ያላቸውን ከበሬታና የሰጡኝን ኃላፊነት 
ይገልፁልኛል። አሁንም ድረስ ከሰዎች ለሰዎች 
ድርጅት ጋር በቅርበት ስለምንሰራ የጎደሉ ሥራዎችን 
እያየሁ እንዲደግፏቸውና የልማት ስራዎችን 
እንዲያከናውኗቸው ስለማደርግ ከህብረተሰቡ 
ከፍዬ የማልጨርሰው ፍቅር ነው ያገኘሁት። ህዝቡ 
በድግሱም ሆነ በሃዘኑ ይጠራኛል። ባልሄድም እንኳን 
‹‹አረጋ ይስማ›› ይሉና ይጠሩኛል። ስሜ እዛ ተተክሎ 

በየትኛው የሀገሪቱ ጥግ ሄዶ ያለስጋት መማር 
አለበት። ለዚህ ደግሞ ዩኒቨርሲቲዎቹ ባሉበት 
አካባቢ ያለው ማህበረሰብ ትልቅ ኃላፊነት አለበት። 
ከሌላ አካባቢ የሚመጣውን ተማሪ እንደራሱ ልጅ 
መንከባከብ አለበት፤ ተማሪውም ልክ እንደወላጆቹ 
የዚያን አካባቢ ማህበረሰብ ማክበር አለበት። ይህ 
ሲሆን ነው አሁን አንቺ ያልሽው ስጋት የሚጠፋው። 

አዲስ ዘመን፡- ይህንን የማድረግ ኃላፊነት 
የማን ነው?

አቶ አረጋ፡- ለእኔ እገሌ እገሌ ማለቱ 
ሊያስቸግረኝ ይችላል። ግን  ለራሴ የማልፈልገውን 
ነገር ለሌላው ላለማድረግ መጠንቀቅ ይገባል። 
ሁላችንም በጎውና ክፉውን መለየት የቻልን ሰዎች 
እስከሆንን ድረስ ራሳችንን ከዚህ ተግባር ማቀብ 
ይገባናል። እርግጥ ነው፤ አንድ ሰው በጎ በማሰብ 
ብቻ ለውጥ ላያመጣ ይችላል፤ ግን በየአካባቢው ላይ 
ተፅዕኖ ለመፍጠር ቢሞክር ሀገርን ማዳን ይቻላል። 
ስለዚህ በጥፋት መንገድ ያሉትን የመመለሱ ኃላፊነት 
የጥቂት ሰዎች ብቻ ሳይሆን የሁላችንም ነው። 

በተለይ የሀገር ሽማግሌዎች መደመጥ መቻል 
አለባቸው። በፊት ሀገርን የሚመሩት የሀገር 
ሽማግሌዎች ናቸው፤ ህዝቡም የሚፈፅመው እነሱ 
ያሉትን ነበር። አሁን ግን ያ እሴት ጠፍቷል፤ የሀገር 
ሽማግሌዎች የሚሰማቸው አጥተዋል። ስለዚህ አሁን 
ያለውን ችግር መፍታት ከተፈለገ በተለይ ወጣቱ 
ሽምግሌዎችን ማክበርና ማዳመጥ መቻል አለበት። 
በእኛ ባህል የሀገር ሽማግሌ የማህበረሰቡ የበላይ 
ነው። ሲሄዱ እንኳን መንገድ ይለቀቅላቸዋል። 
ለግድያ የሚፈላለጉ ወገኖችን ሳይቀር ያስታርቃሉ። 
በሀገር ህልውና ላይ ሁነኛ አስተዋፅኦ ያላቸውን 
ሽማግሌዎች ዋጋ ካሳጣናቸው አደጋው የከፋ ነው 
የሚሆነው። 

ለዚህ ደግሞ መንግስትን ብቻ መጠበቅ 
የለብንም። ለሽማግሌዎች ቦታና ክብር እንስጣቸው። 
መምህራንም በትውልድ ቀረፃ ላይ ኃፊነታቸውን 
ሊወጡ ይገባል። ማህበረሰቡም የአንዱ ሰፈር 
ሲቃጠል ለምን ማለት አለበት። በምንአገባኝነት 
አይደለም ሀገርን ራሳችንንም ማኖር አንችልም። 
የትልልቅ ሰዎች ቦታ ማጣት ይህችን ሀገር ገደል ይዞ 
ነው የሚገባው። በአጠቃላይ ለሀገር ዋጋ የከፈሉ 
ትልልቅ ሰዎችን አክብረን ከተወያያን የዚህን ሀገር 
ችግር መፍታት የማንችልበት ምክንያት አይኖርም። 

አዲስ ዘመን፡- እርሶም እንዳነሱት 
መንግስት አለመግባባቶችና ጥያቄዎችን 
መፍታት ያስችል ዘንድ የኢትዮጵያ ሀገራዊ 
ምክክር ኮሚሽን አቋቁሟል። እርሶ ከዚህ 
የምክክር ኮሚሽን ምን ይጠብቃሉ?

አቶ አረጋ፡- ሰላም ለማምጣት  ከንግግር እንጂ 
ከጦርነት  አይጀመርም። በአፋችን መልካም ነገር 
ከተናገርን ሰላም ይመጣል። በመሰረቱ  ይህንን 
የምክክር ኮሚሽን ማቋቋሙ ባለፈ ሌላ ምርጫም 
የለም። ለዚህች ሀገር ተስፋ የሚሰጠውም ይሄ ብቻ 
ይመስለኛል። በተለይ ሁሉም ህብረተሰብ እስከታች 
ድረስ የሚወያይ ከሆነ፤  ህዝቡ ከተደመጠና 
መግባባት ላይ ከተደረሰ አብዛኛው  ችግር 
ይፈታል ብዬ አምናለሁ። ደግሞም ኮሚሽኑ ውስጥ 
የተመደቡት ሰዎች በእድሜም ሆነ በእውቀት የበሰሉ 
በመሆናቸው መፍትሔ ለማምጣት  እንደሚሰሩ 
አልጠራጠርም። 

እኔ ለዚህ ኮሚሽን ማሳሰብ የምፈልገው ነገር ቶሎ 
ውጤት ላይ መድረስ እንዲችል ነው። ምክንያቱም 
በዘገየ ቁጥር ችግሩ እየሰፋና መልክ እያጣ 
ይመጣል የሚል ስጋት ስላለኝ። ሳይዘገይ እስከታች 
በመውረድ ካወያየ ለውጥ እንደሚመጣ እርግጠኛ 
ነኝ። ምርጫችንም ይሄው ብቻ ነው። እርግጥ ነው 
በአንድ ጀምበር ችግር አይፈታም ግን ደግሞ በዘገየ 
ቁጥር የሚፈጠረውን ተጨማሪ ስጋት እንዳይኖር 
እና ችግራችንን እንዳያራዝመው መጠንቀቅ ይገባል 
ባይ ነኝ።   

አዲስ ዘመን፡- ለነበረን ቆይታ በአንባ 
ቢዎቼና በዝግጅት ክፍሉ ሥም ከልብ 
አመሰግናለሁ።

አቶ አረጋ፡-  እኔም አመሰግናለሁ።

እንዲኖር እያንዳንዳችን ኃላፊነታችንን ብንወጣ 
ብዙ ነገሮችን መለወጥ እንችላለን። ነገር ግን ምን 
ያገባናል ካልን የትም አንደርስም። ከዚህ አኳያ 
እንዳው በስፋት ሰርቼበታለሁ ባልልም በተገኘው 
አጋጣሚ ሁሉ ስለሰላም እሰብካለሁ፤ እመክራለሁ፤ 
የተጣሉትን አስታርቃለሁ።

አዲስ ዘመን፡- ከዚህ ጋር ተያይዞ 
የህብረተሰቡ አብሮ የመኖር እሴት መሸርሸሩ 
አሁን ለተፈጠረው አለመግባባትና ግጭት 
ምክንያት እንደሆነ ይነሳል። እርሶ በዚህ ሃሳብ 
ይስማማሉ?

አቶ አረጋ፡- እንዳልሽው አብሮ የመኖር 
እሴቶቻችን መሸርሸር ለግጭት አንድ መንስኤ ሊሆን 
ይችላል። ሆኖም አንዳንድ ጊዜ ያለፈ ታሪካችን 
ያጣላንና ለግጭት ምክንያት ሲሆን ይታያል። 
በመሆኑም የሚጣላን ያለፈ ታሪካችን ከሆነ ያለፈው 
አለፈ ብሎ  ስለወደፊቱ መነጋገሩ  ነው የሚበጀን። 
ለምሳሌ በሀገሪቱ የፊውዳል ስርዓት እንደነበር 
እየታወቀ አልነበረም፤ በደል አልተፈፀመም ብሎ 
ከመሟገት ይልቅ ለተፈጠረው ነገር ይቅርታ 
ተጠያይቆ ወደፊት መቀጠል ነው ለሁላችንም 
የሚጠቅመው። አለበለዚያ  ግን ሁላችንም የየራሳችን 
ጥግ ይዘን ከቀጠልን ሀገርን ማዳን አንችልም። 

እንዳነሳሽው የቀድሞው አብሮ የመኖር 
እሴቶቻችን መሸርሸር ለእኔም ስጋት ነው።  
ለትምህርትና ለስራ የተለያዩ  አካባቢዎች ስሄድ ባዶ 
እጄን ነበር የምሄደው። በየሄዱከበት አካባቢ ያለውን 
ህዝብ ወገኔ አድርጌ ነው የኖርኩት። እነሱም ከሌላ 
አካባቢ ነው የመጣኸው ብለው አላገለሉኝም። አሁን 
ግን ከአንድ አካባቢ ወደ ሌላ አካባቢ ያለመሳሪያ 
መንቀሳቀስ ስጋት የተፈጠረበት ሁኔታ ነው ያለው። 
እያንዳንዱ ሰው በስጋትና በጥርጣሬ የሚኖር 
ከሆነ እንደሀገር ለመቀጠል አስቸጋሪ ነው። እኛ 
ደብረብርሃን ስንማር አንድ የመንግስት መርሆ ነበር፤ 
ይህም ማንኛውም ተማሪ እጣ ወደ ደረሰበት ሀገር  
እንዲሄድ ይደረግ ነበር። ተማሪው  የተወለድኩበት 
አካባቢ ብቻ ነው የምማረው ማለት አይችልም። ይህ 
የመንግስት ስርዓት ህዝብ ለህዝብ አስተሳሰረን እንጂ 
አልጎዳንም። ይቅርታ አድርጊልኝና በትምህርትም 
ሆነ በስራ ወደአንድ አካባቢ መሰባሰብ መልካም 
አይመስለኝም።  

አዲስ ዘመን፡-  ይህ አብሮ የመኖር እሴት 
በተሸረሸረበት ሁኔታ ወላጆች ልጆቻቸውን 
ልከው ለማስተማር ስጋት አይሆንባቸውም?

አቶ አረጋ፡- መቼም እንግዲህ ለዚህ 
ሁኔታ መፈጠር ሁላችንም ቢሆን ከተጠያቂነት 
አናመልጥም ብዬ ነው የማስበው።አሁንም ቢሆን 
ሁላችንም ብንጠየቅ የምናነሳው ችግር ተመሳሳይ 
ነው። ምኞታችንም ያን ያህል የተራራቀ ነው 
ብዬ አላምንም። እንደእኔ እምነት ሁሉም ተማሪ 

ነው ያለው።
አዲስ ዘመን፡- የኢትዮጵያ የሰላምና 

የዲሞክራሲ  ማህበር ውስጥ በነበሩበት 
ወቅትም በሀገር ሰላምና አንድነት ዙሪያ ብዙ 
ስራ ማከናወኖት ይጠቀሳል፤ እስቲ ስለዚህ 
ስራዎ በጥቂቱ ያብራሩልን?

አቶ አረጋ፡- እንዳልሽው በልማትና በዲሞክራሲ 
ዙሪያ የሚሰራ ማህበር (ቲንክ ታንክ ግሩፕ) ውስጥ 
ነበርኩኝ። እኔ ብቻ ሳልሆን በርካታ ምሁራንና 
የሀገር ሽማግሌዎች ነበሩበት። በዚህ ግሩፕ ውስጥ 
እያለን በተለይ በአዲስ አበባና በዙሪያዋ ያሉ 
የልማትና የዲሞክራሲ ጥያቄዎች እንዲፈቱ ብዙ 
ጥረት አድርገናል። በወቅቱ ለነበረው መንግስትም 
ይሆናል የምንለውን ምክረ-ሃሳብ እናቀርብ ነበር። 
ከዚህም ባሻገር ከጎረቤት ሀገራት ጋር የሚፈጠሩ 
አለመግባባቶችንም እንዲፈቱ የሀገራቱ መሪዎች 
ድረስ በማነጋገር የበኩላችንን ጥረት አድርገናል። 
ቢቀጥልና ቢጠነክር ኖሮ አሁን ላይ እንደሀገር 
ያጋጠሙን  ችግሮች በሙሉ በተፈቱ ነበር። 
ምክንያቱም እንዳልኩሽ ከፍተኛ እውቀትና ተሞክሮ 
ያላቸው ሰዎች በመሆናቸው  አለመግባባቶች የከፋ 
ችግር ከመፍጠራቸው በፊት እንዲፈቱ የማድረግ 
ብቃቱ ያላቸው በመሆኑ ነው። 

አዲስ ዘመን፡- እርሶ በተወለዱበት አካባቢ  
የፀጥታ ችግር ስጋት ከሆነባቸው አካባቢዎች 
አንዱ እንደሆነ ይታወቃል። ከዚህ አኳያስ 
እንደሀገር ሽማግሌ  ሰላም ለማምጣት ሚናዬን 
ተወጥቻለሁ ብለው ያምናሉ? 

አቶ አረጋ፡- በመሰረቱ ማንኛውም ሰው ቢሆን 
በሰላም ወጥቶ መግባትን አይጠላም። እያንዳንዱ 
ሰው ቢጠየቅ በሰላምና በፍቅር መኖርን ነው ቀዳሚ 
ምርጫው የሚያደርገው። ከዚህ ጋር ተያይዞ ‹‹የኤስ. 
ኦ. ኤስ መስራች  ሄርማን ጊ ማይነር ›› ግለሰብ ሁልጊዜ  
ለሰላም የምንከፍለው ዋጋ ለጦርነት ከምንከፍለው  
በጣም በእጅጉ ያነሰ በመሆኑ ሁሉም ለሰላም 
መስራት እንዳለበት ይናገሩ ነበር። እኔም በዚህ መርህ 
ስለኖርኩበትና ስለማምንበት ሁልጊዜም ቢሆን 
ለሰላም ቅድሚያ እሰጣለሁ። ደግሞም እንደተባለው 
ለሰላም በጣም ዝቅተኛ ዋጋ ነው የምንከፍለው። 
ለዚህም ነው በዚህም ሆነ በተወለዱኩበት አካባቢ 
ግለሰቦች እንኳን ሲጋጩ ቁጭ ብለው በመነጋገር 
እንዲፈቱት ግፊት የማደርገው። ምክንያቱም ቁጭ 
ብሎ በመነጋገር የምናጣው ነገር የለም። 

እኔ ብዙም ፖለቲካ ውስጥ መግባት 
ባልፈልግም አሁን ላይ የሚያጋጩንን ርዕሰ ጉዳዮች 
በየአካባቢያችን ቁጭ ብለን ብንነጋገር ይፈታሉ 
የሚል እምነት አለኝ። ሰፈራችንን ሰላም ካደረግን 
ሀገራችንም ሰላም ትሆናለች። በመሆኑ ሁላችንም 
በየአካባቢያችን ለሰላም መሰረት መጣል እንችላለን። 
የማስተምረውም ይህንኑ ነው። ህዝቡ ሰላማዊ ኑሮ 

ማህደረ ጤና  
ማህበራዊ

አዲስ ዘመን፦ የማህጸን በር ካንሰር ምንድን ነው?
ታከለች፦ በማህጸን በር ዙሪያ ያሉ የሰውነታችን ህዋሳት 

ከተለመደው ውጪ ያለቁጥጥር መራባት  ሲጀምሩ ሲሆን 
ይህም በየጊዜ እያደገ የሚመጣ ቁስለትና እባጭን በማህጸን 
በር ላይ ሲፈጥር ነው ለበሽታው ተጋላጭ ሆነናል የሚባለው።

ለማህጸን በር ካንሰር ዋነኛው መንስኤ ማለትም 99 ነጥብ 
7 በመቶው   ሂውማን ፓፒሎማ ቫይረስ  ነው። በነገራችን 
ላይ ሂውማን ፓፒሎማ ቫይረስ  ማለት ኢንፌክሽን ሲሆን 
ኢንፌክሽኖች ደግሞ ለሌሎች የካንሰር አይነቶች መፈጠርም 
አስተዋጽኦን ያደርጋሉ።  በመሆኑም ዋነኛው አጋላጭ 
ምክንያት ኢንፌክሽን ነው። 

ኢንፌክሽን መሆኑ ደግሞ የበሽታው መተላለፊያ መንገድ 
እንዲታወቅ አስችሏል።  በዚህም ለማህጸን በር ካንሰር ዋነኛ 
መተላለፊያ መንገዱ ልቅ የሆነ የግብረ ስጋ ግንኙነት ነውⵆ  
በማህጸን ዙሪያ ያሉ የሰውነታችንን ክፍል የሚሸፍኑ ህዋሳት 
ላይ የሚመጣና በልየታ ምርመራ ወቅት ባለሙያ ሊታይ 
የሚችል ግልጽ ለውጥ ነው። የማህጸን በር ቅድመ ካንሰር 
ደረጃ ላይ ያሉ ሴቶች ብዙ ጊዜ ምንም የህመም ምልክት 
አያሳዩም። ነገር ግን በጊዜ ታውቆ ህክምና ካላገኙ ወደ ካንሰር 
ደረጃ ተሸጋግሮ ከፍተኛ  የጤና ጠንቅ ሊያመጣ ይችላል። 
እዚህ ላይ ግን የማህጸን በር ካንሰር በጊዜ ከተለየ ካንሰር ደረጃ 
ሳይደርስ በቀላሉ  መታከምና መዳን የሚቻልበት ነው።

አዲስ ዘመን ፦ ለማህጸን በር ካንሰር ትኩረት 
መስጠት ለምን አስፈለገ?

ታከለች፦  የማህጸን በር ካንሰር የሴቶች እንዲሁም ከፍ 
ያለ የማህበረሰብ የጤና ችግር መሆኑ ሲሆን በተለይም በታዳጊ 
አገራት በካንሰር ምክንያት ከሚሞቱ ሰዎች መካከል  በማህጸን 
በር ካንሰር ምክንያት የሚሞቱት ሴቶች ቁጥር ከፍተኛ ነው። 

ከፍተኛ ደረጃ የደረሰ ካንሰር ህመም ምልክቶቹ 
እስከሚታዩባት ያለው ሂደት በዝግታ የሚጓዝ ስለሆነ በተለይም 
በሽታን የመቋቋም ሀይሏ ከፍተኛ በሆነ ሴት ላይ ካንሰር ደረጃ 
እስኪደርስ ድረስ ከ 10 እስከ 20 ዓመት ሊወስድበት ይችላል። 
ለምሳሌ አንዲት ሴት በ20 ዓመቷ ከሆነ በሽታው ወደ ሰውነቷ 
የገባው ምናልባት ወደካንሰርነት የሚቀየረው ሴትየዋ እድሜዋ 
ከ35 እስከ 40 ዓመት በሚደርስበት ጊዜ ነው።

ይህ እድሜ ደግሞ ሴቶች ብዙ የሚሰሩበት የወለዷቸውን 
ልጆች የሚያሳድጉበት ከመሆኑ አንጻር በሽታው የሚያሳድረው 
ተጽእኖ ከራሷ አልፎ ቤተሰቧን ብሎም አገርን የሚጎዳ 
የሚሆነው በዚህ ምክንያት ነው።

አዲስ ዘመን ፦የማህጸን በር የቅድመ ካንሰር 
ምርመራ እንዴት ይሰጣል?

ታከለች፦  ምንም እንኳን ህመሙ ከተከሰተ በኋላ 
በባለሙያ በምርመራ ለመታየት ቀላል ቢሆንም እዛ ደረጃ ላይ 
እስከሚደርስ ጊዜ ድረስ ግን ህመሙ የያዛት ሴት ምንም ዓይነት 
ምልክት አታሳይም። ህብረተሰቡም ማወቅና መጠንቀቅ 
ያለበት ቅድመ ካንሰር ምንድነው ምርመራው የሚለውን 
ነው። ለምሳሌ  እኔ አሁን ቀድመ ካንሰር ምልክቱ ሊኖርብኝ 
ይችላል ነገር ግን አለ የለም የሚለውን ሊያየው የሚችለው 
የሰለጠነው ባለሙያ ብቻ ነው። ካንሰር ከሆነ በኋላ ግን በጣም 
ሽታ ያለው ፈሳሽ። የወገብ ህመምና ሌሎች ምልክቶችን ሊታዩ  
ይችላሉ። ነገር ግን ቅድመ ካንሰር ላይ ምንም ዓይነት ምልክት 
አታሳይም፤ በዚህም ምክንይት ብዙ ሴቶችን እያጣንበት ያለ 
በሽታ  ነው።

በመሆኑም ሁሉም ሴቶች እድሜያቸው ከ 15 እስከ 
49 ዓመት ሲሆኑ ምርመራውን ማድረግ ያለባቸው ሲሆን 
በተለየ ሁኔታ ደግሞ በደማቸው ውስጥ የኤች አይ ቪ 
ቫይረስ ያለባቸው ሴቶች ደግሞ ምርመራውን ማድረግ 
ይኖርባቸዋል።በሌላ በኩል ደግሞ የማህጸን በር ካንሰር ልየታ 

ተደርጎላቸው ምልክቱ ያልተገኘባቸው በተለይም ደግሞ ኤች 
አይ ቪ ቫይረስ በደማቸው ያሉ ሴቶች እድሜያቸው 49 
ዓመት እስኪሆን ድረስ በየ 2 ዓመቱ ምርመራውን ማድረግ 
አለባቸው።

በተጨማሪም በማህጸን በር ካንሰር ምርመራ በሽታው 
ሊገኝባቸው ይቻላል ተብለው የሚጠረጠሩ ሰዎች 
አስፈላጊውን ተጨማሪ ምርመራና ህክምና በትስስርና 
በቅብብሎሽ እንዲያኙ ማድረግ ያስፈልጋል። በምርመራው 
መሰረት የማህጸን በር ካንሰር እንዳለባቸው የተለዩ ሰዎች 
አስፈላጊው ህክምና እንዲሁም ማህበራዊና ስነ ልቦናዊ 
እንክብካቤዎች እንደሚያስፈልጋቸው የሙያ ስነ ምግባሩ 
ያዛል።

አዲስ ዘመን፦ የማህጸን በር ካንሰርን እንዴት 
መከላከልና መቆጣጠር ይቻላል ?

ታከለች፦ ከላይ እንደገለጽነው ትልቁ  የበሽታው 
መከላከያ ቅድመ ካንሰር ምርመራዎችን በተለይም 
እድሜያቸው ከ 20 ዓመት ጀምሮ ያሉ ሴቶች እንዲያደርጉ 
ሁኔታዎችን ማመቻቸት ነው። ቫይረሱ ከገባ በኋላ ደግሞ 
ወደካንሰር እንዳይቀየር የቅድመ ልየታና ህክምና ማድረግ 
ያስፈልጋል። በሌላ በኩል ደግሞ ሁሉም እድሜያቸው ከ 30 
እስከ 49 ዓመት የሆኑ ሴቶች የቅድመ ልየታ ምርመራውን 
ማድረግ ግዴታ ያስፈልገኛል ብለው እንዲያስቡ ማድረግ 
ያስፈልጋል ማለት ነው። 

 ምናልባት በዚህ የልየታ ወቅት ሴትየዋ በሽታው 
ከተገኘባት አሁን ላይ በአገራችን አብዛኛው የህክምና ጣቢያ 
ላይ ህክምናው ስለሚሰጥ በአፋጣኝ ህክምናን ማድረግ 
ይቻላል። ነጻ ከሆነችም ከ3 እስከ 5 ዓመት ድረስ እየቆየች 

ራሷን ማወቅ ምርመራውን ማድረግ ከችግሩ ሙሉ በሙሉ 
ለመዳን ያግዛል።

በሌላ በኩል ግን ከ 9 እስከ 13 ዓመት  ያሉ ልጃገረዶችን 
የማህጸን በር ካንሰር መከላከያ ክትባት በመስጠት ፤ከ20 
ዓመት በታች ያሉ ሴቶች የማህፀን በራቸው ያልዳበረና 
ለኤች አይቪ መስፋፋት አመቺ በመሆኑ ሴቶች ከ 20 ዓመት 
በፊት የግብረ ስጋ ግንኙነት እንዳይፈጽሙ (እንዳይጀምሩ) 
ማስተማር፤ የማህጸን በር ካንሰር ቅድመ ልየታ ለማድረግ 
የሚመጡ ሴቶች የቅድመ ካንሰር መልክቱ ከተገኘባቸው 
በዛው ህክምናውን እንዲያገኙ ማስቻል፤ ሌሎች ለማህጸን 
በር ካንሰር ተጋላጭ ሊያደርጉ የሚችሉ ሁኔታዎችን ማለትም 
ከአንድ በላይ የወሲብ አጋር መያዝና ከተለያዩ የአባላዘር 
በሽታ አምጪ ሁኔታዎች ራስን ማራቅ የመከላከያ መንገዶቹ 
መሆናቸውን ማስተማር ያስፈልጋል።

አዲስ ዘመን ፦ለማህጸን በር ካንሰር ተጋላጭ የሆኑ 
የህብረተሰብ ክፍሎች እነማን ናቸው?

ታከለች፦ ማንኛዋም የግብረ ስጋ ግንኙነት ፈጽማ 
የምታውቅ ሴት ሁሉ ለበሽታው ተጋላጭ ናት። ምክንያቱም 
ዋነኛ መንስኤ ለሆነው ሂውማን ፓፒሎማ ቫይረስ የመጋለጥ 
አጋጣሚዋ ሰፊ ስለሆነ ነው።

በሌላ በኩል ደግሞ የበሽታ የመከላከል አቅማቸው 
አነስተኛ የሆኑ ሰዎች ለምሳሌ ኤች አይ ቪ በደማቸው የሚገኝ  
፤የሰውነት በሽታን የመከላከል አቅም የሚቀንሱ መድሃኒቶችን 
የሚጠቀሙ ፤ የሚያጨሱ ፤ ቀደም ብለው የቅድመ ካንሰር 
ምርመራውን አድርገው ራሳቸውን ማወቅ ያልቻሉ ሴቶች 
ይበልጥ ለበሽታው የመጋለጥ እድላቸው ከሌሎች አንጻር 
ሲታይ ከፍ ያለ ነው። 

አዲስ ዘመን፦ የማህጸን በር ካንሰር ምልክቶቹ 
ምን መልክ አላቸው?

ታከለች፦ ምልክቶቹ ብዙ ናቸው፤ አንዳንድ ጊዜ በግብረ 
ስጋ ግንኙነት ወቅት የደም መፍሰስ ሊያጋጥም ይችላል፤ 
ያልተለመደ የማህጸን ፈሳሽ በብዛት ይፈሳል፤ በሽታው 
እየተባባሰ ሲሄድ ደግሞ ችግሩ በተከሰተበት የማህጸን አካባቢ 
ላይ ህመሞች ይኖራሉ፤ በሌላ በኩልም የሆድ ህመም፣ የደረት 
ህመም፣ የምግብ ፍላጎት ማጣት፣ የሆድ ድርቀት ወይም 
ሌሎች የጨጓራና ትራክት ችግሮች፣ ሽንት ቶሎ ቶሎ መምጣት 
፣ በዳሌ አካባቢ የህመም ስሜት መሰማት፣በወሲባዊ ግንኙነት 
ወቅት ህመም መሰማት ሲሆኑ እንደዚህ አይነት መልክቶችን 
ያየች ሴት  በቶሎ ወደጤና ተቋም መሄድ ያስፈልጋታል።

በነገራችን ላይ በተለይም በገጠሪቱ የአገሪቱ ክፍል 
እንደዚህ አይነት ህመም የሚታመሙ እናቶችን  ከመኖሪያ 
ቤታቸው አርቀው ጎጆ በመስራት ከቤተሰቧ እንድትለይ  
ትደረጋለች። ይህ የሚሆነው ደግሞ የሚፈሳት ፈሳሽ ከባድና 
ሽታውም ከሰዎች ጋር አብሮ የሚያኖር ባለመሆኑ ነው። 
ይህች ሴት በህይወት አስካለችም እዛው ብቻዋን የሚሰጧትን 
እየበላች የሞቷን ቀን መጠባበቅ ይሆናል ኑሮዋ።

ይህ የሚሆነው በሽታው ሲባባስ ነው፤ ነገር ግን በሽታው 
እዚህ ደረጃ ላይ ሳይደርስ ለማቆም ከአንዲት ሴት የሚጠበቀው 
ቅድመ ምርመራን ማድረግ ብቻ ነው። ምርመራዋን አድርጋ 
ራሷን ካወቀች ደግሞ ህክምናውም ቢሆን በጣም ቀላል ነው። 

አዲስ ዘመን ፦ የካንሰር ችግሩ የተገኘባቸው ሰዎች 
የሚያገኙት ህክምና ምን መልክ አለው?

ታከለች፦ እንግዲህ ሰዎች ቀድመው በመጠንቀቅ 
በየጊዜው ምርመራቸውን በማድረግና ራሳቸውን በማወቅ 
መከላከል ይችላሉ። ነገር ግን ይህ ሳይሆን ቀርቶ በሽታው 
ከተገኘ እንደ አገር በሶስት አይነት መንገድ ህክምናው 
ይሰጣል። እዚህ ላይ ግን እነዚህ ህክምናዎች ውጤታማ 
የሚሆኑት ሴትየዋ ምልክቱ ታይቶባት ሳትዘገይ ወደህክምና 
ተቋም የምትመጣ ከሆነ ብቻ መሆኑም ሊታወቅ ይገባል። 

ህክምናዎቹ አንዱ በማቀዝቀዝ ሲሆን ሌላኛው ደግሞ 
ከፍ ባለ ሙቀት ማከም ነው ፤ሶስተኛው ደግሞ የቅድመ 
ካንሰር ምልክት ወይንም ደግሞ ቁስለት ያለበትን ቦታ ቀፎ 
በማውጣት የሚደረግ ህክምና ነው። እነዚህ  ህክምናዎች 
በአዲስ አበባ ከተማ ብቻ እንኳን በ107 ጤና ጣቢያዎች ላይ 
ይሰጣሉ። ሁሉም የሰለጠነ ባለሙያ ከሙሉ መሳሪያው ጋር 
ያላቸውም ናቸው። 

አዲስ ዘመን፦ ጤና ሚኒስቴር በሽታውን በመከ 
ላከሉ ግንዛቤውን በማስፋቱ በኩል ምን እየሰራ ነው?

ታከለች፦ መንግስት የማህጸን በር ካንሰርን ለመከላከል 
በርካታ ስራዎችን እያከናወነ ነው፡፡ ትኩረት የተሰጠበት 
ምክንያትም   አሁን ላይ የማህጸን በር ካንሰር የማህበረሰባችን 
ዋነኛ ችግር እየሆነ በመምጣቱ ሲሆን ስራዎችንም 
በተቀናጀ መልኩ ለመስራት የመከላከሉንም ቅድመ ካንሰር 
ምርመራውንም እንዲሁም በሽታው ከተገኘ በኋላም ሊወሰዱ 
ስለሚገባቸው እርምጃዎች በተለይም ሴቶች የጠራና ግልጽ 
የሆነ መረጃን እንዲያገኙ ሰፋፊ ስራዎች በመከናወን ላይ 
ናቸው። 

የጤና ጥበቃ ሚኒስቴር  የማህጸን በር ካንሰርን መከላከል 
ያስፈልጋል ብሎ እ.ኤ.አ በ 2009 በ5 ጤና ተቋማት ላይ ከፓዝ 
ፋይንደር ጋር በመቀናጀት የጀመረው ስራ  እ.ኤ.አ በ 2013 
ለጉዳዩ ትልቅ ትኩረት በመስጠት ተጠናክሮ የቀጠለ ሲሆን  
እ.ኤ.አ  2015 ላይ ፕሮግራሙን ለህዝብ ይፋ ከማድረጉም 
በላይ እ.ኤ.አ በ 2022 ወደ 4 ሺ 218 የህክምና ተቋማት 
አገልግሎቱን የሚሰጡበት ደረጃ ላይ እንዲደርሱ ሆኗል። ይህ 
ደግሞ በየወረዳው ቢያንስ አንድ ጤና ተቋም አገልግሎቱን 
መስጠት በሚችልበት ሁኔታ የሰለጠነ የጤና ባለሙያ 
እንዲሁም መሳሪያ እንዲሟላ ተደርጓል። 

አዲስ ዘመን ፦ ሚኒስቴር መስሪያ ቤቱ በዚህን 
ያህል ደረጃ ጥረት ካደረገ የህብረተሰቡ ግንዛቤስ ምን 
ደረጃ ላይ ነው ማለት ይቻላል?

ታከለች፦ እንግዲህ የግንዛቤው ሁኔታ በጣም ገና 
ቢሆንም በ2007 ዓም በተጠና ጥናት ግን የካንሰር ልየታ 
የተደረገላቸውና በዳታ ቋት የገቡ ሴቶች ቁጥር 33ሺ 502  
እናቶች ሲሆኑ አሁን 2014 ላይ ደግሞ ቁጥራቸው ወደ 3መቶ 
50 ሺ እናቶችን መመርመር መቻሉን መረጃዎች ያሳያሉ። 
ይህም ቢሆን ግን ሚኒስቴር መስሪያ ቤቱ ከፈጠረው ምቹ 
ሁኔታ እንደርስበታለን ብሎ ካስቀመጠው ግብ አንጻርም 
መጠኑ በጣም አነስተኛ ነው።

አዲስ ዘመን ፦ ለመረጃው እናመሰግናለን።
ታከለች ፦ እኔም አመሰግናለሁ   

 «የማህጸን በር ካንሰር የሴቶች ብቻ ሳይሆን የማህበረሰብ ችግር ሆኗል»       
             -  የማህበረሰብ ጤና ባለሙያ ታከለች ሞገስ
     ጤና ሚኒስቴር የማህጸን በር ካንሰር ፕሮግራም አስተባባሪእፀገነት አክሊሉ

በአለማችን ያሉ ሴቶችን በብዛት ከሚያጠቁ የካንሰር በሽታዎች አራተኛውን ደረጃ የያዘው የማህፀን በር  ካንሰር  ነው፡፡ ይህን በሽታ ለየት የሚያደርገው ከ80 በመቶ  
በላይ የሚያጠቃዉ መካከለኛና  ዝቅተኛ ገቢ ያላቸው ሃገሮች ላይ  የሚኖሩ ሴቶችን መሆኑ ነው፡፡ 

በ2020 የተጠና ጥናት እንደሚያሳየው በዓለም አቀፍ ደረጃ  6 መቶ ሺ በላይ እናቶች በየዓመቱ ይያዛሉ ፡፡ ከእነዚህ ውስጥም ከግማሽ በላይ የሚሆኑት ህይወታቸውን 
ያጣሉ፡፡ ችግሩ በተለይም ሰብ ሰሃራ ተብለን በምንታወቅ አገራት ከላይ ጡንጫው የበረታ ሲሆን ማሌዢያ ደቡብ አሜሪካና ሌሎችም ችግሩ በመጠኑ የሚታይባቸው 
ናቸው፡፡  በተለይም ዝቅተኛና መካከለኛ ገቢ ያላቸው አገሮች ውስጥ የሚኖሩ እናቶች ችግሩ እንኳን ቢታወቅላቸው ወደ ህክምና ተቋም የሚደርሱት ዘግይተው በመሆኑ 
የሞት ምጣኔው ከፍ ያለ ነው፡፡ 

የማህጸን በር ካንሰር ኢትዮጵያ ውስጥም ከጡት ካንሰር ቀጥሎ ትልቁ የሴቶች ችግር ሲሆን በ 2020 የተጠና ጥናትን ዋቢ አድርገን ባገኘነው መረጃ መሰረት  7 ሺ445 
ሴቶች በየአመቱ በማህጸን በር ካንሰር ይያዛሉ፡፡ የሞት መጠኑም በዛው ልክ ከፍ ያለ ነው፡፡ 

ይህ በእንዲህ እንዳለ ጤና ሚኒስቴር በ2030 ችግሩን ሙሉ በሙሉም ባይሆን ቢያንስ ግንዛቤውን አስፍቶ ከ 20 ዓመት ጀምሮ ያሉ ሴቶች ግንዛቤው ኖሯቸው  ወደጤና 
ተቋማት በመሄድ ምርመራውን ያደርጉ ዘንድ እየሰራ ሲሆን የጥር ወርም የማህጸን በር ካንሰር የግንዛቤ ማስጨበጫ ወር እንደሚሆኑ የተለያዩ ስራዎች በመከናወን ላይ ነው። 
"አስቀድሞ በመመርመር የማህጸን በር ካንሰርን መከላከልና ማጥፋት ይቻላል" በሚል መሪ ቃል እየተሰራ ይገኛል፡፡

 ነገር ግን ቅድሚያ በሚሰጡ ክትባቶች እንዲሁም በግዜ አግኝቶ ለማከም የሚረዳውን (papsmear) የማህፀን ጫፍ ካንሰር ምርመራ በማድረግ መከላከል ይቻላል፡፡ 
እኛምይህንኑ በተመለከተ በጤና ሚኒስቴር የማህጸን በር ካንሰር ፕሮግራም አስተባባሪ የማህበረሰብ ጤና ባለሙያ ታከለች ሞገስ ጋር ቆይታን አድርገናል፡፡

የማህበረሰብ ጤና ባለሙያ ታከለች ሞገስ፤

ነፃ ሃሳብ
አዲስ ዘመን    ቅዳሜ ጥር 13 ቀን 2015 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል። ከ1977 

ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች 

ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን 

አቅርበዋል።   

(በጌታቸው በለጠ /ዳግላስ ጴጥሮስ)

gechoseni@gmail.com 
የበዓላት ማግሥት ምኞታችን

የበዓላት ፋይዳ፤
ሰሞንኞቹ የክርስትና ሃይማኖት በርካታ 

በዓላት በሰላም ተከብረው “’ለዓመቱ በሰላም 
ያድርሰን!” በሚሉ ምርቃቶች ተጠናቀው የ2015 
ዓ.ም ምዕራፋቸው ተዘግቷል።በሰላም ካደረሰን 
ቀሪዎቹን በዓላትም ወደፊት እንደምናከብር ተስፋ 
እናደርጋለን።የትናንትናና የትናንት ወዲያዎቹ ክብረ 
በዓላት በሰላም ተከናውነው እንዲያልፉ በፀጥታ 
አጠባበቁ ላይ ኃላፊነታቸውን በብቃት ለተወጡት 
የሰላም ዘቦች በሙሉ ልባዊ ምሥጋና ያለማቅረብ 
ንፉግነት ነው።ስለሆነም በዓላቱ በሰላም ተከብረው 
እንዲያልፉ ድርሻ ለነበራቸው የፀጥታ ክፍሎችና 
ለአባላቶቻቸው በሙሉ ትጋት ስለተሞላበት ሕዝባዊ 
አገልግሎታቸው አክብሮታችን ይድረሳቸው፡፡

ሃይማኖታዊ፣ መንግሥታዊም ይሁኑ ሕዝባዊ 
በዓላት በቋሚነት መከበራቸው ለአንድ ሀገር 
ሕዝብ ትሩፋታቸው በርካታ እንደሆነ በብዙ 
ጥናቶች ተረጋግጧል።በዚህ ርዕሰ ጉዳይ ላይ ይህ 
አምደኛ ከአሁን ቀደም ዘርዘር ያለ ጽሑፍ ማቅረቡ 
በጋዜጣው ቋሚ አንባቢያን ዘንድ በሚገባ የሚታወስ 
ይመስለናል።በተለይም እኛን መሰል በጦርነት ፍዳ 
ሰላም ርቆን ለሰነበትነው፣ መፈናቀልና የየዕለቱ 
የንጹሐን የሞት መርዶ የባህል ያህል ቤተኛ እስከ 
መሆን ለተጣባን ዜጎች የበዓላቱ በሰላም መከበር 
በቀላሉ ሊታይ የሚገባ አይመስለንም።የአምናና 
ሃቻምናን መሰል በዓላት በምን ዓይነት ሀገራዊ ስቅቅ 
እንዳከበርነው ማስታወሱ በቂና ከበቂ በላይ ማስረጃ 
ሊሆን ይችላል።ለማንኛውም ከበዓላት አከባበር ጋር 
የተያያዙ በርካታ ፋይዳዎች ቢኖሩም እንደ መልካም 
አብነት የሚጠቀሱትን ሁለቱን ዋና ጉዳዮች ብቻ 
እንደሚከተለው እናስታውስ፡፡

ማሕበራዊ ፋይዳቸው፤
የሀገራችን ቤተሰባዊና ማሕበረሰባዊ አቋም 

የጠነከረና መስተጋብሩም  እጅግ የተቀራረበና 
የተቆራኘ ስለሆነ በዓላት በጋራ ሲከበሩ ቀደም ሲል 
የነበረውን ጠንካራ አቋም ይበልጥ እያጠናከረ ነባር 
እሴቱ ባህል ሆኖ ከትውልድ ትውልድ እንዲተላለፍ 
ትልቅ አስተዋጽኦ ይኖረዋል።ከላይ ለመግለጽ 
እንደተሞከረው በተለያዩ ሀገራዊ ፈተናዎች ውስጥ 
ተጨናንቆና ተወጥሮ የሰነበተው የሕዝባችን አእምሮ 
ፈታ ብሎ እንዲሰክንና እንዲረጋጋ የበዓላት መከበር 
አስተዋጽኦ በቀላሉ የሚታይ አይደለም።

በበዓላት ወቅት የቤተሰብ አባላት ተነፋፍቀው 
መገናኘታቸው፣ የተጣሉና በሰበብ አስባቡ የተጋጩ 
ወገኖች ለመታረቅና ለመቀራረብ ጥሩ አጋጣሚ 
መፈጠሩ፣ ስጦታ በመለዋወጥ ወዳጅነትንና ፍቅርን 
ማጎልበቱ ወዘተ. ከሚጠቀሱ መሰረታዊ ፋይዳዎች 
መካከል ጥቂቶቹ ናቸው፡፡

በዓላት በሚከበሩበት እለትና በማግሥቱ በሥራ 
የደከመ አእምሮንና የዛለ ስሜትን የማፍታታትና 
የማደስ አቅማቸውም ከፍ ያለ ነው።በፍቅር 
እየተሳሰቡ “አንተ ትብስ አንቺ ትብሽ” መባባልም 
የበዓላት ልዩ መገለጫዎች ናቸው።ከመብልና 
ከመጠጡ፣ ከአልባሳቱ ውበትና ከመቆነጃጀቱ 
ባልተናነሰ ሁኔታ በበዓላት ሰሞን የውስጥ ስሜት 
በእኩልነት በሀሴት ይረሰርሳል፣ የጠወለገ ተስፋም 
ይለመልማል፡፡

በበዓላቱ እለት ብቻም ሳይሆን በተለየ ሁኔታ 
የዋዜማው ሽርጉድና ዝግጅትም በስሜት ላይ 
የሚያሳ ድረው በጎ ተጽእኖ በቀላሉ የሚታይ 
አይሆንም።ከግልና ከቤተሰብ የስሜት እርካታና 

እፎይታ በተጨማሪም በበዓላት አከባበር ወቅት 
ታሪክ ይታወሳል፣ ትውስታ ይዘከራል፣ መንፈሳዊ 
እምነት ይነቃቃል፣ ባህልና ትውፊት ሥር ሰዶ 
መሠረታቸው እንዲጠብቅ ያግዛል፡፡

ኢኮኖሚያዊ ፋይዳው፤
በዓላት ለሀገራዊ ኢኮኖሚው መነቃቃትም 

ድርሻቸው ከፍ ያለ እንደሆነ የዘርፉ ምሁራን 
አስረግጠው ይመሰክራሉ። ግብይቱና ልውውጡ 
በፈጣን ሁኔታ ስለሚካሄድ በገበያ ውስጥ የሚሽከ 
ረከረው የገንዘብ ዝውውር ትንፋሽ እስከሚያሳጣ 
ድረስ ፈጣን የሚሰኝ ነው።ለገበያ የሚቀርቡ የእርድ 
ከብቶች ክብካቤ እየተደረገላቸው የሚደልቡት 
በዓላትን ተስፋ በማድረግ ነው።

ታዳጊ ወጣቶች አዳዲስ አልባሳትና መጫዎቻዎች 
በእርግጠኛነት እንደሚገዛላቸው ተስፋ የሚያደርጉት 
በበዓላት ላይ ተስፋ ጥለው ነው።ምግብ አስቤዛውና 
የቤት ቁሳቁሱ ሸመታም በራሱ ብዙ የሚባልለት 
ነው።ከእነዚህ ቋሚ እውነታዎች በተጓዳኝ የበዓላትን 
ወቅት ገበያ ከአዘቦት ቀን ውሎ ለየት የሚያደርገውን 
ልዩ ባህርይም ማስታወሱ አግባብ ይሆናል።

በበዓለት ዕለትም ሆነ በዋዜማ ተገበያያዎች 
መካከል የሽያጭና የግዢ እንካ ሰላንትያው 
(ምልልሱ) የሚከናወነው በሰላምና በፍቅር ድምጸት 
እየታጀበ እንጂ እንደ አዘቦት ቀናት የገበያ ውሎ 
በምሬት ወይንም በማጉረምረም ጭምር የሚከወን 
አይደለም።ገዢ የሻጭን የዋጋ ተመን የሚጠይቀውና 
ሻጭም ለገዢው ምላሽ የሚሰጠው ሰላምና መረጋጋት 
ባረበበት የቋንቋ አጠቃቀም እንጂ እንደ ወትሮ ቀናት 
በብሶት ቃላት እየተተጋተጉ አይደለም።

“እናንተ ነጋዴዎች ምን ታደርጉ ኑሮውን 
የምታንሩት መንግሥት አይዛችሁ ብሎ ፊት 
ስለሚሰጣችሁ ነው።አይ ዘመን! ያለቀበት ጊዜ 
ላይ እንድረስ? አሁን ይሄ ዕቃ የጠየቃችሁትን ዋጋ 
የሚያወጣ ነው? ወዘተ.” የሚሉ ዓይነት የገበያተኛው 
የምሬት ብሶቶች በበዓላት ዋዜማና ዕለት አዘውትረው 
እጅግም አይደመጡም።

ነጋዴውም ቢሆን “እቃ እኮ ጠፍቷል።ይህን 
ያህልም የተገኘው በመከራ ነው።መደብራችንን 
ከምንዘጋ ብለን እንጂ የምንሸጥላችሁ አዋጥቶን 
አይደለም” እየተባለ በበዓላት ሰሞን የሚሰጠው 
“ውሃ የማያነሳ” ምክንያትና የቀንስ አትቀንስ ክርክሩ 
የሚካሄደው አብዛኛውን ጊዜ በመከባበርና በፈገግታ 
በታጀበ አቀባበል እንጂ “በዐይንና በናጫ” በሚመሰል 
የሸማችና የሻጭ ቋንቋ አይደለም፡፡

እርግጥ ነው በአንዳንድ ቤተሰቦች ዘንድ 
በዓላትን አድምቆ ለማሳለፍ በሚደረገው ሩጫና 
ግርግር ምክንያት ወይንም ከማን አንሼ ፉክክር 
ከወር ወር የታቀደን የጓዳ ገመና ማሳሳቱ ወይንም 
ማናጋቱ፣ የኪስ ነዋይም መራቆቱ የማይካድ እውነት 
ነው።“ለጥምቀት ያልሆነ ቀሚስ ይበጣጠስ” 
እንዳለችው ወ/ሮ ለሠላሳ ቀናት የተተመነውን 
የወር አስቤዛ ለአንድ ቀን በዓል አድፋፍቶ ማዕድ 
ማስቀየሙ የብዙ ቤተሰብ የበዓል ማግሥት ክስተት 
መሆኑም አይካድም።

ኪስንና ጓዳን ያለ እቅድ በበዓላት አከባበር 
ሰበብ አራቁቶ ዓይንን በአበዳሪ ላይ ማቁለጭለጭ 
እንደማያስመሰግን ለማንም ሰው ይጠፈዋል ተብሎ 
አይገመትም።ቢሆንም ግን እነዚህ ሁሉ በዓላት ነክ 
ህጸጾች እንዳሉ ሳንክድ በጥቅል ምልከታ ሃሳቡን 
የምንደመድመው የበዓላት ትሩፋት ከተዘረዘሩት 
አሉታዊ ምክንያቶች ከፍ ብሎ ፋይዳቸው እጅግ 

ጠቃሚ መሆኑንና በስሜት ላይ የሚያሳድረው 
አጠቃላይ ድባብም በጎ የሚሰኝ መሆኑን አጽንኦት 
ሰጥቶ መመስከር ይቻላል፡፡

ለሀገር የሚበጁ የበዓላት ማግሥት 
አንድምታዎች፤

እነ እከሌ ተብሎ ስማቸው ባልተገለጸ 
ባለትዳሮች መካከል ግጭት ተፈጥሮ ለረጅም 
ቀናት ተኳረፉ ይባላል።ባልና ሚስቱ ኩርፊያቸውን 
በጊዜያዊነት አቁመው ሰላማዊ መስለው ለመታየት 
የሚሞክሩት እንግዳ ቤታቸው ሲመጣ ብቻ 
ነበር።እንግዳው ቤታቸው ከገባበት ሰዓት ጀምሮ 
ትዝብት ላይ እንዳይወድቁ በመስጋት ወዳጃቸውን 
የሚያስተናግዱትና እርስ በእርስ የሚጠራሩት 
“ፍቅሬ ያን ነገር ታመጭልኝ? ውዴ ይህ ጎደለ፣ ያ አነሰ 
ወዘተ.” በመባባል ሲሆን እንግዳው መስተንግዶውን 
ጨርሶ ከቤታቸው እንደወጣ ወዲያው የለመዱት 
የኩርፊያ በሽታ አገርሽቶባቸው ወደ ዝምታ ዋሻቸው 
ይመሽጋሉ - ይባላል፡፡

ታዲያ እንደለመዱት አንድ ዕለት በኩርፊያ 
ውስጥ እንዳሉ ድንገት እንግዳ ስለመጣባቸው  
ዝምታቸውን ለጥቂት ሰዓታት አቁመው ወዳጃቸውን 
በአግባቡና በፈገግታ በማስተናገድ ከሸኙት በኋላ 
እንደ ለመደችው ሚስት ወደ ኩርፊያዋ መሸጋገሩን 
ዘንግታና ረስታ ባሏን “ፍቅሬ እንዲህና እንዲህ 
ሆነ እኮ! እንዲህ ብናደርግስ?” በማለት በባሏ ፊት 
ፍልቅል እያለች ገና ንግግሯን እንደጀመረች ያገነገነው 
ባል ፈጠን ብሎ “የምን ማስመሰል ነው! ቀልዱን 
ትተሸ ኩርፊያችንን ካቆምንበት እንጀመር” አላት 
ይባላል - “ይባላል” መባሉ አጽንኦት ይሰጠው፡፡

በምሳሌነት የጠቀስናቸው ባለትዳሮቹ አደረጉ 
እንደተባለው በዓላትን እየተፍለቀለቅን አክብረን፣ 
በአምልኮ መልክ ተለብጠንና በርካታ ፋይዳዎችን 
ገብይተን ስናበቃ በማግሥቱ ወደ ወትሮው 
የዕለት ተዕለት ሕይወታችን ስንገባ በጊዜያዊነት 
ካቆምንበትና ከማይበጀን ከትናንት ተሞክሮ 
እስካልተላቀቅን ድረስ በዓላትን ዓመት እየጠበቅን 
ማክበርና መዘከሩ በራሱ ከከበር ቻቻ ያለፈ ፋይዳ 
ይኖረዋል የሚል ግምት የለንም።

የተበላባቸውን ዕቃዎች አጣጥበንና የተጎዘጎዘውን 
ደረቅ ቄጤማ ጠራርገን በጣልን ቅጽበት ውስጣችንን 
ያሳደፈውን መራራ ስሜት እንደ አዲስ ቀስቅሰን 
ወደ ተለማመድነው ጥላቻና መገፋፋት፣ መናናቅና 
መቆራቆዝ፣ መገዳደልና መፈናቀል ፊታችንን አዙረን 
በመዘፈቅ እንደ እሪያ ወደምንትሳችን የምንመለስ 
ከሆነ በዓላትን ማክበር ምን ምን ትርጉም ይኖረዋል? 
የእኔ የምንለው የትምክህት “ቅርስ” የሚነካብን 
እየመሰለን የሰቀልነውን ሻምላ በመምዘዝ ይዋጣልን 
እየተባባልን የመፋለሚያውን የደም ሸማ በመጣጣል 
በበዓላት ማግሥት ወደ ቀደመው ጥላቻና ቂም 
መመለሱስ ምን ይረባናል?

አንድ የንባብ ማዋዣ በእግረ መንገድ ጣል 
አድርገን እንለፍ።ነፍሰ ሄሩ ጎምቱው ደራሲና ጋዜጠኛ 
ጳውሎስ ኞኞ ሁለት ወዳጆቼ ባሳተሙት አንዲት 
ብጥሌ መጽሐፍ ጀርባ የሰጠው አስተያየት ሁሌም 
እንዳስገረመኝ አለ።ጋሽ ጳውሎስን የመጽሐፉ ይዘት 
አልጣመው ኖሮ በለመደው ምጸታዊ ተረቡ የሰጠው 
የስላቅ አስተያየት እንዲህ የሚል ነበር።“ሰውዬው 
የበግ ቅልጥም ቀርቦለት ሥጋውን ግጦ ከጨረሰ 
በኋላ መቅኒውን ለመምጠጥ ትንፋሹን አስተባብሮ 
አንዴ ወደ ውስጥ ሳብ ሲያደርግ የተጥመለመለው 
መቅኒ ሳያጣጥመው ዘው ብሎ ሆዱ ውስጥ መግባቱ 

ቆጭቶት ‹አይ ከንቱ ድካም!› አለ ይባላል።”
 የሞራል ትምህርቱ፡-  መቅኒ የሚመጠጠው 

ለጥጋብ ሳይሆን በአፍ ውስጣ እየተጣጣመ 
እንዲጣፍጥ ነው።ሳያጣጥሙት ወደ ሆድ ውስጥ 
ዘው ብሎ የሚገባ ከሆነ የመቅኒ ጥቅሙ እጅግም ነው 
- ለማለት ነው።ይህን ምሳሌ ከኮልስትሮ ጣጣ ጋር 
አያይዘው የሕክምና ባለሙያዎቹ እንደማይገስጹን 
ተስፋ እናደርጋለን።

በዓላትም እንዲሁ በአንድ ዕለት ብቻ “ሽው” 
ብለው ተከብረው ካለቁና ለነገ የለውጥ፣ የሰላም፣ 
የእርቅ፣ የመቀባበል፣ የመከባበር ስንቅ፣ እሴትና 
ማጣፈጫ ቅመም እስካልሆኑ ድረስ ሽር ጉዱም 
ሆነ ዝግጅቱ፣ ድምቀቱና መሰባሰቡ፣ መገባበዙ፣ 
መዘመሩም ሆነ መዘየሩ ትርፉ ድካም፣ ውጤቱም 
ከንቱ ከመሆን ውጭ ምን የተለየ ፋይዳ ይኖራቸዋል? 
እውነታው ለበዓላት ሁሉ የሚሰራ ቢሆንም በተለየ 
ትኩረት ግን የሃይማኖት በዓላት በጎ ተጽእኖ 
የማምጣት አቅማቸው ከፍ እንደሚል ማናችንም 
እንረዳለን።

ሰሞኑን ባከበርናቸው በዓላት ላይ እንደተስተ 
ዋለው ጥሞናና እርጋታ፣ ዝማሬና እልልታ፣ 
መተሳሰብና ፍቅር በእለት ተእለቱ ሕይወታችን 
ውስጥ ብቻ ሳይሆን በሀገራችን እንደ ዋና ባህል ሆኖ 
ለሰላማችንና ለእረፍታችን መደላድል ቢሆን ዛሬ 
የወየበው የኢትዮጵያችን መልክ ፈክቶና ተውቦ ምን 
ልትመስል እንደምትችል በዐይነ ኅሊናችን እየቃኘን 
መገመት የሚሳነን አይመስለንም።

በበዓላት ዋዜማ ከሹም እስከ ተራ ዜጋ 
የሚተገበረው የአደባባይና የጎዳና ላይ የጽዳት 
ዘመቻዎች የየዕለቱ ባህላችን ቢሆኑ ከተሞቻችንና 
የገጠሩ ክፍል ምን ሊመስል ይችል ይሆን? በግለሰቦችና 
በተቋማት የሚደረገው የማዕድ ማጋራትና የታረዙትን 
የማልበሱ የበጎነት እሽቅድምድምም ከሰኞ እስከ 
እስከ ሰኞ፣ ከመስከረም እስከ መስከረም ፍጥነቱ 
ሳይቀንስና ስሜቱ ሳይደበዝዝ ቢከወን በኢትዮጵያ 
ምድር የተራቡና የታረዙ ዜጎች  ቁጥር ከምንገምተው 
በላይ በቀነሰና ጎዳናዎቻችን ከተዘረጉ የታዳጊዎቻችን 
የልመና እጆች ነፃ በወጡ ነበር።

ቋንቋ፣ ሃይማኖትና “የትመጣችን” መስፈርት 
ሳይሆን ጎረቤታማቾችና ዘመዳማቾች በየበዓላቱ  
እየተገናኘን በመገባበዝና “በሞቴ” እየተባባልን 
በመጎራረስ እንደምናሳልፈው ሁሉ ከበዓላት 
ማግሥትም የአዘቦት ቀን ተግባር ብናደርገው ኖሮ 
የዛሬ አበሳችንና ፍዳችን መልኩ በተቀየረ ነበር 
አሰኝቶ ያስመኛል።

የሃይማኖት አባቶች በዓላትን አስታከው 
የሚሰጡት ምክርና መንፈሳዊ ትምህርት ለዘመን 
መለወጫ፣ ለመስቀል፣ ለኢየሱስ ክርስቶስና ለነብዩ 
መሐመድ ልደት፣ ለጥምቀት፣ ለኢድ አል ፈጢርና 
ኢድ አል አድሃ፣ ለስቅለትና ለትንሣኤ ብቻ ሳይሆን 
የየዕለቱ ትኩረታቸውና ተግባራቸው ቢሆን ጠብና 
ንትርክ፣ መጋደልና መፈናቀል፣ መካሰስና መወቃቀስ 
በሀገራችን ሥርና ቅርንጫፋቸው ደርቆ ኢትዮጵያችን 
ለዓለም ተምሳሌት በሆነች ነበር።

ይህ ምኞት በተግባር ተተርጉሞ ውጤቱን 
ለማየት እንዲቻል እያንዳንዱ ዜጋ፣ የሃይማኖት 
መሪዎቻችንና አስተማሪዎቻችን፣ መሪዎቻችንና 
አስተዳዳሪዎቻችን ልብ ተቀልብ ሆነው ሊያስቡበት፤ 
አስበውም ሊተገብሩት ይገባል።ይህ ነው የበዓል 
ማግሥት ምኞታችን።

ሰላም ይሁን።    

አስመረት ብስራት

የወራቶች መጀመሪያ መስከረም ወር ላይ 
ነው። የዝናብ ወቅት አብቅቶ ደማቋ ፀሀይ ፈራ 
ተባ እያለች የምትወጣበት ጊዜ። ሙቀቷ በስስት 
ደበስበስ እንደሚያደርግ እንደ የእናት እጅ ለስለሶ 
በደስታ ጣሪያ ላይ የሚያንሳፍፍ አይነት ፀሀይ 
ፍንትው የምትልበት ነው ወርሀ መስከረም። ሜዳው 
ተራረው ሸንተረሩ አረንጓዴ ካባ በቢጫ ወርቀ 
ዘቦ ጥልፍ ደርበው በውበት የሚገማሸሩበት  ጊዜ 
ነው። ብዙዎች  የአዲስ አመት ተስፋ የሚሰነቁበት፣ 
አንዳንዶች ደግሞ ያለፈውን መጥፎ ጎናቸውን 
ለማረም ቃል የሚገቡበት፣  የዓመት መጀመሪያ ወር 
ነው።  

ወርሀዊዎቹ ሀምሌና ነሀሴ  ጎርፍ ያደፈረሳቸው 
ወንዞች እየቀነሱ የሚሄዱበት፤ ውሃውም እየጎደለ 
ዘመድ ከዘመዱ የሚጠያየቅበት ውብ ወር ነው 
መስከረም። ፍጥረት በሙሉ በአዲስ ተስፋ 
የሚሞላበት፤ ከብቶቹ በለመለመው መስክ ግጠውና 
ጠግበው የሚፈነጩበት ፤ ሰው እሸትን መቋደስ 
የሚጅምርበት አይን በልምላሜ ተስፋ የሚመላበት 
ወር ነው። የበዓላት መደራረበ ያለበት፤ ትምህርት 
ቤቶች የሚከፈቱበት ተማዎችም ከትምህርት 
ገበታቸው ጋር ተገናኝተው  የዘመኑን ትምህርት 
አሀዱ የሚሉበትም  ጊዜ ነው።  ስለ መስከረም ብዙ 
ማለት ይቻላል። የዛሬው መነሻዬ ግን  ያንን ሁሉ 
መዘርዘርና መስከረምን ማወደስ አልነበረም። ነገርን 
ነገር ያነሳዋል እንደሚባለው ሆነና በመስከረም ውስጥ 
የሆነን ክስተት   አስመልክቶ  ከፍትህ ሚኒስቴር የፌስ 
ቡክ ገፅ ያገኘሁትን  ላካፍላችሁ ነው። 

ወቅቱ መስከረም 15 ቀን የመስቀል በዓል 
ዋዜማ  ነበር። አዲሱ አመት መጀመሪያ እንደመሆኑ 
ትምህርት በአዲስ መንፈስ የተጀመረበት ጊዜ 
ነበር። የትምህርት ቤቱ ቅጥር ግቢ ፅድት ብሎ 
ለተማሪዎች መማሪያ የሚሆን የትምህርት መርጃዎች 
የተሟሉበት አመት ቀርቦላቸው፣ በምገባ ፕሮግራም 
ቁርስና ምሳቸውን እየበሉ  በደስታ ትምህርታቸውን  
በናፍቆት ስሜት  ቀጥለዋል። መስከረም 15  ቀን 
ግን ለተማሪዎቹም ሆነ ለመምህራኑ በአጠቃላይ 
ለትምህርት ማህበረሰቡና ለወላጆች ጭምር ጥሩ ዜና 
አልተሰማም። 

ጉዳዩ እንዲህ ነው፤ በትምህርት ቤቱ ቀድሞ 
ይማር የነበረ ወጣት ከተማሪዎች ጋር ተቀላቅሎ 
የግቢውን ሁኔታ ሲያጠና ሰንብቷል። ጥናቱንም 
ለመልካም ሳይሆን ለስርቆት ለማዋል አስቧል። 
ወጣቱ አዲስ አመትን  የጀመረው በሌብነት እንዴት 
ሊከብር እንደሚችል እቅድ አውጥቶ መንቀሳቀስ 
ከጀመረ ሰነባብቷል። ከሞባይል ነጠቃ ጀምሮ እስከ 
ትልቅ ዘረፋ ሊያደረግ ያሰበው ወጣት ከባዱን ዘረፋ 
ቀድሞ ከተማረበት ትምህርት ቤት ለመጀመር 
በመወሰን ወደእዚያው አምርቷል። በትምህርት 
መጀመሪያው ቀን ምሽትም ለመዝረፍ ዝግጅቱን 
አጠናቆ መምሸቱን ይጠባበቅ ጀመር።

በዝርፊያ የተሰማራው ወጣት
አባት እቁበጽዮን ግርማ በወጣትነት ዘመናቸው 

ላባቸውን አፍስሰው ባገኙት ጥሪት ጎጆ ቀልሰው 
በደስታ ይኖሩ ነበር። በላባቸው የሚያገኙትን ገንዘብ 
አብቃቅተው የመኖር ጥበብ የታደሉ፤ በልካቸው 
መኖርን የተማሩ ታላቅ አባት ነበሩ። ሀቀኝነት 
መርሃቸው የሆነ ለወዳጅ ጎረቤት ምሳሌ የሆኑ 
ተጠሪ ሽማግሌ ነበሩ። ከወለዷቸው አምስት ልጆች 
መካከል አራቱም የአባታቸውን ፈለግ ተከተለው 
ገሚሱ በትምህርት ከፍ ሲል ገሚሱ ደግሞ በስራ 
ራሳቸውን የቀየሩ ጠንካራ ዜጎች መሆን ችለዋል።

መቼስ ከአንድ ቤት አንድ በጥባጭ አይጠፋም 
ይሉት ነገር ደርሶባቸው  ልጇቸው ናሆም መማርም 
መስራትም የማይፈልግ ልጅ ሆነ። ናሆም የቤቱ 
አምስተኛ ልጅ ስለነበር ከፍ ያሉት ወንድሞቹ 
እያሞላቀቁ ነበር ያሳደጉት። በአነስተኛ ኑሮ 
አንዳንዴም ፆምም እያደሩ ያደጉት ወንድሞቹ 
ታናሻቸው ያንን እንዳያይ በትምህርቱ ላይ ትኩረት 
እንዲያደርግ የኑሮን ሸክም እነሱ ተሸክመው ቀለል 

ሃሳብ ከመጤፍ ሳይቆጥር በቆሙበት ባላሰቡትና 
ባልተዘጋጁበት ሁኔታ ጥቃቱን ይሰነዝርባቸው 
ጀመር።

ያልታሰበ ውርጅብኝ 
መስከረም 15 ቀን 2014 ዓ.ም በአቃቂ ቃሊቲ 

ክፍለ ከተማ ወረዳ 04 ልዩ ቦታው ገላን ቁጥር ሁለት 
2ኛ ደረጃ ትምህርት ቤት ግቢ ውስጥ ነው። ወጣት 
ናሆም የትምህርት ቤቱን መስኮት ሰብሮ በመግባት 
የተለያዩ ኮምፒውተሮችን እና የኮምፒውተር 
ክፍሎችን ነቃቅሎ በመውሰድ ከአንዱ ክፍል ወደ 
ሌላ ሲሄድ የትምህርት ቤቱ ጥበቃ ከነበሩት አቶ 
ታምረማርያም ጋር ፊት ለፊት የተገጣጠሙት።

እኚህ አባት በትምህርት ቤቱ ዝርፊያ እየተካሄደ 
እንደሆነ አይተውት እንዳይገባ ለመከላከል ሲሞክሩ 
በዱላ ጭንቅላታቸውን በመምታት ይጥሏቸዋል። 
ከወደቁበት ለመነሳት ፋታ እንኳን ሳይሰጣቸው 
ይዞት በነበረው ጩቤ ፊታቸው ላይ በመውጋት 
ያደክማቸዋል። በመቀጠል ሁለቱንም እጃቸውን 
ወደ ኋላ አስሮ ይዘውት የነበረውን ቴክኖ ሞባይል 
ከወሰደ በኋላ በድጋሚ ወደ ትምህርት ቤቱ 
የኮምፒውተር ክፍል ውስጥ በመግባት ሃርድ 
ዲስኮችን ከኮምፒውተሮች በመንቀል አውጥቶ 
ከአካባቢው ይሰወራል።

ወጣቱ የዘረፈው  አጠቃላይ 36 ሺ 500 ብር 
የሚያወጣ  ንብረት  ሲሆን ዝርፊያውን ለመከላከል 
የሞከሩትን ጥበቃ ጉዳት በማድረስ በዕለቱ 
ህይወታቸውን ሊያጠፋ ችሏል።

የፖሊስ ምርመራ
ፖሊስ የትምህርት ቤቱን መዘረፍ ካወቀ በኋላ 

ምርመራ ማካሄድ ይጀምራል። በምርመራውም 
አቅጣጫ በሙሉ ወደ አንድ ወጣት ማምራትን 
የተመለከተው ፖሊስ ባደራጀው የወንጀል ምርመራ 
ቡድን ንብረቱ ሳይሸጥ በቁጥጥር ስር ሊያውለው 
ችሏል።

የፖሊስ ምርመራ የደረሰው በኢ.ፌ.ዲ.ሪ ፍትህ 
ሚኒስቴር የጠቅላይ ዐቃቤ ሕግ ዘርፍ የልዩ ልዩ 
ወንጀል ጉዳዮች ዳይሬክቶሬት ዐቃቤ ሕግ በገላን 
ቁጥር ሁለት 2ኛ ደረጃ ትምህርት ቤት ውስጥ 
መስኮት ሰብሮ በመግባት ኮምፒውተሮች እና ሃርድ 
ዲስኮችን ይዞ ሊወጣ ሲል የደረሰበትን የትምህርት 
ቤት ጥበቃ ደብድቦ የገደለው ናሆም እቁበጽዮን ላይ 
ክስ መስርቶበታል። 

የፍርድ ቤት ክርክር
ክርክሩን የመራው በፌዴራል ከፍተኛ ፍርድ 

ውሳኔ
ታህሳስ 10 ቀን 2015 ዓ.ም ቅጣቱን 

ለመወሰን የተሰየመው ችሎትም ተከሳሽን 
ያርማል ሌሎች የህብረተሰብ ክፍሎችን 
ያስተምራል ያስጠነቅቃል ያለውን በተከሳሹ 
ላይ በእድሜ ልክ ጽኑ እስራት እንዲቀጣ 
እንዲሁም ማህበራዊ መብቶቹ ለዘወትር 
እንዲሻሩ ሲል ወስኖበታል፡፡ 

 

ያለ ኑሮ እንዲኖር ያደርጉ ነበር።
በትንሽ እድሜው ጎበዝ የነበረ ቢሆንም ከፍ 

እያለ ሲሄድ ግን እንደ ሀብታም ልጆች መልበስ 
መኖር ያምረው ጀመር። ከአባቱም ከወንድሞችም 
በለስ ሲቀናው አራዳ በሚሉት አገላለጽ  “ፈልጦ”  
ወይም ለምኖ፤ ካልሆነ ደግሞ ሰርቆ ካላቅሙ ውድ 
ካፌዎችና ሬስቶራንቶች መዞር ስራው አደረገ።

እዛም ከሚያያቸው ልጆች ጋር ለመወዳደር 
የማይፈነቅለው ድንጋይ አልነበረም። ትምህርቱንም 
ወደ ጎን ትቶ በአቋራጭ የሚከብርበትን መንገድ 
ያፈላልግ ጀመር። ከካፌና ሬስቶራንት አልፎ 
በየጫትና ሺሻ ቤቱ መመሽግ ከጀመረ ሰነባበተ። 
በዚህም አጋጣሚ ካገኛቸው ልጆች ጋር አንድ ላይ 
በመሆን ወደ ስርቆቱ ለመግባት ወሰነ። ውሳኔውንም 
በተግባር የቀየረው ወጣት ሳይያዝ ለአመታት 
በመቆየቱ ህጋዊ ስራው እየመሰለው ሄደ።

ያልጠበቁት አጋጣሚ ለህይወት መነጠቅ
ጎስቆል ደከም ያሉ አባት ናቸው። እድሜያቸው 

ከጉልምስና ባያልፍም ህመምና ድካም የደቋቆሳቸው 
አባት ቀለል ያለ ስሜት ሲሰማቸው አይታይም። 
ዘወትር ከሚያነቡት የፀሎት መጽሐፋቸው ውጭም 
ከሰው ጋር ብዙ የማይነጋገሩ ድምፃቸው የማይሰማ 
ሰላማዊ ሰው ናቸው።

የጥበቃ ስራ በሚሰሩበት  ትምህርት ቤት 
የሚማሩትን ልጆች እንደወለዷቸው ልጆች 
በስስት ነበር የሚመለከቷቸው። ሲወጡ ሲገቡ 
በአባታዊ ፍቅር ከማናገር ያለፈ እንኳን ዱላን ቁጣን 
አሳርፈውባቸው አያውቁም ነበር። ሁሉም የግቢው 
ማህበረሰብ የሚያከብራቸውና የሚወዳቸው 
አዛውንት  ናቸው።

እኚህ ተወዳጅ አባት የምሽት ተረኛ በሆኑበት 
በመስከረም 15 ቀን 2014 ዓ.ም ነበር በስራቸው ላይ 
እያሉ  ትምህርት ቤት ግቢ ውስጥ ባልተመለደ ሁኔታ 
እንቀስቃሴ የሰሙት። ቦታው ገላን ቁጥር ሁለት 2ኛ 
ደረጃ ትምህርት ቤት ውስጥ ነው።  የመስኮት መሰበር 
ድምፅ ከሰሙ በኋላ ወደ ቦታው ፈጥነው የደረሱት 
አባት ከአንድ ኮምፒውተርና የኮምፒውተር እቃዎች 
ከያዘ ልጅ ጋር  ድንገት  ተገጣጠሙ።

እሳቸው በድንጋጤ ልጁን ሲመለከቱት 
የሚያውቁት ወጣት ሆነባቸው። ያኔ “ ልጄ 
አትሳሳት እባክህ አቁም” እያሉ በፀባይ ልጁ ችግር 
ውስጥ እንዳይገባ ይለምኑት ገቡ። በፍፁም አባታዊ 
ፍቅር ልጁን ከስህተት እየታደጉት ያሉትን አባት 

ያልጠበቁት  አጋጣሚ   

ቤት የልደታ ምድብ 1ኛ ሰው ግድያና ከባድ 
ውንብድና ወንጀል ችሎት ሲሆን፤ የዐቃቤ ህግ 
የክስ መዝገብ እንደሚያስረዳው ናሆም እቁበጽዮን 
ግርማ የተባለው ተከሳሽ መስከረም 15 ቀን 2014 
ዓ.ም በአቃቂ ቃሊቲ ክፍለ ከተማ ወረዳ 04 ልዩ 
ቦታው ገላን ቁጥር ሁለት 2ኛ ደረጃ ትምህርት 
ቤት የትምህርት ቤቱን መስኮት ሰብሮ በመግባት 
የተለያዩ ኮምፒውተሮችን እና የኮምፒተር ክፍሎችን 
ነቃቅሎ በመውሰድ ከአንዱ ክፍል ወደሌላ ሲሄድ 
የትምህርት ቤቱ ጥበቃ የነበሩት ሟች ታምረማርያም 
ግርማ አይተውት እንዳይገባ ለመከላከል ሲሞክሩ 
በዱላ ጭንቅላታቸውን በመምታት ይዞት በነበረው 
ጩቤ ፊታቸው ላይ በመውጋት ሁለቱንም 
እጃቸውን ወደ ኋላ አስሮ ይዘውት የነበረውን ቴክኖ 
ሞባይል ከወሰደ በኋላ በድጋሚ ወደ ትምህርት 
ቤቱ የኮምፒውተር ክፍል ውስጥ በመግባት ሃርድ 
ዲስኮችን ከኮምፒውተሮች በመንቀል አውጥቶ  
አጠቃላይ 36 ሺ 500 ብር የሚያወጣ  ንብረት 
የወሰደ እና ለመከላከል የሞከሩትን ጥበቃ ጉዳት 
በማድረስ በዕለቱ ህይወታቸው ያለፈ በመሆኑ 
በፈፀመው ከባድ የውንብድና ወንጀል በዐቃቤ ህግ 
ክስ  ተመስርቷል።

ተከሳሹ የተከሰሰበት ክስ በችሎት ተነቦለት 
ድርጊቱን አልፈፀምኩም ያለ ሲሆን ዐቃቤ ህግም 
ተከሳሹ ክዶ የተከራከረ በመሆኑ በጉዳዩ ላይ የሰው 
እና የሰነድ ማስረጃዎችን በማቅረብ ክሱን በበቂ 
ሁኔታ አስረድቷል። ይህን ተከትሎ እንዲከላከል 
በተሰጠ ብይን ተከሳሹ  አንድ  የመከላከያ ማስረጃ 
አቅርቦ ቢያሰማም የዐቃቤ ሕግ ምስክሮችን  ቃል እና 
የሰነድ ማስረጃዎች  ያላስተባበለ በመሆኑ ተከሳሹ 
ይከላከል በተባለበት ድንጋጌ ስር የጥፋተኝነት ፍርድ 
ተሰጥቶበታል፡፡ 

ዓለም አቀፍ 

ቦጋለ አበበ

የጥምቀት በአል በመላው ኢትዮጵያ ካለፈው ረቡእ 
የከተራ በአል ጀምሮ በድምቀት ተከብሯል። ትናንትና 
ዛሬም ከጥምቀት በኋላ በኦርቶዶክስ ተዋህዶ እምነት 
ተከታዮች በሚከበሩ ሀይማኖታዊ በአላት የበአሉ ስሜት 
እንዳለ ነው። ጥምቀት ከሀይማኖታዊ አንድምታው 
ባሻገር የአደባባይ በአል እንደመሆኑ የአለባበስ ነገር 
ትልቅ ትኩረት የሚሰጠው ነው። ይህ በአል በዩኒስኮ 
የማይዳሰሱ የአለም ቅርሶች አንዱ ሆኖ እንዲመዘገብ 
የአለባበስ ጉዳይ ትልቅ አስተዋጽኦ አለው። በእርግጥም 
በዚህ በአል ከህጻን እስከ አዋቂ ሁሉም በባህል አልባሳት 
በተለይም በነጭ አልባሳት አምረውና ደምቀው መታየት 
ኢትዮጵያን ከሌላው አለም የሚለያት አንድ ትልቅ 
እሴት ነው። ከቅርብ ጊዜ ወዲህም የባህል አልባሳት 
ኢንደስትሪው እየዘመነ ሲመጣ የባህል አልባሳት እጅግ 
አምረውና ባህላዊ እሴቱን ጠብቀው በስፋት መታየት 
ችለዋል። ይህ የአደባባይ በአል በተለይም የወጣቶች 
በአል ተደርጎ ስለሚታይ የወጣቶች በነዚህ የባህል 
አልባሳት መሳብ ሌላውም አለም የበለጠ ትኩረት 
እንዲሰጠው ያደርጋል ማለት ይቻላል። 

ዛሬ ላጋራ የፈለኩት ትዝብት ግን ከዚህ በተቃራኒ 
በበአሉ ላይ የተስተዋሉ ኢትዮጵያንና ባህላዊ እሴቷን 
ስለማይገልጹ አልባሳት ነው። በርካታ ወጣቶች በዚህ 
ረገድ  የሚመሰገኑ ቢሆንም ጥቂት የማይባሉ በማወቅም 
ይሁን ባለማወቅ ከአለባበስ ጋር በተያያዘ የተሳሳተ 
ስርአት አልባ ለብሰው ይታያሉ። በአልባሳት ዲዛይን 
ላይ የሚስተዋለውን የባህል መደበላለቅ  ለጊዜው ወደ 
ጎን እንተወው። ብዙ ወጣቶች በዚህ በአል ላይ የዘመኑ 
ባህላዊ አልባሳትን መልበሳቸውን እንጂ ስለስነስርአቱና 
ኢትዮጵያዊ እሴቶች ትኩረት ሲያደርጉ አይስተዋልም። 

ይህ በአብዛኛው በወጣት ሴቶች አለባበስ ስርአት 
ላይ የሚስተዋል ነው። ጨርቁ ባህላዊ መሆኑ እንጂ 
የአለባበስ ስርአቱ ወይም ልብሱ የተሰራበት ዲዛይን 
ግድ የማይሰጣቸው ጥቂት አንደሉም። ለምሳሌ ያህል 
ቀሚሱ ምንም ያህል ባህላዊ ቢሆንም ዲዛይኑ ከእግር 
ጀምሮ በረጅም ስንጥቅ ጭንን ካለ ቅጥ አጋልጦ 
የሚያሳይ ከሆነ ኢትዮጵያዊ የአለባበስ ስርአት ሊሆን 
አይችልም። አልፎ ተርፎም በባህላዊ ጨርቅ የተሰራ 
በጣም አጭር ቀሚስ በዘመኑ አጠራር “ሱፐር ሚኒ” 
ለብሰው በበአሉ ላይ የሚታዩ አልጠፉም። ይህ ባህላዊ 
አልባሳትን ማዘመን አይደለም። ሰው የፈለገውን ለብሶ 
አደባባይ መውጣት መብቱ ሊሆን ይችላል፣ ነገር ግን 
ቢያንስ በእንዲህ አይነት ታላላቅ የአደባባይ በአላት 
ላይ መሆኑ ቀስበቀስ ስር እየሰደደ ከሄደ ያለንን አኩሪ 
የአለባበስ እሴት ሸርሽሮ ገደል እንዳይከተው መጠንቀቁ 
አይከፋም። የባህል አልባሳት ዲዛይነሮች በብዛት ባህልና 
እሴትን ጠብቀው እጅግ ማራኪ አልባሳትን በመስራት 
የሚመሰገኑ ቢሆንም አንዳንዶች የውጪ ገበያ 
ለመሳብ በማሰብ ሊሆን ይችላል ተገቢ ያልሆኑ ባህላዊ 
አልባሳትን ያቀርባሉ። ይሄ ዞሮ ዞሮ ለእኛው ጠንቅ 
ነው። ባህላዊ ጨርቆችንና ንድፎችን ተጠቅሞ በዘመናዊ 
መንገድ መስራቱ ለገበያም ይሁን ባህሉን ለማሳደግ ጥሩ 
ቢሆንም በዲዛይኑ ረገድም መጨነቅ ተገቢ ነው።

ማኅበረሰብ በመኖር መስተጋብር ውስጥ 
የሚፈጥራቸው ልምዶች በጊዜ ሂደት ወደ ባህልነት 
ያድጋሉ፡፡ ይህ ማኅበረሰባዊ ልማድ በጊዜ   ዑድት 
ውስጥ የሚያድግ ፤ ከአንዱ ማኅበረሰብ ወደ ሌላ 
ማኅበረሰብ የሚወራረስ እንደ ሆነ ሁሉ በትውልድ 
መለዋወጥ ውስጥ ማኅበረሰብ ካለው ባህል ላይ 
የሚጠቅመውን እያነሳ እና ጎድቶኛል ያለውን እየጣለ 
ይሄዳል፡፡

ባህል ያልተፃፈ ግን ማኅበረሰቡ በስምምነት 
ያወጣው ሕግ ነው፡፡ ባህል የአንድ ማህበረሰብ 
መገላጫም ጭምር ነው፡፡ ኢትዮጵያ በውጭ ኃይል 
ሳትገዛ የኖረች አገር መሆንዋ ማኅበረሰቡ የራሱን ቀለም 
ሳይለቅ  ባህሉን ጠብቆ እንዲኖር ያደረገውም ለዚህ 
ነው።

እንደ ኢትዮጵያ ያሉ በርካታ ባህላዊ እሴቶች 
ያላቸው አገራት እንደ ኑሮ ዘያቸው መለያየት  የሚገነቡት 
በርካታ ባህል አለ፡፡ ታድያ ከቅርብ ዓመታት ወዲህ 
በኢትዮጵያ ነባር የነበሩ የመከባበር፣ የመደማመጥ 
እና የእርቅ እሴቶቻችን እየተሸረሸሩ ግጭት የነገሰበት 
መደማመጥ ያቃተው፣ መከባበር የተሳነው ማኅበረሰብ 
መታየት  ጀምሯል፡፡ይህም በኢትዮጵያ ሰፊ የባህል 
ወረራ ስለመኖሩ አንድ ማሳያ ነው፡፡ ዓለም ወደ 
አንድ መንደር መሰብሰብ መጀመሯና  የቴክኖሎጂ 
መስፋፋት ለዚህ የባህል ወረራ ትልቅ አስተዋፅዖ 
እንዳለው ብዙዎች ይስማማሉ፡፡  ፊልሞች ፣ የሙዚቃ 
ክሊፖች እና የመገናኛ ብዙሃን ላይ የሚታዩ ክዋኔዎች 
በታዳጊ ወጣቶች ላይ የሚያሳድረው ተፅዕኖ ቀላል 
የሚባል አይደለም፡፡ ይኸው የመዝናኛ ኢንዱስትሪ 
ለባህል ወረራ መስፋፋት ትልቅ አስተዋፅዖ እያበረከተ 
እንደሚገኝ ሁሉ የፋሽን ኢንደስትሪውም የራሱን 
ተጽእኖ እያሳደረ ይገኛል፡፡

በአገራችን ለሚታየው የባህል ወረራ የቴክኖሎጂ 
ግንኙነት መጠናከር መስፋፋት ተጠያቂ የሚያደርጉ 
በርካቶች ናቸው፡፡ በኢትዮጵያ ለሚስተዋለው የባህል 
ወረራ መሠረታዊ ችግሩ የአዳዲስ ቴክኖሎጂ፣ፋሽንና 
ወዘተ መምጣት አይደለም፡፡ ችግሩ ለማኅበረሰቡ 
ቀደሞ አጠቃቀሙ ላይ ግንዛቤ ካለመፈጠሩ  ጋር 
የተያያዘ ነው።

በ2006 ዓ.ም በባህል ወረራ ላይ በሚኒስቴር 

መሥሪያ ቤት ደረጃ የተደረገ ጥናት እንደሚጠቁመው 
ለባህል ወረራው የመገናኛ ብዙሃኑ እና የመዝናኛው 
ኢንዱስትሪ  ትልቅ አስተዋፅዖ አበርክተዋል፡፡ ባለፉት 
ጊዜያት በኢትዮጵያ የነበረው ፖለቲካ ስርዓት በአገራዊ 
ፍልስፍና ላይ የተመሠረተ አለመሆኑ አገራዊ እሴቶች 
ጠባቂ አልባ ሆነዋል።  

በ1950ዎቹ መጨረሻ ዘመናዊ የአስተዳደር ስርዓት 
በኢትዮጵያ ሲመሠረት ከዚህ ቀደም የነበረውን አገራዊ 
እሴቶች ማስቀጠል አልቻለም፣ “የራስን ጥሎ የሰውን 
አንጠልጥሎ” ይሉት የፖለቲካ ባህል ዳብሮ ቆይቷል።

በዘመናዊው የፖለቲካ ስርዓት  ቀደምት 
የኢትዮጵያ እሴት የነበሩ ልማዶች እንደ ኋላ ቀር እና 
የማይጠቀሙ ተደርገው መሳላቸው አሁን ለደርስንበት 
የባህል ውዥንብር አጋልጦናል። የማኅበረሰቡ የንባብ  
እና የውይይት ባህል ሊያድግ አለመቻሉ አሁን 
ለሚታየው የባህል መደበላለቅ ዳርጎናል። 

የባህል ወረራን የሚዋጋ  ማኅበረሰብን ለመገንባት 
ባህልን ጠንቅቆ ማወቅ ያስፈልጋል። ማኅበረሰብን ስለ 
እሴቶቹ ጠንቅቆ እንዲያውቅ ማድረግ ላይ በትኩረት 
መሠራት ይገባል።

የባህል እና ስፖርት ሚኒስቴር ባደረገው ጥናት 
የባህል ወረራ ችግሮችን በመለየት የመከላከያ ስልት 
ነድፎ ሲሰራ መቆየቱ ይታወቃል። የባህል ወረራን 
በመከላከል እረገድ የወጡ ሕጎች ቢኖሩም የወጡትን 
ሕጎች ማስፈጸም ላይ ሰፊ ክፍተቶች መኖሩ ሚስጥር 
አይደለም። የባህል ወረራን መከላከል ለአንድ ተቋም  
የሚተው ሥራ አይደለም። ሁሉም ዜጋ በአካባቢው 
የሚመለከታቸው መጤ ተግባራት በመዋጋት የበኩሉን 
አስተዋፅዖ ማበርከት አለበት። መጤ ባህልን በመዋጋት 
ረገድ የተለያዩ የሙያ ማህበራት የራሳቸውን አስተዋፅዖ 
ማበርከት አለባቸው።

በጋዜጣው ሪፖርተር 

ደቡብ አፍሪካ በሚቀጥለው ወር ከሩሲያና ከቻይና 
ጋር በመሆን ወታደራዊ ልምምድ ማድረግ ልትጀምር 
መሆኑን አስታወቀች ሲል ቢቢሲ ዘገበ።

የደቡብ አፍሪካ ጦር ሰራዊት በዕለተ ሐሙስ ባወጣው 
መግለጫ እንዳመለከተው፣ በሚቀጥለው ወር በሕንድ 
ውቅያኖስ ዳርቻ ላይ ከኃያላኑ አገራት ጋር ወታደራዊ 
ልምምድ ታደርጋለች።

ወታደራዊ ልምምዱ የደቡብ አፍሪካ የወደብ ከተሞች 
በሆኑት ደርባንና ሪቻርድስ ቤይ ለ10 ቀናት እንደሚደረግ 
ተገልጿል።

የወታደራዊ ልምምዱ ዓላማም ለደቡብ አፍሪካ 
ብሔራዊ የመከላከያ ኃይል ወታደራዊ ክህሎትንና 
እውቀትን ማካፈል ነው ተብሏል።

ደቡብ አፍሪካ ሩሲያ ዩክሬንን ከወረረች በኋላ ድጋፍም 
ተቃውሞም ካላሰሙ የአፍሪካ አገራት መካከል አንዷ ናት።

ደቡብ አፍሪካ ብራዚል፣ ሩሲያ፣ ሕንድና ቻይና አባል 
በሆኑበት በምህጻረ ቃል ብሪክስ ተብሎ በሚጠራው 
የአገራት ስብስብ ውስጥ ሊቀመንበር ሆና እያገለገለች 
ትገኛለች።

ይህ ደቡብ አፍሪካ ከሩሲያና ከቻይና ጋር የምታደርገው 
ወታደራዊ ልምምድ ሩሲያ በዩክሬን ላይ ወረራ ከከፈተች  
ዓመት ሊሞላው በተቃረበበት ጊዜ መሆኑ ትኩረትን 
ስቧል።

በአፍሪካ አህጉር በምጣኔ ሀብትም፣ በተደማጭነትም 
ቀዳሚዋ የሆነችው ደቡብ አፍሪካ፣ የሩሲያን ወረራ 
በማውገዝ የአፍሪካ አገራትን ከጎኗ እንድታሰልፍ 
በምዕራባውያን በኩል ፍላጎት ቢኖርም ሳይሳካላቸው 
ቀርቷል።

በተጨማሪም ከቀናት በኋላ የሩሲያው የውጭ ጉዳይ 
ሚኒስትር ሰርጌይ ላቭሮቭ ጉብኝት ለማድረግና ከአገሪቱ 
አቻቸው ጋር ለመወያየት በደቡብ አፍሪካ ጉብኝት 
እንደሚያደርጉ ተነግሯል።

ደቡብ አፍሪካ ከሩሲያ እና ከቻይና ጋራ ወታደራዊ ልምምድ ልታደርግ ነው

ከባህል የተጣሉ የባህል አልባሳት ዲዛይኖች

በርካታ የአውሮፓ አገራት ለዩክሬን ተጨማሪ ከባድ መሣሪያዎችን ሊያስታጥቁ ነው

ከሩሲያና ከቻይና ጋር ወታደራዊ ልምምድ 
የሚያደርገው የአገሪቱን የምድር፣ የአየርና የባሕር ኃይሎችን 
ያካተተው የደቡብ አፍሪካ ብሔራዊ የመከላከያ ኃይል 
“ልምምዱ በሦስቱ አገራት መካከል ያለውን ግንኙነት 
ያጠናክረዋል” ተብሏል።

ደቡብ አፍሪካ ከሁለቱ አገራት ጋር የጋራ ወታደራዊ 

ልምምድ ስታደርግ ለሁለተኛ ጊዜ ነው፣ ለመጀመሪያ ጊዜ 
ወታደራዊ ልምምድ ያካሄደችው በ2019 ኅዳር ወር ላይ 
በኬፕታውን ነበር።

በዚህ ዓመት የጋራ ወታደራዊ የጋራ ልምምድ ላይ 
350 ከተለያየ የሠራዊት ክፍሏ የተውጣጡ ወታደሮቿ 
እንደሚሳተፉ ይፋ አድርጋለች።

በጋዜጣው ሪፖርተር 

በዩክሬን እና በሩሲያ መካከል የሚካሄደው ጦርነት መልሶ 
እየተባባሰ ባለበት በአሁኑ ወቅት የፕሬዚዳንት ቮሎዲሚር 
ዜሌንስኪን ጥሪ ተከትሎ ተጨማሪ አገራት ምላሽ እየሰጡ 
ነው።

ሐሙስ ዕለት ኢስቶኒያ ውስጥ በሚገኝ አንድ የጦር 
ሰፈር ውስጥ ስብሰባ ካደረጉ በኋላ በርካታ የአውሮፓ አገራት 
ተጨማሪ ወታደራዊ ድጋፍ ለዩክሬን ለመስጠት አዲስ ቃል 
ገብተዋል።

ዩክሬን የሩሲያ ሠራዊትን ለመመከት ለምታደርገው ጥረት 
ዩናይትድ ኪንግደም (ዩኬ) ሌላ ዙር 600 ብሪምስቶን የተባሉ 
ሚሳኤሎችን ትሰጣለች ተብሏል።

ዛሬ አርብ ደግሞ 50 አገራት የሚሳተፉበት እና ለዩክሬን 
የሚቀርበውን ወታደራዊ ድጋፍ ለማቀናጀት የሚያግዝ ስብሰባ 
ከመካሄዱ በፊት ነው አውሮፓውያኑ በየበኩላቸው ቃል 
የገቡት።

የ11 አገራት ተወካዮች በተሳተፉበት የሐሙሱ ስብሰባ 
ላይ ዩክሬን የተያዙባትን ግዛቶች ለማስለቀቅ እና ተጨማሪ 
የሩሲያ ሠራዊት ግስጋሴን ለመከላከል አዳዲስ የድጋፍ 
ዕቅዶችን አስታውቀዋል።

በዚህም ዘጠኝ አገራት ማለትም ዩኬ፣ ፖላንድ፣ ላትቪያ፣ 
ሊቱዋኒያ፣ ዴንማርክ፣ ቼክ ሪፐብሊክ፣ ኢስቶኒያ፣ ኔዘርላንድስ 
እና ስሎቫኪያ ድጋፍ ለመስጠት ቃል ገብተዋል።

ለዩክሬን የሚሰጠው ወታደራዊ ድጋፍን በተመለከተም 
በወጣው የጋራ መግለጫ ላይ አገራቱ የሚያደርጉት ድጋፍ 
በዝርዝር ፣ ዩኬ  600 ብሪምስቶን ሚሳኤሎች፣ ዴንማርክ  19 
ፈረንሳይ ሰራሽ ሲዛር የተባለ በእራሱ የሚንቀሳቀስ ሆዊትዘር 
መድፎች፣ ኢስቶኒያ ሆዊትዘር መድፎች፣ የመድፍ አረሮች፣ 
ድጋፍ ሰጪ ተሽከርካሪዎችና ፀረ ታንክ ፈንጂ አስወንጫፊዎች፣ 
ላትቪያ ስቲንገር የአየር መቃወሚያዎች፣ ሁለት ሄሊኮፕተሮች 
እና ድሮኖች፣ ሊትዋኒያ  አየር መቃወሚያ መድፎች እና ሁለት 
ሄሊኮፕተሮች፣ ፖላንድ  ኤስ፣ 60 አየር መቃወሚያ መድፎች 
ከ70,000 ተተኳሾች ጋር፣ ቼክ ሪፐብሊክ ከፍተኛ መጠን 

ያላቸው ጥይቶች እና መድፎች ተገልጿል። 
ኔዘርላንድ ደግሞ ለዩክሬን የምትሰጠውን ወታደራዊ 

ድጋፍ ዛሬ አርብ ለማሳወቅ ቃል ገብታለች።
የዩናይትድ ኪንግደም የመከላከያ መሥሪያ ቤት ኃላፊ ቤን 

ዋላስ እንደተናገሩት፣ ይህ ዓመት ዩክሬንን በማጠናከር በሩሲያ 
ላይ የበላይነትን አግኝታ በዓለም አቀፍ ሕግ መሠረት መብቷ 
የሆነውን ሉአላዊነቷን የማስከበር ጥረቷ የተሳካ እንዲሆን 
ማድረግ አለብን ብለዋል።

ፕሬዚዳንት ዜሌንስኪ በዓለም የምጣኔ ሀብት መድረክ 
ላይ ለተሰበሰቡ አገራት በቪዲዮ ባስተላለፉት ጥሪ፣ 
ታንኮችንና መድፎችን ጨምሮ ሌሎች መሣሪያዎችን በፍጥነት 
እንዲሰጧቸው ጠይቀዋል።

ነገር ግን ምዕራባውያን ዩክሬንን ለመደገፍ ቢሊዮኖች 
ቢመድቡም፣ ትልቅ ጥያቄ የሆነው ከባባድ ታንኮች መላክ 
እንዳለባቸውና ማን እነዚህን መሣሪያዎች እንደሚሰጥ 
በመወሰኑ ላይ ነው።

ዩክሬን ጀርመን ሰራሽ የሆኑትን ሌፓርድ የተባሉትን 

ታንኮች እንዲሰጣት እየጠየቀች ሲሆን፣ የጀርመኑ መራሄ 
መንግሥት ኦላፍ ሾልዝም ታንኮችን በቀጥታም ሆነ በተዘዋዋሪ 
ለዩክሬን እንዲያቀርቡ በአገር ውስጥና በዓለም አቀፍ ደረጃ 
ጫና በርትቶባቸዋል።

ፖላንድና ፊንላንድም ያሏቸውን ሌፓርድ ታንኮች 
ለመስጠት ፈቃደኛ ቢሆኑም፣ የአምራቿ አገር የጀርመንን 
ፈቃደኝነት ማግኘት ይኖርባቸዋል።

የፖላንዱ ጠቅላይ ሚኒስትር ማቱዩዝ ሞራዌኪ፣ 
ታንኮቹን ለዩክሬን ለመስጠት ካቀረቡት ጥያቄ አንጻር 
የጀርመን ምላሽ  አወንታዊ ሊሆን እንደማይችል ስጋት 
እንዳላቸው ተናግረዋል።

ዩኬ የሠራዊቷን 14 ቻሌንጀር 2 የተባሉ ከባድ ታንኮችን 
ለዩክሬን ለመስጠት ፈቃደኛ በመሆን የመጀመሪያዋ አገር 
ሆናለች። ለዩክሬን መከላከያ ድጋፍ ለመስጠት የሚመክር 
የአጋሮች ስብሰባ ዛሬ አርብ ጀርመን ውስጥ በሚገኘው 
የራምስታይን የአየር ኃይል ሰፈር ተጨማሪ ወታደራዊ ድጋፍ 
ለዩክሬን በመስጠት ዙሪያ ይመክራል ተብሏል።

መጋቢ አዕምሮ
ማህበራዊ

አስናቀ ፀጋዬ

በኢትዮጵያ ከሁለት አመታት ደም አፋሳሽ ጦርነት 
በኋላ የሰላም ስምምነት በመፈራረም መቋጫውን ያገኘው 
የሰሜኑ እርስ በርስ ግጭት በኢትዮጵያ አዲስ ተስፋ 
ጭሯል።  ከግጭቱ በኋላ መንግስትና ህወሓት ከግጭት 
ይልቅ ሰላማዊ መንገድ በመሻታቸው በደቡብ አፍሪካ 
ፕሪቶሪያ ቀጥሎም በኬኒያ ናይሮቢ የሰላም ስምምት 
ተፈራርመዋል።  ይህንኑ ተከትሎም በፌደራል መንግስት 
የህዝብ ተወካዮች ምክር ቤት አፈ ጉባኤ አቶ ታገሰ 
ጫፎ የተመራ የልኡካን ቡድን መቀሌ ገብቶ ከህወሓት 
አመራሮች ጋር የገፅ ለገፅ ውይይት አካሂዷል።  

በዚህም የፌደራል መንግስት ያለገደብ እርዳታ ወደ 
ትግራይ ክልል እንዲገባና የወደሙ የመሰረተ ልማት 
አውታሮች ተጠግነው አገልግሎት እንዲሰጡ ጥረት 
እያደረገ ነው።  በተመሳሳይ ህወሓትም በተደረሰው የሰላም 
ስምምነት መሰረት ታጣቂዎቹ ከያሉበት ተሰብስበው 
ወደካምፕ እንዲገቡ እያደረገና  ታጥቋቸው የነበሩ ከባድ 
መሳሪያዎችን ለሃገር መከላከያ ሰራዊት  እያስረከበ ነው።   

ከዚህ በተረፈ ለሁለት ዓመታት ተቋርጦ የነበረው 
የትግራይ ክልልና የኢትዮጵያ ህዝብ ግንኙነት ቀጥሏል። 
በአዲስ አበባና በሌሎችም የኢትዮጵያ ክፍሎች ያሉ 
የትግራይ ተወላጆችም ትግራይ ከሚገኙ ቤተሰቦቻቸውና 
ዘመዶቻቸው ጋር ተገናኝተዋል።   የትግራይ ተወላጅ 
አትሌቶችም በአትሌት ደራርቱ ቱሉ ተመርተው ወደመቀሌ 
አቅንተው ቤተሰባቸውን፣ ዘመዶቻውንና ጓደኞቻቸውን 
አግኝተው የናፍቆት ጥማቸውን ቆርጠዋል።  ይህን ሁሉ 
ታዲያ የፈጠረው ሰላም እንጂ ጦርነት አይደለም።  ሰላም 
ሲሆን የማይመለስ ነገር የለምና።  

እንግዲህ ከጦርነቱ በኋላ ሰላም በመስፈኑ ከሁሉ በላይ 
የትግራይ ህዝብ እፎይ ብሏል።  የጦርነትን መጥፎ ገፅታ 
በሚገባ አይቶታልና ሰላምን ከማንም በላይ ይፈልገዋል።  
ሌሎች የኢትዮጵያ ህዝቦችም ከትግራይ ክልል ህዝቦች 
ጋር በጋብቻ፣ በደም፣በቃንቋ፣ ሃይማኖት ብሎም በልዩ 
ልዩ በማህበራዊና ኢኮኖሚያዊ ጉዳዮች ተሳስረዋልና 
ሰላሙን ይፈልጉታል።  ስለዚህ መንግስትና ህወሓት አሁን 
ላይ የሰላም ትርጉሙ ምን እንደሆነ በሚገባ ተረድተዋልና 
በጦርነት ውስጥ እንደመቆየታቸው  የነበራቸውን ቁርሾ 
ወደጎን በመተው ከልባቸው ታርቀው የመጣውን ሰላም 
ይበልጥ ማጠናከር ይኖርባቸዋል።  

የእርቅ ትርጉምና ሂደቶች
መንግስትና ህወሓት ወደ እርቅ ከመሄዳቸው በፊት 

የእርቅን ውስጣዊ ትርጉም በሚገባ ሊያውቁ ይገባል።  
ፕሮፌሰር ህዝቅያስ አሰፋ ‹‹የሰላምና እርቅ ትርጉምና 
መንገዶች›› በሚል ርእስ በ2006 ዓ.ም ባሳተሙት 
መፅሃፍት የእርቅን ትርጉም እንዲህ ያብራራሉ፡-

‹‹እርቅ›› ማለት በከባድ ፀብና ይህም ባስከተለው 
መጎዳዳት፣ ጥላቻና መፈራራት ምክንያት ተለያይተው 
ተራርቀው፣ ተቆራርጠው የነበሩ ሰዎች የወደመውን የጋራ 
ኑሯቸውን እንደገና ለመገንባት የሚጓዙበት ሂደት ነው።  /
እዚህ ጋር ሰዎች ተብሎ የተጠቀሰው መንግስትና ህወሓት 
ተብሎ ሊወሰድ ይችላል። / እርቅ የጥቅል ሰላም ግንባታ 
ዘዴና ዓላማ ነው።  ስለዚህ እርቅ ትርጉሙ ይህ ከሆነ 
ሂደቱ የሚከተሉትን እርምጃዎች ያጣቃልላል።  

1ኛ. በግጭቱ ተካፋይ የሆኑት ወገኖች ሁሉ በግጭቱ 
ግዜ በሌላው ላይ የፈፀሙትን በደልና ጉዳት በሀቀኝነት 
መንፈስ ማመን /መቀበል/ እና ሃላፊነት መውሰድ፤

2ኛ.ይህም በደል ስህተት መሆኑን በማመን እውነተኛ 
ፀፀትን መግለፅ፤

3ኛ.ከተበደለው ሰው ከልብ ይቅርታን መጠየቅ፤
4ኛ.ተበዳዩ ለበዳዩ ይቅርታ መስጠት፤
5ኛ.ተበዳዩን ጉዳት ከመድረሱ በፊት ወደነበረበት 

ሁኔታ መመለስ ወይም በደሉ ያስከተለውን ጉዳት መካስ፤
6ኛ. በደሉ እንደገና እንደማይፈፀም አስተማማኝ 

የሆነ ማርጋገጫ መስጠት፤
7ኛ. ከግጭቱና ካስከተለው ጉዳት በመማር 

የሁለቱንም ወገኖች ጥልቅ ፍላጎትና ጥቅም የሚያራምድ፣ 
የሚያጎለምስና የሚያስተሳሰር አዲስ ግንኙነቶችን 
መመስረትና አዲስ እቅዶችን መቀየስ፤

እንግዲህ ከላይ የተጠቀሱት እርምጃዎች አንድ በአንድ 
ትርጉማቸው ምን እንደሆኑና ተፈፃሚም እንዲሆኑ ምን 
ምንን እንደሚጠይቁ ማወቁ ተገቢ ነው።  እነዚህ ነጥቦች 
ከላይ ከላይ ሲታዩ በተለምዶ አነጋገር ‹‹እርቅ›› ከሚባሉት 
ጋር ተመሳሳይ ቢመስሉም ውስጣቸው ምን ያህል የተለዩ 
መሰረተ ሃሳቦች እንዳሉባቸው በጥንቃቄ መመልከት 

ያስፈልጋል።  
1ኛ. ሃላፊነት መቀበል

የመጀመሪያው የእርቅ ርምጃ ሌላው ሰው ላይ ጉዳት 
ያደረሰው ወገን የፈፀመውን በደል ማመንና ሃላፊነት 
መውሰድ የሚል ነው።  የተፈፀመው በደል ከተካደ ወይም 
ከተደበቀ እውነተኛ እርቅ ላይ መድረስ አይቻልም።  
አውነቱ መውጣት አለበት።  ያለ እውነት ዘላቂ እርቅ 
አይመጣም። 

በመጀመሪያ ሙሉውን እውነት በሁሉ ገፁና ትርጉሙ 
ለማወቅና ለመረዳት በጣም አስቸጋሪ ነው።  እያንዳንዳችን 
እውነትን የምናየው በህይወት ልምዳችን በታነፀ መነፅር 
ነው።  የህይወት ልምዳቸን ከሰው ወደ ሰው እንደሚለያይ 
ሁሉ መነፅሩም ይለያያል።  ስለዚህ እውነቱን በገሃድ 
ለማውጣት በምንፈልግበት ግዜ እያንዳንዱ የግጭቱ ወገን 
ሀቁን እንዴት እንደሚመለከተው መመርመር አስፈላጊ 
ይሆናል።  ሁሉም ወገኖች ሀቁን በተመሳሳይ ሁኔታ 
ካላዩት ‹‹እኔ ነኝ ልክ›› ከሚል ፉክክርና ግትርነት አልፎ 
ባላንጣዎቹን ወደ ሃላፊነት መቀበልና ወደ ፀፀት፤ ከዚያም 
ወደ እርቅ ለመምራት አይቻልም።  ሁሉም የግጭቱ 
ወገኖች ለሀቁ ያላቸው አመለካከት በጣም የተለያየ ሲሆን 
ወደ እርቅ ለመጓዝ እንዲችሉ ከፍተኛ ችሎታ ያለው 
አስታራቂ እንደሚያስፈልግ ፤የአስታራቂውም ሚና 
የባላንጣዎቹን የአመለካከት ልዩነት ማጥበብና ሁሉም 
ወገኖች የሚዩት ሃቅ በተቻለ መጠን ተመሳሳይ እንዲሆን 
መርዳት ይሆናል።  

ሁለተኛ፤ አንዳንድ እውነታ አልፎ ሲወጣ ይበልጥ 
የሚያራርቅ፣ የሚለያይና የሚያጣላ ሊሆን ይችላል።  
የዳኛ ሃላፊነቱ ፍርድን መስጠት እንጂ የማስታረቅ 
ስላልሆነ፣ የሚወጣው እውነት በባላጋራዎች ግንኙነት 
ላይ ያለው ውጤት ብዙ አያሳስበውም።  ነገር ግን 
የእርቅ ስራ ለማቀራረብ እንጂ ለማራራቅ ስላልሆነ 
እውነትን የማውጫው ዘዴ በጣም በላቀ ጥበብ መሆን 
አለበት።  እውነት ይደበቅ ወይም ይሸፈን ማለት ሳይሆን 
የእውነት አወጣጡ ዘዴ ሀቁን ሁሉም ወገኖች ሊያዩትና 
ሊያዳምጡት በሚችሉት ሁኔታ መሆን ይኖርበታል።  

ሶስተኛ፤ እውነቱን ብቻ ማውጣት ሳይሆን ፤ እውነቱ 
እንዴት ነው የወጣው የሚለው ጥያቄ ለእርቅ መሳካት 
ብዙ አስተዋፅኦ አለው።  በዳዩ እውነቱን ያወጣውና 
ሃላፊነቱን የተቀበለው ብዙ ተፅእኖ ተደርጎበት፣ በህግ 
ተገዶ፣ ወይም ራሱን ከቅጣት ለማዳን በሚል አስተሳሰብ 
ሲሆን ለእርቅ ያለው ግንዛቤ የላላ መሆኑን ይጠቁማል።  

በአንጻሩ በዳዩ የፈፀመው በደል ስህተት መሆኑን 
አውቆ በራሱ ተነሳሽነት የሚደርገው የጥፋት መናዘዝና 
ሃላፊነትን መቀበል ለእርቅ ያለው ፍላጎት ጠንካራ 
መሆኑን ስለሚያመላክት ተበዳዩ ከጥላቻና ፍርሃት ወደ 
እርቅ ለመጓዝ የመጀመሪያዎቹን እርምጃዎች እንዲወስድ 
ያበረታቱታል።  ያስታራቂው ሚናም ይህንን ርምጃ 
እንዲወስዱ ማበረታታትና መደገፍ ይሆናል።  

አራተኛ፤ በዳይና ተበዳይ የሚለው መለያ ሁልግዜ 
ግልፅ ሆኖ አይገኝም።  በተለይ ግጭቱ ለረጅም ግዜ 
የተካሄደ ሲሆን ፤ አንድ ግዜ በዳይ የሆነው ወገን በሌላ 
ግዜ ተበዳይ፤ ወይም ተበዳይ በዳይ ሆኖ እንገኘዋለን።  
ከዚያም በላይ ግጭት ቢያንስ ሁለት ወገኖች ስላሉት 
ብዙውን ግዜ ለግጭቱ ሁለቱም ወገኖች ድርሻ ያላቸው 
ሆነው እንገኛቸዋለን።   አንደኛው ወገን ሙሉ በሙሉ 
በዳይ፤ ሌላው ሙሉ በሙሉ ከበደል ነፃ የሚሆኑበት 
ሁኔታ የለም።  ነገርግን ሁለቱም ትንሽም ይሁን ትልቅ 
ያደረሱትን ጉዳት ቢቀበሉና ሃላፊነትን ቢወስዱ ለእርቁ 
ትልቅ አስተዋፅኦ ይኖረዋል።  

2ኛ.ፀፀት 
የእርቅ ሁለተኛው እርምጃ የግጭቱ ተሳታፊዎች  

ያደረሱት ጉዳት ስህተት መሆኑን በይፋ ማመንና እውነተኛ 
ፀፀትን መግለፅ ነው።  ፀፀትን ስንገልፅ የተደረገው ድርጊት 
ስህተት ነው ከማለታችንም በላይ በስህተቱ ማዘናችንንና 
ድርጊቱን ማውገዛችንን፣ከድርጊቱም ለመራቅ 
ዝግጁነታችንን እናመለክታለን።  ይህ እርምጃ ተበዳዩ 
በበዳዩ ላይ አጥፍቶት የነበረውን እምነት መልሶ መገንባት 
እጀንዲጀምር በር ይከፍትለታል፤ ያበረታታዋል።  ፀፀቱ 
ከእውነተኛ ስሜት የመነጨ ሲሆን እርቁ የጠነከረ 
ይሆናል።  

3ኛ. ይቅርታ መጠየቅ 
ከተበዳዩ ሰው ይቀርታ መጠየቅ ለፈፀምነው 

በደል ያለንን ሃላፊነት አወረድን ማለት አይደለም።  
ይቅርታ መጠየቅ ትክክለኛ ትርጉሙ ‹‹በድያለሁ፤ ጉዳት 
አድርሻላሁ፣በዚህ ምክንያት የነበረንን ግንኙነቶችንና ያጋራ 

ህይወት ለማቋረጥ አስተዋጽኦ ማድረጌ ይገባኛል።  ነገር 
ግን ግንኙነታችንን ዋጋ ስለምሰጠው ቀድሞ እንደነበረው 
እንዲመለስ የተበዳዩን ፍቃድ እጠይቃለሁ፤ ያደረኩትን 
ስህተት እንዳርም እድል ይሰጠኝ›› ማለት ነው።  ይህም 
ማለት ከበደልነውና ካዋረድነው ሰው ፊት ራሳችንን ዝቅ 
አድርጎ መቅረብ ማለት ነው።   

4ኛ. ይቅርታ መስጠት
በዳዩ ይቅርታ ሲለምን ፤ይቅርታ መስጠት ወይም 

አለመስጠት የተበዳዩ ነፃ መብት ነው።  ይቅርታ መስጠት 
ከልብ የመነጨ ሳይሆን በተፅእኖ ወይም በግፊት የመጣ 
ከሆነ እውነተኛ እርቅን አያፈራም።  ምን አልባት በፍራቻ 
ወይም በይሉኝታ ምክንያት ተበዳዩ በአፉ ብቻ ይቅር 
ብያለሁ ቢልም በልቡ ያለው ቂምና የበቀል ፍላጎት 
ጠፍቷል ማለት አይደለም።  

ተበዳዩ ይቅርታ ሲሰጥ የበዳዩን ሃላፊነት ፍቄያለሁ 
ማለቱ ሳይሆን ‹‹ምንም መብቴ ቢረገጥም፣ ክብሬ 
ቢዋረድም፣ በተፈፀመብኝ በደል ምክንያት የፈራሁትን 
ቁጣ፣ ጥላቻ፣ ቁጭትና ቂም ወደ ጎን ለመተው ጥረት 
ለማድረግና ከተባደዩ ጋር ያለኝ ግንኙነት እንዲሻሻል በሩን 
ለመክፈት ዝግጁ ነኝ ማለቱ›› ነው።  

ይቅር ባዩ ይቅር የሚለው ቁጣውንና ቂሙን እንጂ 
የበዳዩን ሀላፊነት አይደለም።  በዳዩ በቃላት ብቻ ሳይሆን 
በተግባር ግንኙነታቸውን ለመጠገን የጠነከረ ፍላጎት 
እንዳለውና ይህንንም ዓላማ ለመፈፀም የሚያስፈልገውን 
ሁሉ ለማድረግ ዝግጁ መሆኑን ለበዳዩ ማሳመን አለበት።  

5ኛ.ተበዳዩ በፊት ወደነበረበት ሁኔታ መመለስና 
መካስ 

ተበዳዩ በተፈፀመበት ጉዳት ምክንያት በስቃይ ላይ 
እያለ/በተለይ በዳዩ በፈፀመው በደል ተጠቃሚ ሆኖ 
ሲገኝ/፤ በሁለቱ መካከል ትርጉም ያለው ያለው እርቅ 
ለመፍጠር ያስችግራል።  በዳዩ በተቻለ መጠን ተበዳዩ 
ከጉዳቱ በፊት ወደነበረበት ሁኔታ እንዲመለስ መርዳት 
ይኖርበታል።  ይህ ሁልግዜ ቀላል አይደለም።  አንዳንድ 
ጉዳቶች ከተፈፀሙ በኋላ ወደቀደመው ሁኔታቸው 
መመለስ አይቻልም። 

ሰው ከሞተ አይመለስም፤ አንዳንድ አካል ከጎደለ 
ለመተካት፣ ወይም አንዳንድ ጉዳቶች ከተፈፀሙ 
እንዳልበሩ ለማድረግ አይቻልም።  በእንደዚህ አይነቱ 
ሁኔታ በተቻለ መጠን ተመጣጣኝ የሆነ ካሳ መክፈል 
ግዴታ ይሆናል።  ይህ ነው በእርቅና በፍትህ መካከል 
ያለው ግንኙነት።  ተበዳዩን ኩጉዳቱ በፊት ወደነበረበት 
ሁኔታ መመለስ ትልቅ የፍትህ ስራ ነው።  

6ኛ. በደሉ እንደማይደገም ማረጋገጫ መስጠት
በተበዳዮች በኩል ለእርቅ አንድ ትልቅ እንቅፋት በዳዩ 

መልሶ ይጎዳኝ ይሆናል የሚል ፍራቻ ነው።  በርግጥም 
ይቅርታና መታረቅ እንደገና ለጉዳት መጋለጥና ወንጀለኞች 
እንደገና ወንጀላቸውን እንዲፈፅሙ እድል መስጠት ከሆነ 
አደገኛ ነው።  ለዚህ ነው ብዙ ግዜ ይቅርታንና እርቅን 
ተበዳዮች በፍርሃት፣ የሰብአዊ መብት አስከባሪዎች 
በጥርጣሬ መልክ የሚያዩዋቸው።  እርቅ ራስን እንደገና 
ለጉዳት መዳረግ የለበትም።  ይህ እንዳይሆን ጥፋቱ 
እንደማይደገም በዳዩ አስተማማኝ የሆነ ማረጋገጫ 
መስጠት አለበት።  እርቅ ማለት ለመለወጥ ውሳኔ ማድረግ 
ነው።  

7ኛ. አዲስ ምእራፍ መክፈት 
እርቅ የሚቀጥለውና ቁንጮ የሆነው እርምጃ፤ 

ከግጭቱና ካስከተለው ጉዳት በመማር የሁሉንም የግጭት 
ወገኖች ጥልቅ ፍላጎትና የጋራ ጥቅም የሚራምድ፣ 
የሚያጎለምስና የሚያስተሳስር አዲስ ግንኙነቶችን 
መመስረትና አዲስ እቅዶችን መቀየስ ሲቻል ነው።  ይህንን 
እርምጃ በቀድሞ ባላንጣዎች መካከል ለግንኙነታቸው 
‹‹አዲስ ምእራፍ መክፈት›› ተብሎ ሊጠራ ይችላል።  

እንግዲህ እርቅ ማለት እነዚህን ሰባት እርምጃዎች 
በመከተል በግጭቱ ወገኖች ውስጥና መካከል 
የሚፈጠረው የአካል፣ የማቴሪያልና የመንፈስ መጠገንና 
መሻር፤ ከዚያም የሚወለደው አዲስ ዝምድና ነው።  
በርግጥ እርቅን የሚያመጡት እነዚህ ሰባት እርምጃዎች 
ብቻ ናቸው ማለት አይደለም።  እንደ ሁኔታው፣ 
እንደባህሉ የተለያዩ ወይም ተጨማሪ እርምጃዎች ሊኖሩ  
ይችላሉ።   ነገር ግን እውነተኛ እርቅ እንዲሆን ከተፈለገ 
ቢያንስ ቢያንስ እነዚህ ሰባት እርምጃዎች የሚጠይቁትን 
ማሟላት ግድ ነው።  ቢቻል የእርምጃዎቹ ቅደም ተከተል 
ከላይ እንደተዘረዘሩት ቢሆን ለእርቅ ስራ ያመቻል።  
ሆኖም ቅደም ተከተሉን መከተል ካልተቻለ፤ ዋናው 
ዓላማ በአንድ መንገድ ወይም በሌላ የሰባቱን እርምጃዎች 
ግዴታዎች መፈፀም ነው።       

የመጣው ሰላም እንዴት ይጠንክር ?

ለሁለት ዓመታት ተቋርጦ የነበረው 
የትግራይ ክልልና የኢትዮጵያ ህዝብ 
ግንኙነት ቀጥሏል፡፡ በአዲስ አበባና 

በሌሎችም የኢትዮጵያ ክፍሎች 
ያሉ የትግራይ ተወላጆችም ትግራይ 

ከሚገኙ ቤተሰቦቻቸውና ዘመዶቻቸው 
ጋር ተገናኝተዋል፡፡  የትግራይ 

ተወላጅ አትሌቶችም በአትሌት ደራርቱ 
ቱሉ ተመርተው ወደመቀሌ አቅንተው 

ቤተሰባቸውን፣ ዘመዶቻውንና 
ጓደኞቻቸውን አግኝተው የናፍቆት 

ጥማቸውን ቆርጠዋል፡፡ ይህን 
ሁሉ ታዲያ የፈጠረው ሰላም እንጂ 
ጦርነት አይደለም፡፡ ሰላም ሲሆን 

የማይመለስ ነገር የለምና

ስኬት 
ኢኮኖሚ
አዲስ ዘመን    ቅዳሜ ጥር 13 ቀን 2015 ዓ.ም

 ፍሬሕይወት አወቀ

‹‹ወጣትነት ትኩስ ኃይል ነው›› እንደሚባለው አብዛኞቹ 
ወጣቶች ውስጣቸውን አድምጠው፤ አካባቢያቸውን 
አስተውለው፤ አዳዲስ የቢዝነስ ሃሳቦችን ለመፍጠር 
በርትተው ይተጋሉ።  የበረታው የትጋት ጉዟቸውም ገና 
በጠዋቱ ያማረና የሰመረ ሆኖ ዘመናቸው ብሩህ ይሆናል። 
እነዚህ ወጣቶች ታዲያ የሕይወትን ቁልፍ በእጃቸው 
ማስገባት የቻሉ በመሆናቸው  በሕይወት የተለያዩ ገጾች 
መኖር ያጓጓቸዋል እንጂ አያስፈራቸውም። ጉጉታቸውም 
ይበልጡኑ ለማደግና ለመለወጥ ነው። እንዲህ አይነት 
ወጣቶች  የፈልጉትን እስኪያገኙ ደከመኝን አያውቁም። 
የሚፈልጉትን ለማግኘትም ሕይወት የጠየቀቻቸውን 
መስዋእትነት ሁሉ ይከፍላሉ።

በአሁኑ ወቅት ከመቼውም ጊዜ በበለጠ በርካታ 
ወጣቶች ስራ ቆመው አይጠብቁም፤ በሥራ ፈጠራዎች 
ተጠምደው ለራሳቸውም ለሀገራቸውም ከፍተኛ አስተዋጽኦ 
እያደረጉ ይገኛሉ።  እነዚህ ወጣቶች ነገሮችን ለማወቅ፣ 
ለመረዳትና ተግባራዊ ለማድረግ ጥልቅ ፍላጎት አላቸው።  
የዛሬዋ የስኬት እንግዳችንም ገና በጠዋቱ የተፈጠረችበትን 
ዓላማ ለማወቅ ራሷን ጠይቃለች፤ መርምራለች። ለጥያቄዋ 
ባገኘችው ምላሽ መሰረትም ትኩረቷን ሴቶችና እናቶች 
ላይ በማድረግ በጋርመንት ሥራ ላይ ተሰማርታ ስኬታማ 
ለመሆን በቅታለች። 

የገባችበት የጋርመነት ስራ ደግሞ ብዙዎቻችን ልናስብ 
እንደምንችለው ዘመናዊ የስፌት ማሽኖችንና በዘመናዊ 
መንገድ የተመረቱ ግብአቶችን በመጠቀም ላይ የተመሰረተ 
አይደለም፤ ወጣቷ ለአገር በቀል ዕውቀት በተለይም ለእጅ 
ሥራ ጥልቅ ፍቅር ያላት በመሆኑ የአገር ባህል አልባሳት 
ማምረት ዘርፍን ተቀላቅላለች። ዘርፉን በመቀላቀሏ በአገር 
ውስጥ ያለው የጋርመንት ዘርፍ ገና ያልተነካ አቅም  እንዳለው 
በሚገባ ተረድታለች። በአሁኑ ወቅትም በጋርመንት፣ 
በስፌት፣ በሽመናና የተለያዩ የእጅ ሥራዎችን በመሥራትና 
በማሰልጠን እንዲሁም ለሽመና ሥራ የሚያገለግሉ ማሽኖችን 
አምርታ ለገበያ እያቀረበች ትገኛለች። 

ገና በአፍላ ዕድሜዋ ለውስጣዊ ጥያቄዋ ምላሽ አግኝታ 
የተፈጠረችለትን ዓላማ እየኖረች ያለችው የዕለቱ የስኬት 
እንግዳችን ወጣት ሀዊ ደበሌ ትባላለች። ወጣቷ፤ የኤልቢ 
ማኑፋክቸሪንግ እና የጌቦ ማኑፋክቸሪንግ መስራችና ባለቤት 
ናት። እነዚህ ሁለቱ ድርጅቶች የየራሳቸው ተግባር አላቸው፤ 
ኤልቢ ማኑፋክቸሪንግ በጨርቃ ጨርቅ  ምርትና በስልጠና 
ላይ የሚሰራ ሲሆን፣ ጌቦ ማኑፋክቸሪን ደግሞ ጨርቃ ጨርቅ 
ማምረት የሚያስችሉ ማሽኖችን እያመረተ ለገበያ ያቀርባል። 

ወጣት ሀዊ ወለጋ ጊንቢ ነው የተወለደችው፤ እስከ 
አምስት ዓመቷ ወሊሶ ቆይታለች፤ ከዚያም ወደ ቢሾፍቱ 
አቅንታ የአንደኛና የሁለተኛ ደረጃ ትምህርቷን በዚያው 
በቢሾፍቱ ተከታትላለች። ከአዲስ አበባ ዩኒቨርሲቲ  
በአካውንቲንግና ፋይናንስ ተመርቃለች። ጎበዝ ተማሪ 
እንደነበረች የምትናገረው ወጣት ሀዊ፣ ከዩኒቨርሲቲ ተመርቃ 
እንደወጣች የሥራ ዓለሙን የተቀላቀለችው በመምህርትነት 
ነው።

የባንኪንግና ፋይናንስ ትምህርትን በተለያዩ የግል 
ኮሌጆች ከመጀመሪያ ዓመት እስከ ተመራቂ ተማሪዎች ድረስ 
አስተምራለች። ይሁንና በዚህ ሙያ አልዘለቀችበትም፤ ወጣት 
ሀዊ ማስተማር በትክክልም የተፈጠረችለት ዓላማና ህልም 
እንዳይደለ ውስጧ ይነግራት እንደነበር ታስታውሳለች። 
የማስተማር ሥራዋን አቋርጣ ወደ አዲስ አበባ በማቅናት 
የተፈጠረችለትን ህልም ፍለጋ የአዕምሮዋን ጓዳዋን ትበረብር 
ጀመር። ለጥያቄዋ መልስ እስክታገኝም ከሥራ ውጭ ሆና 
ራሷን ፈልጋለች። 

በፍለጋዋም ‹‹ከራስ በላይ ለሌሎች የመኖር ዓላማ›› 
የሚለውን ትልቅ ሚስጥር ማግኘት እንደቻለች የምትገልጸው 
ወጣት ሀዊ፣ በወቅቱም ከሰማይ መና ይወርዳል በማለት 
እጇን አጣጥፋ አልተቀመጠችም። ሕልሟን ለማሳካት 
አዕምሮዋን ተጠቅማለች። ምን መሥራት እንዳለባትና 
ለሰዎች ምን ማድረግ እንደምትችል አቅዳ ተንቀሳቅሳለች። 
በእንቅስቃሴዎቿ ሁሉ ታዲያ ሴቶችን ቀዳሚ በማድረግ 
ተጠቃሚ ያደርጋቸዋል ያለችውን ሃሳብ አውጥታ 
አውርዳለች። 

እንዲህ ያለ ሰፊ ሃሳብ ስታወጣና ስታወርድ በነበረችበት 
ወቅት ታዲያ የውጭ አገር የትምህርት ዕድል በሯን 
አንኳኩቶም ነበር። በውጭ አገር የማስተርስ ትምህርት 
እድል የቀረበላት ሀዊ ግን ከአገር የመውጣት ምንም አይነት 
ፍላጎት የላትም፤ በዚህ የተነሳም የትምህርት ዕድሉን ወደ ጎን 
በመተው የተፈጠረችለትን ዓላማ ለማሳካት መውተርተሯን 
ቀጠለች። የትምህርት ዕድሉን ላቀረበላት ተቋም ከአገር 
የመውጣት ፍላጎት የሌላት መሆኑን በመግለጽ፤ ህልሟን 
ማሳካት እንድትችል ሊያግዟት የሚችሉት ካለ አግዙኝ 

በማለት ጥያቄ ማቅረቧን ታስታውሳለች።
ህልሜ ‹‹ሰዎችን መርዳት፣ የሰዎችን ሕይወት መቀየርና 

የሥራ ዕድሎችን መፍጠር ነው››  የምትለው ወጣት ሀዊ፤ 
ውጭ አገር የመሄድ ፍላጎት ባይኖራትም፣ በአገሯ ሠርታ 
መለወጥና ለሌሎች የመትረፍ ዓላማዋን ዕውን ለማድረግ 
አግዙኝ ብላ ያቀረበችው ጥያቄ ምላሽ አግኝቶ ኤልቢ 
ማኑፋክቸሪንግ መጀመሩን ትናገራለች።

ኤልቢ ማኑፋክቸሪንግ ህብረትን፣ አንድነትን አብሮ 
መሥራትንና ማደግን መሰረት አድርጎ የተመሰረተ መሆኑን 
የምትገልጸው ወጣት ሀዊ፤ ሥራውን ስትጀምር በጋርመንት 
እንደሆነ ትገልጻለች። ወደ ሥራው በገባችበት ወቅት ታዲያ 
በጋርመንት ውስጥ አስፈላጊ የተባሉ የተለያዩ ግብዓቶችን 
በአንድ ላይ ማግኘት አልቻለችም። ለዚህም መፍትሔ 
ያለቻቸውን ሃሳብ በማመንጨት ሁሉም ነገር በአንድ ቦታ 
መከናወን እንዲቻል ጋርመንት፣ ሽመና፣ ጥልፍና ሌሎች 
የእጅ ሥራዎችን ጭምር መሥራቱን ቀጠለችበት።

በልጅነት ዕድሜዋ በአሻንጉሊት ላይ መጥለፍና 
መስፋት ታዘወትር እንደነበር የምታስታውሰው ወጣት ሀዊ፤ 
በውስጧ ተዳፍኖ የኖረ ፍላጎቷን ለማቀጣጠል ብዙም ማገዶ 
አልፈጀባትም፤ በቀላሉ ወደ ሥራው መግባት ችላለች። 

በጋርመንት ውስጥ በስፌት ከጀመረችው ሥራ 
በተጨማሪ ስልጠና በመስጠትም ተሰማርታለች። በስፌት 
ሥራ የገጠማትን የጨርቅ እጥረት ለመፍታት ወደ ሽመና 
እንደገባች የምትናገረው ወጣት ሀዊ፤ ወደ ሽመናው በገባች 
ጊዜም ሰፊ የሥራ ዕድል መፍጠር ችላለች። በተለይም እናቶች 
በቤት ውስጥ ሆነው ጥጥ መፍተል፣ ዳንቴል መሥራትና 
የተለያዩ የእጅ ሥራዎችን መሥራት የሚችሉበትን ዕድል 
ፈጥራለች።

ሥራ ሥራን እየወለደ ሄደና በቤት ውስጥ አስፈላጊ 
የሆኑ ቁሳቁስን በእጅ ሥራ መሥራት እንደሚቻል ተረዳች፤ 
ለአብነትም በቃጫ የሚሠሩ የቆሻሻ ማጠራቀሚያ 
ቅርጫቶችን ጨምሮ በቀርከሃ የሚሰሩ የቤትና የወጥ ቤት 
ዕቃዎች እንዲሁም በሰበዝ የሚሠሩ የተለያዩ ቁሳቁስን 
በመሥራት ለገበያ ታቀርባለች። የእጅ ሥራዎቹን አምርቶ 
ለገበያ ከማቅረብ ባለፈ የዕድ ጥበብ ዘርፍ የሆነው የእጅ ሥራ 
ጥቂቶች ጋ ብቻ እንዳይቀር ብላ፣ ለብዙዎች  እንዲተላለፍ 
በዘርፉ ስልጠናም እየሰጠች ትገኛለች። 

በአሁኑ ወቅት በኤልቢ ማኑፋክቸሪንግ ሽመናን ጨምሮ 
የተለያዩ የእጅ ሥራ ስልጠናዎችን ሰልጥነው 290 የሚደርሱ 
ዜጎች ወደ ስራ ገብተዋል፤ እነዚህ ዜጎች በድርጅቱ ሥራ 
ተፈጥሮላቸዋል።  ስልጠናውን አግኝተው ወደ ሥራው 

የገቡት አብዛኞቹ የቤት እመቤቶችና በተለያየ ምክንያት 
በቤት ውስጥ የቀሩ እናቶች በመሆናቸው ሥራውን ወስደው 
በቤታቸው እየሠሩ ይገኛሉ።  

‹‹አብዛኛው ሥራ ማሽን የማይፈልግና በእጅ የሚሠራ 
በመሆኑ ስልጠናው እነዚህ እናቶች በቤታቸው ሆነው 
መሥራት እንዲችሉ አድርጓቸዋል›› ያለችው ወጣት ሀዊ፤ 
ኤልቢ ማኑፋክቸሪንግም ትኩረት አድርጎ የሚሰራው ማሽን 
በማይፈልጉ የእጅ ሥራዎች ላይ እንደሆነ ትናገራለች። 

እሷ እንዳለችው፤ በአሁኑ ወቅት ሰዎች ለእጅ ሥራ 
ከፍተኛ ትኩረት እየሰጡ ከመሆኑ ጋር ተያይዞ ከፍተኛ ገበያ 
አላቸው። በተለይም የጥሬ ዕቃ አቅርቦቱ በአገር ውስጥ 
በስፋት የሚገኝ ከመሆኑ ጋር ተያይዞ ሥራው አዋጭና 
ተመራጭ ነው። በርካታ ቁጥር ላላቸው ዜጎች የሥራ ዕድል 
መፍጠር የሚያስችል በመሆኑም ማንም ሰው በቀላሉ 
ስልጠናውን ወስዶ በቤት ውስጥ አምርቶ ለገበያ ማቅረብ 
ያስችለዋል። 

አሁን ያለውን ገበያ አስመልክታ ወጣት ሀዊ እንዳለችው 
በእጅ የሚሠሩ ማንኛቸውም የእጅ ሥራዎች ሰፊ ገበያ 
አላቸው። ለአብነትም የገና በዓልን አስመልክቶ በተዘጋጀው 
የገና ኤግዚቢሽን ኤልቢ ማኑፋክቸሪንግ ምርቶቹን ይዞ 
ወደ ገበያው የወጣ ቢሆንም ኤግዚቢሽኑ ሳይጠናቀቅ 
ምርቶቻቸውን ጨርሰው እንደተመለሱ አስታውሳለች። 
ይህም በእጅ ሥራ ከፍተኛ ፍላጎት መኖሩን ያሳያል ብላለች።

የሸክላ ሥራን ጨምሮ የቃጫ፣ የሽመና እና ከቀርከሃ 
የሚሠሩ የተለያዩ ቁሳቁስን በማምረትና በማሰልጠን ሥራ 
ላይ የተሰማራቸው ወጣት ሀዊ፤ በሽመና የምታመርታቸውን 
ምርቶች በአብዛኛው ተደራሽ የምታደርገው ለዲዛይነሮች 
እንደሆነ ነው ያስረዳችው።  ዲዛይነሮችም ከእሷ የገዙትን 
የሽመና ልብስ ወይም ጨርቅ እሴት በመጨመር በተለያየ 
ዲዛይን አዘጋጅተው ለገበያ የሚያቀርቡ ይሆናል። 

በኤልቢ ከሚመረቱ ምርቶች መካከል ሸክላ አንዱ 
ሲሆን ሸክላው ላይ የተለያየ ዲዛይኖችን በመሳል ለአበባ 
ማስቀመጫና ጌጥ ሆኖ አገልግሎቶች ይሰጣል። ሌላው 
የስፌት ሥራ ሲሆን የስፌት ሥራ ለግድግዳ ጌጥ ከመሆን 
ጀምሮ ለተለያየ አገልግሎት የሚውሉ ቅርጫቶችም 
ይሠራሉ። ሌላው የሽመና ውጤት የሆነው የአንገት 
ልብስ፣ ጋቢ፣ የተለያዩ አልባሳት የሚሰሩበት ጣቃ ጨርቅ፣ 
ምንጣፍና ሌሎችም ይመረታሉ። ከቀርከሃም እንዲሁ 
ኩባያን ጨምሮ የተለያዩ ምርቶችን በማምረት በተመጣጣኝ 
ዋጋ ለገበያ ያቀርባሉ።

‹‹ኢትዮጵያዊ በሆኑና በተፈለጉ ጊዜ ሁሉ በቀላሉ በሚገኙ 

ጥሬ ዕቃዎች ማለትም ጥጥ፣ ቃጫ፣ ሰበዝና አለላ እንዲሁም 
ቀርከሃን ተጠቅመን መሥራታችን አዋጭ አድርጎናል›› 
የምትለው ወጣት ሀዊ፤ ምርቶቹንም በተመጣጣኝ ዋጋ 
ማቅረብ አስችሎናል ትላለች። ማህበረሰቡም በሀገር ውስጥ 
ምርት በተለይም የእጅ ሥራዎችን የመጠቀም ልምዱ 
እየሰፋ የመጣበት ወቅት እንደመሆኑ በዘርፉ ብዙ መሥራት 
እንደሚገባ ጠቁማለች።   

ኢትዮጵያ ከምትታወቅባቸው ባህልና እሴቶች መካከል 
አገር በቀል የሆኑና ሸማኔው የሚጠበብባቸው የአገር ባህል 
ጥበቦችን ጨምሮ የሸክላ ሥራ፣ የስፌትና የቃጫ፣ የዳንቴል 
ሥራና የተለያዩ የእጅ ሥራዎች የሚከወኑት በሴቶች መሆኑን 
የጠቀሰችው ወጣት ሀዊ፤ እነዚህን ባህላዊ የእጅ ሥራዎች 
ከእናቶች መውረስና ለቀጣዩ ትውልድ የማስተላለፍ ኃላፊነት 
ከእሷም እንደሚጠበቅ ትናገራለች። ኤልቢ ማኑፋክቸሪንግን 
ሴቶች ላይ ትኩረት አድርጎ መቋቋሙም ለዚሁ እንደሆነ ነው 
ያመለከተችው። 

‹‹ሴት የጀርባ አጥንት ናት›› የምትለው ወጣት ሀዊ፣ 
ሴት ሁሉን ነገር መሥራትና መሸፈን እንደምትችልም ነው 
ያረጋገጠችው። ለሴት ዕድል መስጠትና ሴትን ማብቃት 
ማለት በተዘዋዋሪ ቤትን፣ አካባቢን፣ ማህበረሰብንና 
ሀገርን ማብቃት መሆኑን ገልጻለች። ከድርጅቱ ሰራተኞች 
አብዛኞቹ ሴቶች የመሆናቸው ሚስጥርም ይሄ ነው በማለት 
ታብራራለች። 

ሴቶች የሚያገኙትን ገቢ ቤተሰባቸው ላይ የሚያውሉ 
ናቸው። ስለዚህ ለሴቶች አቅም በመፍጠር የቤትና 
የማህበረሰብን እንዲሁም የሀገርን አቅም ማጠንከር ይቻላል 
ባይ ናት። 

በአሁኑ ወቅት በሽመናው ላይም ሴቶች እየሠሩ 
ይገኛሉ። ድርጅቷ የሚያመርተው የሽመና መስሪያ 
ማሽን ከቀርከሃ ተሻሽሎ የተሠራ ሲሆን፣ ለእዚህ ትልቅ 
አስተዋጽኦ አበርክቷል፤  የሽመና ማሽኑ መሻሻሉም ሴቶቹ 
ማሽኑን በቤታቸው አስገብተው መሥራት እንዳስቻላቸው 
ነው ያጫወተችን። የሽመና ማሽኑ ከዚህ ቀደም የተሠራ 
አለመሆኑን የገለጸችው ወጣት ሀዊ፤ ማሽኑ ለሽመና ሥራው 
ምቹና ቀላል መሆኑን ትናገራለች። ከዚህ ቀደም ሸማኔው 
ጉድጓድ ውስጥ ሆኖ ምቹ ባልሆነና ሁለት ሜትር ርዝማኔ 
ባለው ከእንጨት የተሠራ የሽመና መሳሪያ ይጠቀም 
እንደነበር ታስታውሳለች። 

ወጣት ሀዊ ወደ ሽመና ሥራ ስትገባ ማሽኑ ምቹና 
ቀልጣፋ አልሆነላትም። በዚህ መነሻነት እንጨቱን በቀርከሃ 
በመቀየር ሁለት ሜትር የነበረውን ርዝማኔም እንዲሁ ወደ 
አንድ ሜትር በማሳጠር በቀላሉ መገጣጠምና ተፈትቶም 
በቤት ውስጥ መቀመጥና መሥራት የሚያስችል የሽመና 
ማሽን መሥራት ችላለች። እንጨቱ ከጊዜ ብዛት የመጣመም 
ባህሪ ያለው በመሆኑ ነው ቀርከሃን ምርጫ ያደረገችው። 
ቀርከሃ በጣም ጠንካራና ረጅም ጊዜ መቆየት የሚችል 
እንደሆነም በጥናት ማረጋገጥ ችላለች። 

በአሁኑ ወቅትም ይህን የሽመና ማሽን በማምረት 
ለገበያ እያቀረበች ትገኛለች። በአብዛኛውም በጡረታ 
ተገልለው በቤት ውስጥ ያሉና በተለያየ ምክንያት መውጣት 
ያልቻሉ የማህበረሰቡ አካላት ማሽኑን በመግዛት እንዲሁም 
ስልጠናውን በኤልቢ ማኑፋክቸሪንግ  ወስደው በቤታቸው 
ሸማዎችን ማምረት ይችላሉ። 

ወጣት ሀዊ እንዳለችው፤በኤልቢ ማኑፋክቸሪንግ 
የሚሰጠው ስልጠና  ከአንድ ወር እስከ ሶስት ወራት 
ይወስዳል። በአንድ ወር ስልጠና የአንገት ልብስና የምንጣፍ 
ሥራን መልመድ ይቻላል። እስከ ሶስት ወር የሰለጠነ ሰው 
ደግሞ የሽመና ሥራን ሙሉ ለሙሉ ማጠናቀቅ ይችላል። 
በአሁኑ ወቅትም ከፍተኛ ቁጥር ያለው ሰልጣኝ ወደ ተቋሙ 
እየመጣ ሲሆን፣  የማሽን ፍላጎትም እንዲሁ ከፍተኛ 
ሆኗል። ኤልቢ በአሁኑ ወቅት በአንድ ዙር 200 ሰልጣኞችን 
ለማሰልጠን  ተዘጋጅቷል። 

ለሰዎች መኖር የሚል ትልቅ ሃሳብን ሰንቃ የተነሳችው 
ወጣት ሀዊ፤ ማህበራዊ ኃላፊነትን ከመወጣት አንጻር 
የተፈናቀሉና አቅመ ደካማ ለሆኑ ሰዎች በአይነትና በገንዘብ 
ድጋፍ ታደርጋለች። ስድስት ህጻናትን የምግብ፣ የልብስና 
የትምህርት ወጪያቸውን በመሸፈን ታሳድጋለች።  

ትልቅ ሃሳብና ከፍተኛ ፍላጎት ይዛ የተነሳችው ወጣት 
ሀዊ፤ ወደ ሥራው ስትገባ ሁለት ሚሊዮን መነሻ ካፒታል 
ይዛ ነበር፤ ብዙ መሰናክሎች ገጥመዋት እንደነበርም 
ታስታውሳለች። በአሁኑ ወቅትም ካፒታሏ 20 ሚሊዮን ላይ 
ደርሳለች። 

በቀጣይም 30 ሺ ካሬ ሜትር ስፋት ያለው 
የኢንቨስትመንት ቦታ ሰንዳፋ ላይ ተረክባ ፋብሪካ እየገነባች 
ትገኛለች። ፋብሪካው ወደ ስራ ሲገባ 10 ሺ ለሚደርሱ ዜጎች 
የሥራ ዕድል እንደሚፈጥር ነው የጠቆመችው። በተጨማሪም 
ኤልቢ ማኑፋክቸሪንግ  በቀጣይ አምስት ዓመት ስደስት 
ሚሊዮን ሰዎችን አሰልጥኖ ወደ ሥራ ለማሰማራት ትልቅ 
ዕቅድ ያለው መሆኑን ወጣት ሀዊ ገልጻለች። 

ለተፈጠረችለት ዓላማና ሕልም የኖረች ወጣት

ወጣት ሀዊ ደበሌ፤



መሠረተ ልማት
ኢኮኖሚ

መላኩ ኤሮሴ

የአድዋ ድል የኢትዮጵያ ብሄራዊ ክብር ማህተም 
እና ኢትዮጵያ በዓለም አደባባይ ስሟ ጎልቶ እንዲወጣ 
ካደረጉት አንዱ ከመሆኑም ባሻገር የጥቁር ህዝቦች 
የነፃነት ተጋድሎ ቀንዲል ነው። ይህ የኢትዮጵያውያን 
ብቻ ሳይሆን የአፍሪካውያንም ኩራት የሆነው 
የአድዋ ድል በየዓመቱ የካቲት 23 በኢትዮጵያውያን 
ዘንድ ይከበራል። በአሉ ሲከበር ሁሌም የዚያ ታሪክ 
ባለውለታዎች ይታሰባሉ፤ ይህ ትውልድ ደግሞ 
የአድዋን አይነት ታሪክ እንዲደግም መልእክትም 
ሲተላለፍበት ኖሯል። 

አድዋን ለማሰብ የሚያስችሉ መንገዶችን 
አደባባዮችን በመሰየም ታሪኩን ለማስታወስና 
ለመዘከር ሲሰራም ቆይቷል። እንዲያም ሆኖ ግን 
የአድዋ ገድል ታላቅ መሆኑን በመጥቀስ ይህን 
የሚመጥን ታሪኩን የሚዘክር ተግባር አልተከናወነም 
በሚል ትችት ሲሰነዘር ነው የኖረው።  

በሀገራዊ ለውጡ ማግስት የመጣው መንግስት 
ይህን ጥያቄ በመገንዘብ ታሪኩን ይመጥናል ያለውን 
ግዙፍ ፕሮጀክት በአዲስ አበባ ከተማ እምብርት 
ስፍራ ፒያሳ /አዲስ አበባ ማዘጋጃ ቤት አጠገብ/  ላይ 
ካስጀመረ አመታት ተቆጥረዋል። ፐሮጀክቱ አድዋ 
ዜሮ ፕሮጀክት በመባል ይታወቃል። ላለፉት ዓመታት 
ግንባታው እየተካሄደ ያለው ይህ ግዙፍ ፕሮጀክት 
በአሁኑ ወቅት በመጠናቀቂያ ምዕራፍ ላይ ይገኛል። 
ፕሮጀክቱ የተለያዩ ግንባታዎችን ያካተተ ሲሆን፣ 
ሁሉም ግንባታዎች የተለያዩ አገልግሎቶችን የሚሰጡ 
ናቸው።

በአዲስ አበባ ከተማ አስተዳደር የትላልቅ 
ፕሮጀክቶች ግንባታ ጽ/ቤት የአድዋ ዜሮ ኪሎ ሜትር  
ፕሮጀክት ተወካይ ኢንጂነር ፈለቀ ወ/ዮሃንስ ለፋና 
ብሮድካስት እንደገለፁት፤ አራት ነጥብ ስድስት 
ቢሊየን ብር በጀት የተያዘለት ይህ የአድዋ ዜሮ 
ፕሮጀክት ሶስት ነጥብ ሶስት ሄክታር መሬት ላይ ያረፈ 
ነው። ፕሮጀክቱ 11 ህንጻዎችን የሚያካትት ሲሆን፣ 
11ዱ ህንጻዎች የተለያየ አገልግሎቶችን የሚሰጡ 
ናቸው። ህንጻዎቹ የተለያዩ አገልግሎቶችን የሚሰጡ 
ከመሆናቸው በተጨማሪ፤ እርስ በእርስ ተሰናስለው 
የተሰሩ ናቸው። 

በአዲስ አበባ ከተማ ውስጥ እየተገነቡ ካሉ ትላልቅ 
ፕሮጀክቶች አንዱ የሆነውና በአድዋ ስም የተሰየመው 
አድዋ ዜሮ ኪሎ ሜትር ፕሮጀክት ግንባታ የተጀመረው 
በ2012 ሲሆን፣ በ2016 ለማጠናቀቅ ታቅዷል።

 ፕሮጀክቱ የአድዋ ታሪክ እንዲዳሰስ እና 
እንዲታይ አድርጎ ለቀጣዩ ትውልድ ለማስተላለፍ 
ትልቅ ፋይዳ እንደሚኖረው እየተገለጸ ነው። በውስጡ 
የአድዋ ታሪክን የሚያስታውሱ የተለያዩ እውነቶች 
ይዘከሩበታል። ይህም ኢትዮጵያዊያን ስለ ታሪካቸው 
የተሻለ ግንዛቤ እንዲኖራቸው ከማስቻሉ ባሻገር 
ሌሎች አፍሪካዊያን ወንድሞች ኢትዮጵያ ለጥቁሮች 
ነጻነት ያበረከተችውን አስተዋጽኦ የበለጠ እንዲገነዘቡ 
ይረዳል።

አድዋ ላይብረሪ፣ አድዋ ሙዚየም፣ የአድዋ 
የድል በዓል ማክበሪያ ስፍራ በዚህ ፕሮጀክት ውስጥ 
ከተካተቱት ፕሮጀክቶች መካከል የሚጠቀሱ ናቸው። 
ፋውንቴኖች፣ ብዙ ሺህ ሰዎችን መያዝ የሚችሉ 
የመሰብሰቢያ አዳራሾች፣ ቢሮዎች፣  ጂምናዚየም፣ 
ሲኒማ ቤቶች፣ የህጻናት ማጫወቻ፣  አውቶቢስ 
ማቆሚያ፣ ታክሲ ማቆሚያ፣ የአድዋ ድልን የሚገልጹ 
አድዋ ተራራዎችን የሚገልጹ የተለያዩ የቅርጻ ቅርጽ 
ስራዎችን፣ በወቅቱ ለክተት አዋጅ ጥቅም ላይ 
ይውሉ የነበሩ ነጋሪቶችን ያካተተ  እጅግ ግዙፍ 
ፕሮጀክት ነው። ማዘጋጃ ቤቱን ከአድዋ ሙዚየም ጋር 
የሚያገናኘው ድልድይም የዚሁ አካል ነው። 

አድዋን ከሚዘክረው የሙዚየም ክፍል በተጨማሪ 
የአድዋ ሰንሰለታማ ተራሮች፣ የኢትዮጵያዊያን 
የጦር መሳሪያዎች፣ ጦርና ጋሻ በግንባታው ላይ 
ከሚገለጡት መካከል ናቸው። በህንጻው ላይ የአድዋ 
ታሪክ እንዲዳሰስ ተደርጎ በግንባታው ላይ እንዲታይ 
ከፍተኛ ጥረት እየተደረገ መሆኑን ነው ኢንጂነሩ 
የሚያብራሩት። 

የፕሮጀክቱ አብዛኛው ክፍል ከመሬት በታች 
የሚገኝ መሆኑን የገለጹት ኢንጂነር ፈለቀ፤ የህንጻው 

ቁመቱ ብዙም ረጅም አለመሆኑን አንስተዋል። 
ፕሮጀክቱ አድዋ ዜሮ የተባለበትን ምክንያት ሲያስረዱ 
ቦታው ለብዙ ነገር እንደ መነሻ ስለሚቆጠር ዜሮ 
ፕሮጀክት የሚል ስያሜ መሰጠቱን ጠቁመዋል። 
በአንድ በኩል ቦታው ለአዲስ አበባም ሆነ ለኢትዮጵያ 
እምብርት ወይም ማዕከላዊ ቦታም ስለሆነ  የአዲስ 
አበባም ሆነ የክልሎች ርቀት መነሻ ከዚህ ቦታ ነው 
የሚለካው። በሌላ በኩል ኢትዮጵያውያን አድዋን 
ያሰቡበት፣ ኢትዮጵያውያን በአንድነት እንዲነሱ ጥሪ 
የተደረገበት፣  አሸንፈው የተመለሱበት ስለሆነ አድዋ 
ዜሮ የሚል ስያሜ መሰጠቱን ያነሳሉ።

‘’ይህ ዘመን ተሻጋሪ የግንባታ አሻራ አዲስ አበባ 
የእንቅስቃሴዎች ማእከል መሆኗን ከማመላከቱ 
በሻገር፤ሁሉም ኢትዮጵያውያን ከሁሉም አቅጣጫ 
ተሰባስበው ለድል የተነሱበትና ድል ያስመዘገቡበት 
ታላቅ ማስታወሻ ነው’’ ሲሉ ኢንጂነር ፈለቀ 
ይጠቁማሉ።

አድዋ የመላ ኢትዮጵያዊያን የትብብር ውጤት 
ነው። ትብብር ስለነበር ዘመናዊ መሳሪያዎችን 
የታጠቀውን የጣሊያንን ጦር ኢትዮጵያውያን ዘመናዊ 
ጦር መሳሪያ ሳይዙ በጦርና በጋሻ ማሸነፍ ችለዋል። 
ማሸነፍ የቻሉት ደግሞ መዋጋት ያለበት በመዋጋቱ፣ 
ማዋጋት ያለበት ደግሞ በአግባቡ በማዋጋቱ፣ ስንቅ 
ማቃበል ያለበት ስንቅ በማቃበሉ ነው። በማለት 
በትብብር የትኛውንም ነገር ማሳካት እንደሚቻል 
የታየበት መሆኑን አንስተዋል።

እንደ ኢንጂነሩ ገለጻ፤ ለአድዋ የተደረገው ጥሪ 
ጭምር  በፕሮጀክቱ እንዲካተት ጥረት ተደርጓል። 
በጦርነቱ ጥቅም ላይ የዋለው የብልሃት፣ የእውቀት፣ 
የትብብር ተምሳሌት የሆኑት በፕሮጀክቱ ውስጥ 
እንዲገቡ ተደርጓል። 

ፕሮጀክቱ በአድዋ ጦርነት ወቅት ኢትዮጵያውያን 

ለነጻነታቸው እና ለሉዓላዊነታቸው ያሳዩት አይነት 
ትብብር ተግባራዊ እየተደረገበት መሆኑን የጠቆሙት 
እንጂነሩ፤ የተለያዩ ሙያ ያላቸው ሰዎች በፕሮጀክቱ 
ላይ ተሳትፈዋል። ሁሉም በእውቀቱና በሙያው 
አስተዋጽኦ ማበርከታቸውን ጠቁመዋል። የታሪክ 
ባለሙያዎች፣ የአርክቴክቶች ማህበር ተሳትፏል፣ 
የአርበኞች ጀግኖች ማህበር ተሳትፏል፣ እንዲሁም 
የኪነ ህንጻ ባለሙያዎች መሳተፋቸውን ጠቁመዋል። 

ዛሬም ኢትዮጵያ በተለያዩ ችግሮች ውስጥ ናት። 
ከችግሮቿ ለመሻገር የሁሉንም ዜጋ ትብብር ትሻለች። 
ሁሉም በሙያው፣ በእውቀቱ፣ በገንዘቡ፣ በጉልበቱ 
ለሀገሩ መስራት አለበት። በአድዋ ወቅት የነበረውን 
አይነት ትብብር እና ህብረት የሚፈልጉ በርካታ 
ችግሮችን ድል መንሳት ያስፈልጋል። 

አብዛኞቹ ህንጻዎች እርስ በርሳቸው የተገናኙ 
ሲሆን አድዋ ሙዚየምን ከማዘጋጃ ቤት ጋር የሚያገናኝ 
ድልድይ ግንባታም መጠናቀቁን ተናግረዋል። ድልድዩ 
ዘርፈ ብዙ ፋይዳዎች እንዳሉትም አንስተዋል። 

እንደ ኢንጂነር ፈለቀ ማብራሪያ፤ የፕሮጀክቱን 
ግንባታ  ጃንግ ሱ የተባለ የቻይና ተቋራጭ እየገነበ 
ሲሆን፤ የማማከር ስራውን እየሰራ ያለው ደግሞ 
የኢትዮጵያ ግንባታ ዲዛይንና ቁጥጥር ነው። ፕሮጀክቱ  
ላይ ዘመኑ የደረሰበት አዳዲስ የግንባታ ቴክኖሎጂዎች 
እና ሀሳቦች ተግባራዊ የተደረገበት እንደመሆኑ 
እንዲሁም በርካታ ኢትዮጵያዊያን ባለሙያዎች 
እየተሳተፉ ያሉበት እንደመሆኑ የእውቀት እና 
ቴክኖሎጂ ሽግግር እንደሚያፋጥን ተስፋ የተጣለበት 
ነው። 

እንደ ኢንጂነር ፈለቀ ማብራሪያ፤ ፕሮጀክቱ 
ከአዲስ አበባ ውብ መልኮች መካከል አንዷ በሆነችው 
ፒያሳ ላይ የሚገነባ በመሆኑ ፕሮጀክቱ ከአድዋ የአድዋ 
ታሪክን ከመዘከር በተጨማሪ የአዲስ አበባ እምብርት 

የሆነችው ፒያሳ ኪነ ህንጻ፣ ጥበብ እና ታሪክ በሚያሳይ 
መልኩ እየተሰራ ነው። ፕሮጀክቱ ሲጠናቀቅ የአዲስ 
አበባን በተለይም የፒያሳን ውበት በእጅጉ ይጨምራል 
ተብሎ ይታሰባል። 

ፕሮጀክቱ ካካተታቸው አምስት ወለሎች አንዱ 
ዜሮ ወለል የሚባል ሲሆን ይህ ወለል  የአድዋን በዓል 
የማክበሪያ ቦታ ነው። ኢንጂነሩ እንደሚሉት የአድዋ 
በዓል ማክበሪያ ቦታ ግንባታው እየተፋጠነ ነው። 
የማጠናቀቂያ ሥራዎች እየተሰሩለት ነው። በቦታው 
የዘንድሮውን የአድዋ በዓል ለማክበር ርብርብ 
እየተደረገ ነው። በአሁኑ ወቅት የበዓሉ ማክበሪያ 
ቦታ የውሃ ስርገት የመከላከያ ሥራዎች እየተጠናቀቁ 
ይገኛል። የውሃ ስርገት የመከላከያ ሥራው 
እንደተጠናቀቀ ግራናይት የማንጠፍ ሥራ ይሠራል።  
ለዚህ የሚሆኑ ቁሶች ከውጭ ሀገራት እየመጡ 
መሆናቸውን ጠቁመዋል። ከውጭ የሚገቡ ቁሳቁሶች 
እንደደረሱ የአድዋ በዓል ማጠናቀቂያ ሥራው 
እንደሚፋጠን ጠቁመዋል። አድዋ ድል ማክበሪያ ስር 
አድዋ ሙዚየም ይገኛል። የዚህ ሙዚየም የማጠናቀቂያ 
ሥራዎችም በፍጥነት እየተከናወነ ይገኛል። 

እንደ ኢንጂነሩ ማብራሪያ፤ በፕሮጀክቱ ውስጥ 
ከተካተቱት መካከል የመኪና ማቆሚያ አንዱ 
ነው። በአሁኑ ወቅትም የመኪና ማቆሚያ  ቦታው 
የማጠናቀቂያ ሥራዎች እየተሰሩለት ነው። ቀለም 
የመቀባት እና ሜካኒካል እና የኤሌክትሪክ መስመር 
ዝርጋታ ስራዎች እየተሰሩለት ነው። ፓርኪንጉ ደህንነቱ 
በተጠበቀ መልኩ እየተሠራ ይገኛል። ፓርኪንጉ የራሱ 
የሆነ የእሳት መከላከያ እና የፓርክንግ ማነጅመንት 
ስርዓት አለው። መኪኖች ሲገቢ እና ሲወጡ የራሱ 
የሆነ የቲኬቲንግ እና የሰርቬላንስ ስርዓት እንዲሁም 
የአየር እንቅስቃሴን የሚቆጣጠሩ ሜካኒካል ስራዎች 
ጭምር እንዲኖረው ተደርጎ  እየተሠራ ያለ ፕሮጀክት 
ነው።  በአጠቃላይ መኪና ማቆሚያው እጅግ 
ዘመናዊ ሲሆን ዘመኑ የደረሰበትን የመኪና ማቆሚያ 
ቴክኖሎጂዎችን እንዲያካትት ተደርጓል። 

ይህ ዘመናዊ የመኪና ማቆሚያ በከተማዋ 
ውስጥ የሚስተዋለውን የመኪና ማቆሚያ ችግር 
ለመቅረፍ ሁነኛ መፍትሄ ይሆናል። የመኪና 
ባለቤቶች መኪናቸውን በመንገድ ዳር በማቆም 
ለትራፊክ መጨናነቅ ምክንያት እንዳይሆኑ መፍትሄ 
የሚሰጥ ነው። በአጠቃላይ ለከተማው ገጽታ ትልቅ 
ፋይዳ አለው። በከተማው  ያለውን የትራፊክ ፍሰት 
ከማሳለጥ ባሻገር ለደንበኞች ንብረት ደህንነት 
መጠበቅ፤ ለዜጎች የሥራ እድል መፍጠርና ሌሎች 
ዘርፈ ብዙ ጠቀሜታዎች ያሉት ግዙፍ የመዲናችን 
ፕሮጀክት ነው። 

በመኪና ማቆሚያው የሚቀሩ የፓርኪንግ 
ጋይደንስ ሲስተሞች/ የመኪና ማቆሚያ ስርአቶች/ 
የመግጠም ሥራ ሲሆን ቲኬቲንግ እና ሌሎች 
ሲስተሞችን የማጠናቀቂያ ሥራዎች በአጭር ጊዜ 
ውስጥ የሚጠናቀቅ ይሆናል። 

በአጠቃላይ የፕሮጀክቱ አብዛኛው የመዋቅር 
(structure) ግንባታ ሥራው መጠናቀቅን ተከትሎ 
የማጠቃለያ ስራዎች (Finishing works) የሆኑት 
የአሌክትሪክ መስመር ዝርጋታ፣ የውሃ መስመር 
ዝርጋታ፣ የተለያዩ የወለል ንጣፍ ሥራዎች (ሴራሚክ 
ስራ)፣ የጅብሰም እና ሌሎች መሰል የማጠቃለያ 
ተግባራት በህንጻው ውስጣዊ ክፍሎች እየተከናወኑ 
መሆናቸውን ነው የተናገሩት። 

አክለውም አጠቃላይ ፕሮጀክቱን ለአገልግሎት 
ለማብቃት የማጠቃለያ ሥራዎችን ጨምሮ ሌሎች 
ሥራዎች እየተፋጠኑ ሲሆን፣ የፕሮጀክት ግንባታ 
አፈፃፀም ደረጃም ከ77 ከመቶ በላይ መድረሱን 
ጠቁመዋል። 

ቀሪውን ሥራ በአንድ ዓመት ጊዜ ውስጥ 
ለማጠናቀቅ ከፍተኛ ርብርብ እየተደረገ መሆኑን 
የጠቆሙት እንጂነሩ፤  ተቋራጩ ግንባታውን በአንድ 
ዓመት ውስጥ ለማጠናቀቅ ርብርብ እያደረገ ነው። 
ከተማ አስተዳደሩ እና ከፍተኛ የመንግሥት የሥራ 
ኃላፊዎች ክትትል በማድረግ ላይ ይገኛሉ። በአሁን 
ወቅት እየተደረገ ባለው ክትትል ፕሮጀክቱ በቀጣይ 
ዓመት ተጠናቅቆ ሙሉ በሙሉ አገልግሎት መስጠት 
ይጀምራል።

የአድዋ ታሪክ እንዲዳሰስ እና እንዲታይ የሚያደርግ ፕሮጀክት

የአድዋ ዜሮ  ፕሮጀክት  ግንባታ 77 በመቶ ተጠናቋል፣

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ 

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   ነፃ

 
ሃሳ
ብ

የጥር በረከቶች የበለጠ ለማድመቅ

ያለፉት አራት  ዓመታት ፤ በተለይም   የመጨረሻዎቹ  ሁለት ዓመታት ሀገራችን እንደ ሀገር  
በብዙ መልኩ የተፈተነችባቸው ዓመታት ናቸው። በእነዚህ  ዓመታት  የሀገሪቱን  ገጽታ በዓለም አቀፍ 
መድረኮች በማጠልሸት  አጠቃላይ  የሆነውን   የለውጥ  እንቅስቃሴ ለመግታት  በዲፕሎማሲው 
ዘርፍ   ያጋጠመን ተግዳሮት ከፍ ያለና ፈታኝ ነበር።

ከለውጡ ማግስት ጀምሮ በአንድ በኩል እንደ ሀገር ይዘነው የተነሳነው  ሀገር በቀል የፖለቲካና 
ኢኮኖሚ አስተሳሰብ፤በሌላ በኩል ደግሞ ከአስተሳሰቡ  በስተጀርባ  ያለው  ራስን የመሆንና የራስን 
ጉዳይ በራስ የመወሰን  ቁርጠኝነት  በብዙዎች ዘንድ ጥርጣሬ መፍጠሩ  በዲፕሎማሲው መስክ 
ላጋጠመን ተግዳሮት ዋነኛ ምክንያት  እንደነበር ይታመናል።

ይህን  በተቀናጀና በተናበበ መልኩ በዓለም አቀፍ ደረጃ  የተካሄደ  የዲፕሎማሲ ዘመቻ  
ለመቀልበስ  መንግስት ፣ የዲፕሎማቲክ ማኅበረሰቡ፣ ዳያስፖራውና  መላው ሕዝባችን  ከፍ 
ያለ  ትግል አካሂደዋል፤ ትግሉ እጅግ እልህ አስጨራሽ ቢሆንም ፍሬ አፍርቶ ሀገር በአሸናፊነት  
ዘመቻውን በስኬት እንድትወጣ አስችሏታል። በሀገሪቱ የዲፕሎማሲ  ታሪክ ውስጥም አዲስ 
ምዕራፍ ማስመዝገብ አስችሏል።

ይህንን የዲፕሎማሲ ድል አስጠብቆ  ማስቀጠል፤ በቀጣይ እንደ ሀገር  ለጀመርነው  የብልጽግና 
ጉዞ ዋነኛ አቅም  በመሆኑ መንግስት  ይህንን የስኬት ተሞክሮ  ቀምሮ  ወደ ላቀ ደረጃ ለማድረስ 
መንቀሳቀስ ከጀመረ ውሎ አድሯል። በዚህም ተጨባጭ የሆኑ  ስራዎችን በመስራት ላይ ይገኛል።

ለዲፕሎማሲው ስኬት ባለድርሻ የሆኑ አካላትን /ትግሉን  በገዛ ፈቃደቻው  በሀገር ወዳድነት 

የተቀላቀሉ ዜጎችንና የኢትዮጵያ ወዳጆችን/  ከማመስገን ጀምሮ በትግሉ የላቀ ድርሻ ለነበራቸው 
ዲፕሎማቶች እውቅና መስጠቱ እንደ መንግስት ድሉን አስጠብቆ  ለመሄድ የጀመረው  እንቅስቃሴ  
አንድ አካል ነው። 

ከዚያም ባለፈ  ለዲፕሎማቶች  እየተሰጡ ያሉ  ሰፋፊ  ስልጠናዎችና   ስልጠናዎችን 
እና  አቅምን  ታሳቢ አድርጎ  እየተካሄደ ያለው የአዳዲስ  ዲፕሎማቶች ስምሪት፤ የተገኘውን 
ዲፕሎማሲያዊ ድል አስጠብቆ በተሻለ መልኩ ለማስቀጠል አቅም እንደሚሆን   ይታመናል።

በተለይም ስልጠናዎች እንደ ሀገር በቀጣይ ሊያጋጥሙን የሚችሉ የዲፕሎማቲክ ተግዳሮቶችን 
ቀድሞ ከማወቅና አማራጭ መፍትሄዎችን ይዞ ከመንቀሳቀስ አንጻር ሊኖራቸው የሚችለው ፋይዳ  
ከፍ ያለ ነው፤ ዲፕሎማቶቻችን ለተልዕኳቸው ብቁ ከማድረግ ባለፈ በራሳቸው የሚተማመኑና 
ለሀገር መከታ የሚያደርጋቸውን አቅም መገንባት የሚያስችል ነው። 

ይህ መንግስት በዲፕሎማሲው መስክ  እየፈጠረ ያለው ሁለንተናዊ ዝግጁነት፤በተለይም 
በልማት ድህነትን አሸንፈን  የበለጸገች ሀገር ለመፍጠር የጀመርነውን የለውጥ ጎዳና በስኬት 
ለማጠናቀቅ የሚኖረው ጥቅም ከፍያለ በመሆኑ የሁሉንም ዜጋ ትኩረት የሚሻ ነው።

በተለይም በዲፕሎማቲክ መስኩ ያሉ የሀገሪቱ ምሁራን መንግስት  የጀመረውን እንደሀገር  
በመስኩ ብቁ ሆኖ የመገኘት  ጥረት በማገዝ የሚኖራቸው አስተዋጽኦ ከፍተኛ ነው። በተገኘው 
አጋጣሚ ሁሉ ለሀገራቸው ዲፕሎማት በመሆን ባላቸው አቅም ሁሉ  መንቀሳቀስ ይጠበቅባቸዋል።

ለሀገር ዲፕሎማት ለመሆን ከሹመትም በላይ  ዜጋ መሆን  በቂ ነው።ይህንን ትልቅ የዜግነት 
ኃላፊነት ለመወጣት፤ ትናንት በዘርፉ ያጋጠመን ዓለም አቀፍ ተግዳሮት  ተሳክቶ ቢሆን ኖሮ እንደ 
ሀገር ልንከፍል እንገደድ የነበረውን ዋጋ ማሰብ ተገቢ ነው።

በተለይም አሁን ባለንበት ዓለም በዲፕሎማሲው ዘርፍ የሚኖረው ተግዳሮት የቱን ያህል  ፈታኝ 
እንደሆነ በመረዳት በዘርፉ ያሉ ምሁራን  ፈተናዎችን በተደራጀና በተቀናጀ   መንገድ  አሸንፎ 
መውጣት የሚያስችል አስተሳሰብ መገንባትና ለዚህ የሚሆን መናበብ መፍጠር ይጠበቅባቸዋል።

በዲፕሎማሲው ዘርፍ የተገኘውን ድል አስጠብቆ፤ በተሻለ መንገድ  የማስቀጠል ኃላፊነት  
የመንግስትና የጥቂት ዲፕሎማቶች ሳይሆን የሁሉም ዜጋ ኃላፊነት ነው። ይህ ደግሞ ባለፉት 
ሁለት ዓመታት በተጨባጭ የታየ እንደመሆኑ በቀጣይም ተጠናክሮ ሊቀጥል የሚገባው ትልቅ 
ሀገራዊና ሕዝባዊ ተልእኮ ነው!     

 
     

የተመዘገበውን የዲፕሎማሲ ድል 
በተሻለ መልኩ ለማስቀጠል ሁሉን 

አቀፍ ርብርብ ይሻል!

ክብረ ነገስት 

ጥር የአዲስ ተስፋ፤ የአዲስ ህይወት መጀመሪያ 
ነው፡፡ ከምርት  ጀምሮ መልካሙን ሁሉ የምንካ 
ፈልበት፤ የተዘራው እህል አፍርቶና ተወቅቶ ወደ 
ጎተራ የሚገባበት ነው። ከዚህም ባሻገር የአደባባይ 
በዓላት የሚበዙበት  ፤ ሕይወትን  በአዲስ መልክ 
የሚጀምሩ ጥንዶችን የምናይበት  የሰርግ ወርም ነው።

 አዲስ ዝምድና መፍጠሪያ ወር ስለሆነ ወሩ 
የመሰባሰብ ወርም ይባላል፡፡ አንዳንዶች ደግሞ  
‹‹የሙሽሮች ወር› ሲሉ ይጠሩታል፡፡ ተሰባስቦ 
መደሰት ያለበት፤ ያለውን አብሮ መካፈል የሰፈነበት፣ 
እርቅና ሰላም የሚወርድበት፡፡ ከሁሉም በላይ ደግሞ 
በአዲሶቹ ጥንዶች አዲስ ቤተሰብ ለመመስረት ተስፋ 
የሚሰንቁበትና አደራ የሚረከቡበት ወር ነው፡፡ 
እንደውም ከጋብቻ በኋላ ስላለው ነገር ሲነገር እንዲህ 
እየተባለ ይዘፈናል፡፡ 

« የዛሬ ዓመት አሃሃ
 የዛሬ ዓመት 
የሚጡ እናት፣ 
የዛሬ ዓመት አሃሃ 
የዛሬ ዓመት 
የማሙሽ አባት ፤ 
ይህ ሲታሰብ ደግሞ መውለድ መክበድ አለና  

ኑሮን ለማሻሻል ማቀድም ግድ ነው፡፡ የዛሬው 
አስተሳሰብ እንደ ትናንቱ አይደለም፡፡ ልጅ በእድሉ 
ይኖራል አይባልም ፤  ከእድል በላይ መስራትና ቅሪት 
ማስቀመጥ የሚያስፈልግበት ወቅት ላይ ነን፡፡ እናም 
እናት አባት ለመሆን የተዘጋጁት ሙሽሮች ለነገው 
ልጆቻቸው ምን መስራት እንዳለባቸው ያስባሉ። 
የሠርጉን ቀን ከማቀድ ጀምሮ እስከ ፍጻሜ ድረስ 
ያለውን ፕሮግራም ያካተተው ስርዓት  ይነድፋሉ፤ 
ይህ ደግሞ እንደ የአካባቢው ባህል  የተለያየ ነው። 

ወቅቱ ምንም እንኳን ጎተራው የሚሞላበት 
ቢሆንም የሰርግ ግብዣዎች በአግባቡ ካልታቀዱ 
ለሰርገኞች ሆነ  ለቤተሰቦቻቸው  የችግር ምንጭ 
መሆናቸው  የማይቀር ነው፡፡ በከተማ ከአዳራሽ 
መረጣን ጀምሮ የቪዲዮ እና የፎቶግራፍ፤ የኬክ  

እና  የመኪናዎች  ወዘተ፤ በገጠርም  የአካባቢው  
ማህበረሰብ  የሚጠብቀውን  ከዛም ያለፈ  ድግስ 
ለማዘጋጀት የሚደረግ  ጥረት  ከፍያለ የችግር  ምንጭ 
ይሆናል።   

‹‹ሰርግና ሞት አንድ ነው›› በሚል የሚደረገው  
የሰርግ ግብዣ  የሙሽሮችን ሆነ የቤተሰቦቻቸውን 
ቀጣይ ጊዜያት በችግር  የተሞሉ ከማድረግ ባለፈ፤ 
የተጋቢዎችን የእለት ተእለት ሕይወት ፈታኝ ሲያደ 
ርጉት  ይስተዋላል፡፡ በዚህም ምክንያት  ለመፍረስ 
አደጋ የሚጋለጡ  ጋብቻዎች ጥቂት አይደሉም ፡፡ 

እንደ ሀገር  በሰርግ ወቅት የሚፈጠር አላስፈላጊ 
ወጪን፤ ድካምን ለመቀነስ ገና ብዙ መስራት  
የሚጠይቅ ነው። ሙሽሮችና ቤተሰቦቻቸው 
አቅማቸውን ተረድተው  እራሳቸውንና ህይወታቸውን 
የሚመስል  ግብዣ ማዘጋጀት  መልመድ ይጠበቅባ 
ቸዋል። የሰርግ ግብዣዎች በየትኛውም ሁኔታና ደረጃ 
ቢዘጋጁ ስህተት በማነፍነፍ እና ይህንኑ በማጎላት  
በሚታወቁ ግለሰቦች  የአንደበት ቃል ሰለባ መሆናቸው 
የማይቀር ነው። 

የሆነ አቃቂር  ወጥቶላቸው  ከሰርጉ እለት ጀምሮ 
አጀንዳ የመሆናቸው  እውነታ ለጥያቄ የሚቀርብ  
አይደለም። በሁለንተናዊ መንገድ  ለአሉባልታ  ሰለባ 
ያልሆነ  የሰርግ ግብዣ አለ ብሎ አፍ ሞልቶ  ለመናገር 
የሚያስችል  ተሞክሮ  አለ ለማለት የሚከብድ ነው። 

ከዛ ይልቅ  በሀገራችን የተከሰተው የኮሮና በሽታ 
በአስገዳጅ ሁኔታ ይዞት የመጣውን ተሞክሮ ማንሳት 
ይሻላል።  በሽታው   እንኳን መጣ ባይባልም  ይዞት 
መጥቶ የነበረውን  በጎ በጎ  ተሞክሮዎች  ማሰብ  
በዘርፉ ያሉ ችግሮችን    ለመፍታት   የተሻለ  እድሎችን  
መፍጠር ያስችላል የሚል እምነት አለኝ፡፡ 

በበሽታው መሰባሰብ ባለመፍቀዱ ብዙ ድግሶች 
አልታዩም፡፡ እንደውም አንዳንዱ በማህበራዊ 
ሚዲያዎች  ማግባቱን ነግሮን ያለፈበት ጊዜም 
ነበር። ይህ ደግሞ ሁለት ነገሮችን ያቀለለልን መስሎ 
ይሰማኛል፡፡ የመጀመሪያው በርካታ ሰዎች በበሽታው 
እንዳይያዙ ያደረገ ሲሆን፤ ሁለተኛው በርካቶችን 
ካላስፈላጊ ወጪ የታደገ መሆኑ ነው፡፡ ሙሽሮቹ 
ለቀጣይ ወጪያቸው ቅሪትን ትተው እንዲያልፉ 

መልካም አጋጣሚን ፈጥሮላቸዋል፡፡ 
ከዚህ አለፍ ሲልም ሁሉም የተስማማበትና 

የተቀበለው ድግስ፤ እንኳን ደስ ያለህ(ሽ) የተባለበት 
ጋብቻም ሆኖ እንዲያልፍ አግዟቸዋል፡፡ ለምን 
አልተጠራሁምን ስላስቀረ በድግስ ጥሪ ምክንያት 
ሊፈጠር የሚችለውን  መቀያየምም አስቀርቷል። 
እንዲህ ይሁን ባይባልም የሰርግ ድግሶች  አቅምን 
ታሳቢ ባደረገ መንገድ   በዘላቂነት   ተግባራዊ 
የሚሆኑበት   ስርአት ቢበጅ   መልካም ነው፡፡ ለዚህ 
ደግሞ  የገጠሩን የሰርግ ድግስ  እንደ አንድ ተሞክሮ 
ብንወስደው ይጠቅመናል፡፡ 

በገጠር የሚደረጉ የሰርግ ድግሶች  ገና ከጅማሮው 
የአካባቢው  ነዋሪ  ተሰብስቦ የሚመካከርበት ነው። 
ማን ምን ያድርግ የሚባልበትና የሥራ ክፍፍል 
ጭምር የሚከናወንበት ነው፡፡  በመሰባሰብ ውስጥ 
መተባበር ግድ የሆነበት የሰርግ ድግስ አይነት ነው፡፡ 
ደጋሽ ሰው ብቻውን ሁሉንም የማይወጣበት፡፡ ሰው 
ያለውን የሚያዋጣበት፣ ጉልበቱንም፣ አቅሙንም  
የማይሰስትበት ነው፡፡ 

ጎረቤት  የሙሸሮቹን “ሸብ ረብ አለች ምድር” 
እያለ ሽሙንሙን አድርጎ የሚድርበት  ነው፡፡ በዚያ 
አጋጣሚም ሌሎች  መልካም ነገሮች በተደራቢነት 
ይከናወናሉ፡፡ መቃቃር ይወገዳል፤ ፍቅር ይሰፍናል፡፡ 
የተጣላ እንኳን ተበድሎ ቢሆንም ይቅርታ ይጠይቃል። 
ምክንያቱም ያለ ጎረቤቱ ማንም የለውም፡፡ 

ይህንን የማያደርግ ሰው ካለ ደግሞ ተከሳሽና 
ተወቃሽ ነው፡፡ ሰርጉን ብቻውን በላው ይባላል፡፡ ይህ 
ደግሞ ክፉ ስድብ  ነው። ይህ እንዳይሆን የሙሽሮች 
ወላጆች  ሰርጉን  ገና ከጅምሩ  ለጎረቤት በማሳወቅ 
ጎረቤቱን  የዝግጅቱ ዋነኛ ተሳታፊ ያደርጋል፡፡  በዚህ 
አጋጣሚ ያልተጠበቀ መጥፎ ነገር እንኳን ቢከሰት 
ኃላፊነቱ የጋራ ይሆናል፡፡ ይህ የሚያኮራ ባህላችን 
ዛሬም ሕያው በመሆኑ  ወደዚህ  ባህላችን ለመመለስ 
አልረፈደብንም፡፡ በዚህም የጥቅምት ወር መልካም 
ትሩፋቶቻችንን ከስጋት በማራቅ ወሩ ከፍ ያሉ 
የጥር በረከቶችን መሰብሰቢያ ማድረግ እንችላለንና 
እንጠቀምበት፡፡ በዚህ አይነት ከፍ ያለ ድምቀት ፈክቶ 
እንዲያልፍም እናድርገው፡፡ 

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

መልካምሥራ አፈወርቅ

ከፊቷ ብሩህ ፈገግታ አይጠፋም። ትህትና  መለያዋ ነው። 
አንደበቷ መልካም ቃላትን፣ ያፈልቃል። ገጽታዋ  ችግር ይሉትን 
ያየ አይመስልም። ቀርቦ ላዋያያት፣ ላናገራት ሁሉ ምላሽዋ 
የተለመደ ነው። ሁሌም በቀና ቃላት ትገለጣለች። በብሩህ 
ፈገግታ ትታያለች። 

አንዳንዴ በጨዋታዋ መሀል ድንገቴ ዕንባ ሊያመልጣት 
ይሞክራል። ለዚህ አይነቱ ስሜት ፈጽሞ ፊት አትሰጥም። 
እንደምንም ራሷን ተቆጣጥራ ወደ ፈገግታዋ ትመለሳለች፤ 
በፈገግታዋ ውስጥ ታላቅ ሚስጥር  ተቋጥሯል። በፈገግታዋ 
መሀል  ብዙ መከራ አልፏል። በፈገግታዋ የትናንት ጽናት ከዛሬ 
ደርሷል። ጥንካሬ  ሁሌም  ከእርሷ  ጋር  ነው።   

ከዓመታት በፊት 
ወይዘሮ  ያለም ብርሀን ሁሌም የትንሽ ልጇ ቅልጥፍና 

ያስገርማታል። ህፃኗ ገና አስራ አንደኛ  ወሯን መያዟ  ነው። 
ድንቡሽቡሽና ለዓይን የሚማርክ ተፈጥሮ አላት። ያየችውን 
ሁሉ የምትቀርብ ሳቂታ ህጻን። ያቀፋትን የምትወድ፣ 
የሳማትን የማትለቅ ልበ የዋህ ርግብ። አንዳንዴ  ሁኔታዋ ሁሉ 
ያስገርማል። እንቅስቃሴዋ   ከዕድሜዋ የቀደመ፣ ከአቅሟ የዘለለ 
ነው። 

እናት ሁሌም ብልጠትና ቅልጥፍዋ ይገርማታል። ስትሮጥ 
አትደርስባትም፤ ስትፈጥን አትይዛትም። እሷ  ለቤቱ ብርሀን 
ነች። በእሷ መኖር የቤቱን ዝምታ ይሰበራል፣ ጭርታው፣ 
ድብርቱ  ይርቃል።  ድክ ድክ ስትል  ታጓጓታለች። እናቷ  
ሁሌም  ከአንገቷ  ስር ገብታ  የወተት   ሽታዋን  ትምጋለች። 

ደግማ ደጋግማ ትስማታለች፣ ዓይኗን ጨፍና፣ ነገዋን 
እያሰበች፡ የሩቅ ህልሟን፣ የወደፊት ተስፋዋን ታልማለች። 
ሁሉም ወለል ብሎ ይታያታል። ልጇን ‹‹ጽናት›› ብላ 

እናትም  እንደወፍ
ስትሰይማት በምክንያት ነው። ራሷን ለመቻል፣  አልፋ    
ለመሮጥ፣ በአሸናፊነት ለመቆም የፈጠነች መሆኑ ቢያስገርማት 
‹‹ጽናት›› አለቻት።

ያለም ይህን ባስተዋለች ቁጥር ፈጣሪዋን ታመሰግናለች። 
ከዚህ በኋላ ብትቸገር  ጥቂት ነው። የእሷ እርግብ  ከእጇ 
ወጥታ ለመብረር አትዘገይም። ጽናትን  እያሰበች ይህን ቀን 
ትናፍቃለች። ልጇ ስትሮጥ፣ ስትፈነድቅ ይታያታል። ዛሬ ላይ 
ቆማ ነገን ታስባለች። ውስጧ በብሩህ ተስፋ፣ ፊቷ በደማቅ  
ፈገግታ ይፈካል።  ያለም ጎበዝ  ‹‹ሼፍ›› ነች። እጇን  የሚያውቁ፣ 
ሙያዋን የሚሹ ሁሉ  በመብራት  ፈልገው  ያገኟታል። 
በትወናም ልምድን ተክናለች።

በሙያው ልስራ ካለች ጠቀም ያለ ገንዘብ  ታገኛለች።  
አሁን ግን ጊዜ ጉልበቷ የሚውለው ለልጇ ብቻ  ሆኗል።  
‹‹ስራው ይቅርብኝ ልጄን ላሳድግ›› ብላ ወሰነች።  ይህን ማድረጓ 
ቆጭቷት  አያውቅም። ክፍያዋ ልጇ ብቻ ነች። በትንሽዬዋ  
ጽናት  ሁሌም  ትኮራለች፤ ትደሰታለች።

አሁን ጽናት የአንድ ዓመት ሻማዋን ልትለኩስ  አንድ ወር 
ብቻ ቀርቷታል። እናቷ ከዚህ በኋላ እንደማትቸገር ገባት። 
በባለቤቷ ገቢ ብቻ  ማደሩ ‹‹ይብቃ›› ስትል ወሰነች። በውሳኔዋ  
ማግስት ለልጇ ሞግዚት ቀጠረች።  እንዲህ ማድረጓ ሸክሟን 
አቀለለ። በቀደመ ስራዋ እንድትመለስ ዕድል ፈጠረ። ያለም 
ልጇን ከሞግዚቷ አላምዳ ስራዋን አንድ ብላ ጀመረች። 

የመጀመሪያ  ቀን ውላ ስትገባ ልጇ  ከሞግዚቷ  ተላምዳ  
አገኘቻት።  ውስጧን ደስ አለው። ሁለተኛውን ቀን ደገመች። 
ምሽቱን ቤቷ ስትመለስ የህጻኗን  ፈገግታና  ቅልጥፍና 
እንደትናንቱ አገኘችው። አሁን የልጇን  ናፍቆት ችላ በስራዋ 
ልትበረታ ግድ ይላታል።  የዚያን ቀን ምሽትና ሌቱን ለተናፋቂ 
ልጇ ሰጥታ ማግስቱን ወፍ ሲንጫጫ ተነሳች። ዛሬ ሌላ ቀን 
ነው። ብርቱ ስራ  ይጠብቃታል።

ሶስተኛው ቀን
ያለም ስራዋን ከጀመረች ሶስተኛ  ቀን ተቆጥሯል። በዚህ  

ቀንም  ውላ ስትመለስ ልጅዋን ናፍቃለች። በሩጫ ተጣደፈች። 
ቤት ስትገባ በሳቅ ፈንጠዝያ የምትቀበላት ጽናት እንደሰሞኑ 
አልሆችም። ፊቷ ገርጥቷል፣ ሰውነቷ ዝሏል፤ ትንፋሽዋ ልክ 
አይደለም። እናት ባልተለመደው ምልክት ክፉኛ ደነገጠች።

ጠዋት ትታት ስትወጣ እንዲህ አልነበረችም። 

እየተርበተበተች ሞግዚቷን ጠየቀች። የረባ መልስ አላገኘችም። 
ልጅዋን እየዳሳሰች፣ እያሻሸች፣ ትንፋሽዋን አዳመጠች። 
እየተነፈሰች ነው። ያም ሆኖ ትንሽዋ ርግብ እንደጠዋቱ 
አይደለችም። ታተኩሳለች፣ ታቃጥላለች፣ ወደላይ፣ ወደታች  
ያጣድፋታል። ይዛት ወደ ጤና  ጣቢያ ሮጠች። 

ስፍራው ስትደርስ ርዳታ አላጣችም። ነርሶቹ በትኩሳት 
የምትነድውን ልጅ ተቀብለው ሙቀቷን ለኩላት።  ልኬቱ 
40 ነጥብ 5 ዲግሪ ይላል። መጠኑ በአንድ  ቁጥር ቢጨምር  
ህይወቷ  እንደሚይተርፍ  ሲነጋገሩ  ሰማች። ልቧ መታ። ህጻኗን 
ለመርዳት  ርብርቡ ቀጠለ። ሀኪሙ ሆዷን በእጆቹ  እየነካካ፣ 
እየተጫነ ህመሙ የሳንባ ምች መሆኑን ተናገረ። በቂ ምርመራ 
ሳይኖር እንዲህ መባሉ ቢያስገርማትም እናት  የተባለችውን  
ተቀበለች።

የጭንቅ ቀናት
ለማስታገሻ የተሰጣት መድሃኒት አላገዛትም። ትኩሳቱ፣ 

ወደላይ ወደታች ማለቱ ከቀድሞው ባሰ። ምሽቱን ህመሟ 
በረታ። አባት ራሷን ስታ የደከመችውን ህጸን ታቅፎ  ወደ 
እናቱ  ቤት ከነፈ። ልጁ  ክንዱ  ላይ የሞተች አስኪመስለው 
ተስፋ  ቆርጧል።  መላው ቤተሰብ ጭንቅ ገባ። መንቆራጠጥ፣ 
መደናገጥ ሆነ።    በድንገት የትንሸዋ  ልጅ  ዓይን  ፈጠጠ፣ 
መንዘፍዘፍ  መንቀጥቀጥ ጀመረች።

ሁኔታዋ ቢብስ  ልጅቷን ይዘው ወደ አንድ የግል  
ሆስፒታል ሮጡ። የሆስፒታሉ ሀኪሞች በሞትና ህይወት 
መካከል ያለችውን ህጻን ተቀብለው በጭንቅላቷ መርፌ 
ሰጧት። አሁንም ከባዱ ትኩሳት አልበረደም። የህፃኗ ዓይኖች 
ተከድነዋል፤ ሰውነቷ ዝሏል። ሀኪሞቹ  ከሁኔታዋ  አንድ  ነገር  
ለማለት ያሰቡ  ይመስላል። እየተያዩ ይነጋገራሉ።

ወደ ገጽ 17 ዞሯል

እናትም ...

ሁለተኛው የጤና ዘርፍ የትራንስፎርሜሽን ዕቅድ 

ከጤና ሚኒስቴር ጋር በመተባበር በየአሥራ አምስት ቀኑ  የሚታተም   

ሀገራችን ኢትዮጵያ የመጀመሪያውን የእድገትና 
ትራንስፎርሜሽን እቅድ ከ2008 እስከ 2012 ዓ.ም  
ስትተገብር መቆየቷ የሚታወስ ነው፡፡  በዚህ ወቅት 
በጤናው ዘርፍ  የስኬት መለኪያዎችን  መሰረት 
ያደረጉ  በርካታ ለውጦች ተመዝግበዋል፡፡  የህመም 
ክስተትና የሞት መጠንን መቀነስ በሚለው የእቅዱ 
ዋና ማጠንጠኛ  እንደ ኤች አይቪእና  ቲቪን በመሳሰሉ 
ተላላፊ በሽታዎችና  በወባ በሽታ ላይ ከፍተኛ 
መሻሻል ታይቷል፡፡ በእናቶች እና ሕጻናት ጤና ላይ 
በተሠራው ሥራ በሚሊዮን የሚቆጠሩ እናቶችና 
ሕጻናት ሕይወትን ከሞት መታደግ  እንደተቻለ የጤና 
ሚኒስቴር ሪፖርት ያመላክታል፡፡  

ሁለተኛው የትራንስፎርሜሽን እቅድ ደግሞ 
ከ2013 እስከ 2017 ዓ.ም ባለው ጊዜ እየተተገበረ 
የሚገኝ ነው፡፡ ዓላማ አድርጎ የተነሳው  የጤና 
አግልግሎት ሽፋን ለሁሉም እንዲዳረስ በተፋጠነ 
መልኩ መሥራት፣ የሕዝቡን የጤና ሁኔታ ማሻሻል፣ 
ማህበረሰቡን ከድንገተኛ የጤና አደጋዎች መከላከል፣ 
በሁለንተናዊ መልኩ የተለወጠ ወረዳን መፍጠር እና 
የጤናው ሥርዓት የሕዝቡን ፍላጎት ተረድቶ ከጤና 
የሚጠበቀውን አገልግሎት በተገቢው መንገድ ምላሽ 
መስጠት ነው፡፡ 

    የሕብረተሰቡን የጤና ሁኔታ ማሻሻል፤
	 የሕብረተሰቡን የጤና ሁኔታ በማሻሻል 

ዜጎች ረዥም እና ጤነኛ  ሕይወት እንዲኖራቸው 
ማረጋገጥ የጤና ሚኒስቴር  አንዱ የትኩረት አቅጣጫ 
ነው፡፡  ይህም የሚሆነው የእናቶችና ሕጻናትን ጤና 
ጨምሮ  ያለ እድሜ ለሞት  የሚያጋልጡ ጠንቆችን 
መቀነስ ፣ ጤናማ ያልሆነ የአኗኗር ዘይቤን ወይም 
አደጋዎችን በመቀነስ ጥራት ያለው የጤና አገልግሎት 
ለሁሉም ዜጋ  ተደራሽ በማድረግ   በጤና ላይ ተጽዕኖ  
የሚያሳድሩ ማሕበራዊ  ጉዳዮችን ምላሽ መስጠት  
ነው፡፡ ሁሉም ዜጋ ጥራት ያለው አገልግሎት 

እንዲያገኝ እና  ረዥም እድሜ እንዲኖር የሚያስችል 
አቅም መፍጠርን ይመለከታል፡፡ በጾታ ፣ በእድሜ፣ 
በመኖሪያ ቦታ፣ በጂኦግራፊያዊ አቀማመጥ፣ 
በኢኮኖሚዊ ሁኔታ ፣ በትምህርት ደረጃ ወዘተ 
ልዩነቶች ሳይኖሩ በዜጎች መካከል ፍትሃዊ የጤና 
አገልግሎት ተጠቃሚነትን ማረጋገጥ ነው።ከዚህ 
በታች የሕብረተሰቡን ጤና  ለማሻሻል የተቀረጹ 
አራት የጤና ምሶሶዎች ተቀምጠዋል፡፡ 

-ወደ ሁሉን አቀፍ የጤና አገልግሎት ሽፋን 
የሚደረገውን ሒደት ማፋጠን፤

	 ይህ ዓላማ ውጤታማ የሆነ መሰረታዊ 
የጤና አገልግሎት ሽፋንን  ለሁሉም ዜጋ ማዳረስ 
የሚል ነው፡፡ በተለይም ሕብረተሰቡ በገንዘብ እጦት 
ምክንያት የጤና አገልግሎት ሳያገኝ እንዳይቀር 
የሚደረገውን ትግበራ  ማፋጠን ላይ ትኩረት 
የሚያደርግ ነው፡፡ ከጤና ዘርፍ እና ከምዕተ 
ዓመቱ የልማት ግብ  ጋር የተናበበ በማድረግ  
የትራንስፎርሜሽን እቅዱን በመተግበር እስከ በ2030 
ውጤታማና  ሁሉን አቀፍ የጤና አገልግሎት ሽፋንን 
ለማሳካት ያለመ ነው፡፡ 

     - ማህበረሰቡን ከድንገተኛ የጤና 
          አደጋዎችና    ችግሮች መጠበቅ  

ይህ ዓላማ በተፈጥሯዊና ሰው ሰራሽ አደጋዎች 
ምክንያት  በተደጋጋሚ የሚከሰቱና ያልተጠበቁ 
የበሽታ ክስተቶችና  ወረርሽኞች ፣ የትራፊክ አደጋዎች፣ 
ድንገተኛ የሆኑ ተላላፊና ተላላፊ ያልሆኑ በሽታዎች 
እና በአዳዲስ የጤና ሥጋቶች  ምክንያት  የሚከሰቱ 
የማህበረሰብ እና የሕክምና ድንገተኛ አደጋዎችን 
በመከላከል እና ምላሽ በመስጠት የሕዝቡን የጤና 
ደህንነት ለመጠበቅ ያለመ ነው። በተጨማሪም ድንበር 
ተሻጋሪ የጤና ችግሮችን ለመከላከልና የሕብረተሰቡን 
የጤና ደህንነትን ለመጠበቅ ያለመ ነው።

የማህበረሰብ  ድንገተኛ  የጤና አደጋዎች 
አገልግሎት በዋናነት የሚያተኩረው በቅድመ 
ዝግጁነት ፣ መከላከል ፣ በልየታ፣ በድንገተኛ አደጋዎች 
አስተዳደር፣ እና በማገገም ሥራዎች ላይ ነው፡፡ 
የሕክምና ድንገተኛ አደጋዎች በአፋጣኝ ሕክምና 
አገልግሎት ካልተሰጠ ሞት ወይም ዘላቂ ጉዳት 
የሚያስከትል ማንኛውንም የጤና እክል ያካትታል። 
እነዚህ የድንገተኛ የጤና እክሎች ተላላፊ በሆኑና 
ተላላፊ ባልሆኑ በሽታዎች እንዲሁም አፋጣኝ ህክምና 
በሚያስፈልገው የአካል ጉዳት ምክንያት ሊከሰቱ 
ይችላሉ፡፡ ስለዚህ የድንገተኛ የትራውማ እና የጽኑ 
ሕክምና መስጫ ማዕከላትን ማቋቋምና ወደ ሥራ 
ማስገባት ያስፈልጋል፡፡ በተጨማሪም ድህረ ደንገተኛ 
አደጋዎች ዳሰሳ ማድረግ የተከናወኑ ተግባራትንና 
ተሞክሮዎችን ሰንዶ ማስቀመጥን ያካትታል፡፡ 

- የወረዳ ትራንስፎርሜሽን 
	 የግለሰብ ቤተሰብና ማህበረሰብ ጤንነት  

እና ደህንነት ለማሳደግ የሚጫወተው ሚና ከግምት 
ውስጥ በማስገባት ወረዳ ትራንስፎርሜሽን የሁለተኛ 
የጤና ዘርፍ ትራንስፎርሜሽን እቅድ አንዱ ዓላማ 
ተደርጎ ተወስዷል፡፡ ቤተሰብ ሁሉን አቀፍና ዘላቂ 
ልማት ለማምጣት ከጤና አንጻር  ያሉበትን ችግሮች 

በማስተካከል እና የህብረተሰቡን እምቅ አቅም 
መጠቀም  እንደ አንድ የስበት ማዕከል ተደርጎ 
ይወሰዳል፡፡ ስለሆነም የተለወጠ የቤተሰብ ድህነትን 
እና ረሃብን ለመግታት እና  ጤናን እና ጤናማነትን 
ለማጎልበት እንዲሁም የሀገሪቱ እድገትና  የልማት 
ስኬቶች እንዲሻሻሉና የተለወጠ ወረዳ  እንዲፈጠር 
ያስችላሉ፡፡ በዚህ መልክ ቤተሰብ ላይ ያተኮረ 
ሁሉንአቀፍ  የልማት አካሄድ የጤናን ማህበራዊ 
ችግሮች በመፍታት የተሻለ ጤናን እና ደህንነትን 
ለማምጣት ያስችላል፡፡  የወረዳ ትራንስፎርሜሽን 
ለማምጣት የህብረተሰቡን ተሳትፎና አካታችነት 
አቅም ማጎልበትና ባለቤትነትን ማረጋገጥ ይጠይቃል። 
የዚህ ዓላማ ስኬት የሚለካው በሁለት መመዘኛዎች 
ነው፡፡ እነዚህም በዘርፈ ብዙ ምላሽ አማካኝነት 
የሚመጣ ወረዳ ትራንስፎርሜሽን እና በጤናው ዘርፍ 
ላይ ብቻ ያተኮረ የወረዳ ትራንስፎርሜሽን ናቸው።

  - የጤና ሥርዓት ምላሽ ሰጪነት
የጤና ሥርዓት ምላሽ ሰጪነት የጤና አገልግሎቶች 

የግለሰብና የማህበረሰብ የአገልግሎቶች ፍላጎት 
እንዲሁም ከአገልግሎቶቹ  የሚጠበቁትን በመለየትና 
በማዘጋጀት እንደየፍላጎታቸው ምላሽ መስጠትን 
የሚያካትት ነው፡፡ ይህ ማለት በአገልግሎት አሰጣጥ 
ወቅት የግለሰቦችን ብሎም የማህበረሰቡን ምርጫ 
ፍላጎትና እሴቶችን ማክበርናምላሽ መስጠትን 
ያጠቃልላል፡፡ የጤና ሥርዓት ምላሽ አሰጣጥ ማለት 
ለአገልግሎትና ፍላጎት ምላሽ መስጠት ብቻ ሳይሆን 
ጤና ነክ ላልሆኑ ማህበራዊ ጉዳዮች የጤና አገልግሎት 
ሥርዓቱ ምላሽ የሚሰጥበትን መንገድ ማህበረሰቡ 
ከጤና ባለሙያው የሚጠበቀውን አገልግሎት 
አሰጣጥና እንክብካቤ ማግኘት አለማግኘቱን 
የሚመለከት ነው፡፡  እነዚህ ከላይ የተጠቀሱት አራት 
የጤና ምሶሶዎች የህብረተሰቡን ጤና ለማሻሻል  
በእቅዱ የተያዙ ዋና ዋና የሥራ ትኩረቶች  ናቸው፡፡ 

የማህበረሰብ  ድንገተኛ  

የጤና አደጋዎች አገልግሎት 

በዋናነት የሚያተኩረው በቅድመ 

ዝግጁነት ፣ መከላከል ፣ በልየታ፣ 

በድንገተኛ አደጋዎች አስተዳደር፣ 

እና በማገገም ሥራዎች ላይ ነው

ጥቂት ቆይቶ የምርመራ  ውጤቱ ማጅራት ገትር ነው 
ተባለ። እናት  በሰዓታት ልዩነት ሁለት አይነት ህመም መገኘቱ 
አስደንግጧታል። በሁለቱም ቦታዎች የተደረገው ምርመራ 
ግምታዊ መሆኑን አስተውላለች። በዚህ ጥድፊያ ስለተነገራት 
ውጤት እንደማይሆን ጠርጥራለች። ምንም ማድረግ አልቻለችም። 
የተባለችውን ሰማች። የሀኪሞቹን ቃል ተቀብላ የሚሆነውን 
ጠበቀች። አሁንም በህጻኗ ጤንነት የታየ ለውጥ የለም። ዓይኗቿ  
ተከድነዋል፣ ትኩሳቷ  ጨምሯል፣ ራሷን  ስታለች።

ማግስቱን በማለዳ ሆስፒታሉ አንቡላንስ አዘጋጅቶ ወደ 
ጥቁር  አንበሳ ሆስፒታል  ላካት። በጥቁር አንበሳም ተመሳሳይ 
ህክምና ተጀመረ። የህጻኗ ስስ ሰውነት እየተፈለገ ለ15 ቀናት 
መርፌው ቀጠለ። ስቃይዋ አልቆመም። አሁንም  ትኩሳቷ ይነዳል፣ 
በየአፍታው  ከትንንሽ ክንዶቿ  ደም ይቀዳል።

እናት  እርግጠኛ  የሆነችበት አንድ  እውነት አለ።  
ከመጀመሪያው ቀን ጀምሮ የተወሰደው ናሙና ውጤቱ 
ማጅራትገትር ስለመሆኑ  አልጠቆመም። ይህ ቢታወቅም ማንም 
ከህጻኗ እጁን አላነሳም። ለህመሙ የሚታዘዙ መድሀኒቶችን በላይ 
በላዩ መስጠቱ ቀጠለ። መርፌውን ያለማቋረጥ ተጠቀጠቀች፣ 
በአፍንጫዋ ቱቦ ተሰክቶ እሰከ ጉሮሮዋ የዘለቀ ላስቲክ ውስጥ 
አካሏን አመሰው። የትንሽዬዋ ልጅ ነፍስ በእጅጉ  ተጨነቀች። 

ለህክምና ዙሪያዋን የሚከቧት ሁሉ የአንደበታቸው 
ቃል ተስፋ አስቆራጭ ሆነ። ደጋግመው ህጻኗ እንደማታይ፣ 
እንደማትሰማ  ያረጋግጡ ያዙ። የእናት አንጀት ተቆረጠ። የልጇን  
ዳግም መንቃት፣ እያሰበች የትናንቱን ለዛዋን ናፈቀች።

ያልታሰበው 
አንድ ማለዳ አንድ ሰው በሃኪሞች ታጅቦ ወደ ጽናት አልጋ 

ቀረበ። በቀናት ልዩነት የታማሚዎችን ጤንነትን የሚያረጋግጥ 
ዋና ሀኪም ነው። እናት ያለም ከዚህ በፊት አላየችውም። 
ልጅቷን በተለየ ትኩረት እያስተዋላት ቆየ። አስተያየቱ ከሌሎቹ  
ይለያል። የሚሉትን እያዳመጠ የህክምና ታሪኳን አንድ በአንድ   
ማንበብ ጀመረ። ወዲያው ግን ፊቱ ሲለዋወጥ አየችው። በካርዱ 
የተመዘገበው  መረጃ በህጻኗ ደም ፈጽሞ የማጅራትገትር በሽታ 
ያለመኖሩን አረጋግጦለታል።

ሀኪሙ ይህን ከማወቁ በላይዋ የተሰካውን መሳሪያ ነቃቅሎ 
ጣለው። ፊቱ በከባድ ሀዘንና ድንጋጤ ተውጧል። በአስቸኳይ 
ልጅቷ ወደቤት እንድትሄድ ትዕዛዝ ሰጠ። እናት ያለም  ስጋቷ 
አልቀረም። ጥርጣሬዋ  እውን ሆኗል።  አሁን ትንሽ  ልጇ 
ያልተገባውን መድሀኒት ከአቅሟ በላይ ስትወስድ መቆየቷን 

አውቃለች። ለማን እንደምትጮህ፣ ወዴት  አቤት  እንደምትል 
ግራ ገብቷታል። ዕንባዋን  እያዘራች ነው። 

የሆነው ሁሉ ከሆነ በኋላ ያለም ከጎረቤቶቿ አንድ  እውነት 
ሰማች። ለህጻኗ ህመም ምክንያቱ የመውደቋ  ሚስጥር ነበር። 
ሞግዚቷ ልጅቷ በጭንቅላቷ ስለመውደቋ ሸሽጋት ኖሯል። በእናት 
ያለም ግምት የእሷ ህመም በተለምዶ ‹‹ቡኣ››  የሚባለውና  በብዙ  
ልጆች ላይ  የሚያጋጥመው  ችግር ነበር። 

አሁን ሁሉም ነገር በልጇ ላይ  ክፉ አሻራውን አትሟል። 
ከእንግዲህ  መፍትሄው አይገኝም። ያለም ለመኖር ታክል 
የምትተነፍስ ልጅ ይዛ ቀናትን ከወራት ቆጠረች። ዓመታት 
እንደዋዛ ነጉዱ። ለውጥ የለም። ጽናት እንደቀድሞው አትሮጥም፣ 
አትስቅም፣ አትጫወትም።

ህይወት ከዓመታት በኋላ…
እነሆ ወይዘሮ ያለም አበበ ዛሬ ኑሮን በአስቸጋሪው መንገድ 

ይዛዋለች። ትልቁ  ልጇን ጨምሮ ለእሷና ለመላው ቤተሰብ ሲባል 
መስራት ይጠበቅባታል።  አሁን ውድ ባለቤቷ ከጎኗ የለም። በፍቺ 
ከተለያዩ ጊዜያት ተቆጥረዋል፡፤ ሶስት ነፍሶችን በወጉ ለማሳደር 
የሚጠበቀው የእሷ ጉልበት  ብቻ ነው። ትናንት ‹‹ጽናት››  ብላ 
የምትጠራትን  ልጅ  ዛሬ ክርስቲያን ስትል ሰይማታለች።

ክርስቲያን እጅ አግሯ ታስሯል። አንገቷ ራሷን አይችልም። 
የሚወራውን አትሰማም፣ የምትፈልገውን አትጠይቅም። ህይወት 
ለያለምና ለቤተሰቧ በአዲስ መልክ ጀምሯል። የክርስቲያን 
ምግቦች የተለመዱ አይደሉም። ለእሷ  እንጀራን በሽሮ ማጉረስ  
አይታሰብም። የፓምርስ ወጪ  ቀላል አይደለም። ወንዱ 
ልጅ  መማር፣ መልበስ  ይኖርበታል። ይህ  ሁሉ የእናትን እጅ  
ይጠብቃል።

ክርስቲያን ዕድሜዋ ከፍ ሲል ክብደቷ ጨምሯል። በወጉ 
ለማጠብ፣ ለማልበስና ለማዘል ፈተናው እየመጣ ነው። ህጻኗ አንዴ 
ማልቀስ ከጀመረች ሰዓታት ታስቆጥራለች። ይህን የሚችለው 
ደግሞ  የእናቷ  ትዕግስትና  ሰፊ ትከሻ ብቻ ነው።

አንዳንዴ እናትና ልጅ ሲላቀሱ ሌቱ ይጋመሳል። ህጻኗ 
ለማልቀስ አይደክማትም፤ እናት እሷን በማቀፍ እጆቿ አይዝሉም፤ 
ሲብስባት በርከክ ብላ ፈጣሪዋን እንዲወስዳት ትማጸናለች። 
ወዲያው ግን የእናት አንጀቷ ይርበተበታል። ባለችው ተጸጽታ 
ትመለሳለች። እርፍትየለሽ ልጅዋን እንደ ዓመሏ ታባብላታለች። 
ለቅሶዋ አይቆምም፣  የበላችው አይረጋም፤ ሲነጋ  አዝላት ወደ 
ሀኪም  ቤት ትሮጣለች።

ክርሰቲያን ያለእሷ ህይወት የላትም። ለመብላት፣ ለመጠጣት፣ 
ለመተኛትና መነሳት ሁሉ  የምትፈልገው  የእናቷን እጆችና ጠረን 

ነው። ያለም ለእሷ ብቻ በሚገባ ቋንቋ ልጇን ታወራታለች፣ 
ታጫውታታለች። አዝላት አቅፋት ትውላለች፤ ተሸክማት ስትጓዝ 
አይደክማትም፤ አይሰለቻትም። ሁሌም ፈጣሪዋን ስታማርር፣ 
ስትበሳጭ አትታይም። ከዚህም የባሰ መኖሩን  ታምናለች።

ሁሌም በክርስቲያን ተኝቶ መነሳት ፈገግታዋ የሚደምቀው 
ያለም ስለልጇ የማትሆነው የለም። ለእሷ ጊዜዋን፣ ጉልበቷን 
ዕድሜዋን ከፍላለች። ለእሷ ስራዋን፣ የምትወደውን የተውኔት 
ሙያዋን ረስታለች። ለእሰዋ አሁንም እየሞተች ልትኖር ዝግጁ 
ናት። ለእሷ ያለቻት እሷ ናትና ምንም ብትሆንላት አይቆጫትም።

አንዳንዴ ድምጽዋን ከፍ አድርጋ ትዘፍንላታለች። በወጉ 
ትሰማት ይመስል በጥሩ ቋንቋና አንደበት ታወድሳታለች፣ 
ታደንቃታለች። ይህኔ ትንሽዬዋ ልጅ ፊቷ በደስታ ይፈካል። 
የእናቷን መምጣት ትናፍቃለች። የዓይኗን ማረፊያ ትሻለች።

ለመኖር …
ያለም አንድ ወቅት መተዳደሪያዋ ዳቦ ደፍቶ መሸጥ ሆነ። 

ዳቦውን ለመጋገር  በቂ ጊዜ ይፈልጋል። ሙሉ ጊዜዋ  የክርስቲያን 
ነው። እሷ ለሊቱን ሙሉ የእናቷን ጉያ ትሻለች። ትንፋሽ ጠረኗን 
ትናፍቃለች። ያለም  አንዱን ለመፈጸም ሌላውን መተው 
ይኖርባታል። ስራውና ክርስቲያን በእኩል ሲጋፉባት ቆም ብላ 
ታስባለች። ሁለቱም አይቀሬዎች ናቸው። ከማንም አትጣላም። 
ልጇን ከስራዋ አስማምታ  ታስታርቃቸዋለች። 

ዳቦው የሚጋገረው ለሌቱን ቆሞ በማደር ነው። ክርስቲያን 
ይህን ሰዓት እንድትለያት  አትፈልግም። ከጎኗ  ካልሆነች  አምርራ  
ታለቅሳለች፤ ያለም ከስራውም፣ ከእሷም እያለች ወድቅቱን  
ትገፋለች። ሲነጋ  ደንበኞቿ  ትኩሱን ዳቦ  ይገዟታል። አዲስ ቀን 
በሌላ ድካም ይጀመራል። ጎዶሎዋን ትሞላለች።

አንዳንዴ ክርስቲያንን አዝላ ስትወጣ ከኋላዋ  እናትና ልጁን 
ባዩ ቁጥር ከንፈር መጣጮች ድምጽ ይከተላታል። ይህኔ ከልጇ 
ይልቅ የእነሱ ልማድ ይከብዳታል። እንዲህ አይነቶቹ ቢያናድዷትም 
ፈጽሞ አታስባቸውም።  እንደ ሁልጊዜው  በጥንካሬዋ  ጸንታ  
አልፋቸው  ትሄዳለች።

የእናትና ልጅ  ፍቅር  ከተለመደው  ይለያል። ክርስቲያን 
በእጇ ምግብ መያዝ አትችልም። በእሷ  ዘንድ  አጣጥሞ መጉረስ 
ይሉት ልማድ አይታወቅም። ዘወትር ርሀብ ጥማቷን የምትለየው  
እናቷ  ብቻ  ነት።  ምግብ ባሻት ጊዜ  ያለም  እንደ  እናት  ወፍ  
ያፏን  አላምጣ ከአፏ  ታደርሳለች። 

ትንሽዋ ወፍ የእናቷ ከንፈር በተላወሰ ቁጥር አፏን ወደ 
አፏ ታስጠጋለች። ሁሌም ከጉንጯ ጠብቃ  ትጎርሳለች። ለእሷ 
የእናቷ አፍና ጥርሶች  የመኖሯ  ዋስትና ናቸው። ዘወትር የላመ፣ 

የደቀቀውን፣ የጣፈጠ፣ የተመረጠውን ያቀብሏታል። ትንሽዋ ወፍ  
ምግቡ ከአፏ ሲደርስ ሳታላምጥ ትውጣለች፤ ትጠግባለች።

ሁሌም ለውሃ ጥማቷ የምትደርሰው እናቷ ብቻ  ናት። 
ከሚጠጣው  ፉት ብላ የልጇን ጎሮሮ ታርሳለች። የእርካታዋ ልክ 
አይጠፋትም። ፊቷን ጠራርጋ ሁለመናዋን አሳምራ እንደእናት ወፍ 
ለመብረር ልቧ የሚያርፈው እንዲህ  ስታደርግ  ነው።

ክርስቲያን ለእናቷ ደማቅ ውበት ነች። መቼም አፍራባት፣ 
ተሸማቃበት አታውቅም። ሁሌም ስለውብ ስጦታዋ ፈጣሪዋን 
ታመሰግናለች። እሷን ለማሳደግ ድካም ፈተናው  ቢበዛም  
ከእንግዲህ ‹‹ደከመኝ፣ ይብቃኝ›› ለማለት  አትደፍርም። ግን 
ለመጀመሪያ ልጇ ሳሚ በቂ ጊዜ እንዳልሰጠች ታውቃለች።  
ክርስቲያንን ስትል ከእሱ ጊዜና ፍቅር ሰርቃለች፣ ሳትንከባከበው 
ቆይታለች። ትንሹ ሳሚም ስለእህቱ ዋጋ ከፍሏል። የሚገባውን 
ትኩረት ማጣቱ አላኮረፈም፤ ዓመል አላወጣም። ፍቅር ገዝቶታል። 
ህይወት  ገብቶታል። 

ያለም ብርሀን ኑሮን ስትገፋ በከባድ ጫና ተውጣ ነው። ልጇን 
በየሰዓቱ  ማገላበጥ፣ ያለዕንቅልፍ ቀናትን  መሻገር፣ ያለእረፍት  
በስራ  መባዘን  ልማዷ ነው። ይህ  መጨናነቅ ለሚጥል  በሽታ 
ዳርጓታል። ህመሙ የህጻኗ ጭምር ነው። ሁለቱም ተመሳሳይ 
መድሀኒት ይወስዳሉ። ጉዳዩ ከበድ ቢልም በሀዘን  አለመረረችም። 
እሱንም ‹‹ተመስገን›› ብላ ተቀብላለች።

ዛሬን… 
አሁን  ክርስቲያን 13 ዓመት ሞልቷታል። እነዚህ ዓመታት 

ለእናት ያለም ሻካራና  ዥንጉርጉር ነበሩ። ባለፉት  ጊዜያት ክፉ 
ደግ አይታለች፣ ወድቃ ተነስታለች፣ አልቅሳ  ስቃለች። ከዓመታት 
በፊት ከጎኗ የነበረው ባለቤቷ   ከልጃቸው ህመም ወዲህ በፍቺ 
ተለይቷታል። አልተቃወመችም፣ ውሳኔውን  አክብራለች። 

ዛሬ ልጇ ያለችበት ችግር የህክምና ስህተት መሆኑን 
ታውቃለች። ማንንም አልከሰሰችም፣ አልወቀሰችም። አሁን 
ትንሽዋ ወፍ እንዳሻት አትበርም፣ እናቲቱ  ጠንካራ ክንፍ 
ሆናታለች። ሁሌም ለእሷ መኖር ማልዳ  ትበራለች፣ በህይወት  
ጀልባ በጥልቁ ባህር ትቀዝፋለች። የእሷ መልህቅ  አስኪዘረጋ  
ፈጽሞ   አትደክምም።    ከወደቧ አስክትደርሰ ዕንባና፣  ሀዘን  
አይከተሏትም። ያለም  ለልጇ  ጉልበትም  ህይወት  ናት። 

 የእሷ መኖር የክርስቲያን እስትንፋስ ነው። ቢከፋትም፣ 
አታለቅስም፣ ብታለቅስም አታመርም።  በፈገግታ   እየበራች  
ነገን በተስፋ ታልማለች። እንደ እናቲቱ  ወፍ ማልዳ  ትበራለች፤ 
አዎ! ትሮጣለች፣ ትከንፋለች፣  ህይወትን   ልትቀጥል፣  ኑሮን  
ልታሳምር። 

ከገጽ 16 የዞረ



አዲስ ዘመን   ቅዳሜ  ጥር  13 ቀን 2015 ዓ.ም  ገጽ 35

ስፖርት
ብርሃን ፈይሳ

ለስፖርት መሰረታዊ ከሆኑ ጉዳዮች መካከል 
የስፖርት ማዘውተሪያ ስፍራዎች ዋነኞቹ ናቸው፡፡ 
ለልምምድ እንዲሁም ለውድድር የሚሆኑ የስፖርት 
ማዘውተሪያ ስፍራዎች በብዛትና በጥራት ያለመኖር 
በስፖርት ውጤታማነት ላይ የራሱ አሉታዊ ተጽእኖ 
አለው፡፡ በዚህ ረገድ ኢትዮጵያ በተለይም ትልልቅ 
ስታዲየሞችን ለመገንባት ጥረት ማድረግ ከጀመረች 
ብትሰነብትም ውጥኖቿን ለማጠናቀቅ አልታደለችም። 
ይህም በስፖርት ቤተሰቡ በተደጋሚ ጥያቄ የሚቀርብበት 
ጉዳይ ነው፡፡ በሀገር አቀፍ ደረጃ በርካታ የስፖርት 
ማዘውተሪያ ስፍራዎች ሲገነቡ ቆይተዋል፤ ሆኖም 
መጠናቀቅና በመስፈርቱ መሰረት መገንባት ስላልቻሉ 
የስፖርቱ ትልቅ ችግር ሆኖ ቀጥሏል፡፡ 

በተለይ ዓለም አቀፍ ደረጃውን የጠበቀ የእግር 
ኳስ መጫወቻ ሜዳ ባለመኖሩ ምክንያት የኢትዮጵያ 
ብሄራዊ ቡድን ጨዋታዎችን በስደት ለማካሄድ 
ተገዷል፡፡ በዚህ ከፍተኛ መጠን ያለው የውጪ ምንዛሬ 
እንዲወጣ አድርጓል። ከአህጉርና ዓለም አቀፍ ውድድሮች 
በተጓዳኝም የኢትዮጵያ ቤትኪንግ ፕሪምየር ሊግን 
ጨምሮ ሌሎች ጨዋታዎችን ለማከናወንም አመቺ ሁኔታ 
ባለመኖሩ ውድድሩ በተለያዩ ክልሎች እየተዘዋወረ 
በመከናወን ላይ ይገኛል፡፡ ውድድሩ ከአዲስ አበባ ከራቀ 
ሁለት የውድድር ዓመታት የተቆጠሩ ሲሆን፤ የከተማዋ 
የስፖርት ቤተሰብም በአዲስ አበባ ስታዲየም እድሳት 
ምክንያት የሚወደውን ስፖርት በቴሌቪዥን መስኮት 
ብቻ ለመከታተል ተገዷል፡፡ 

ይህንን ተከትሎም ሊጉን የሚመራው አክሲዮን 
ማህበር በቅርቡ የተለያዩ ጥናቶችን ባቀረበበት 
ሲምፖዚየም ላይ የስታዲየሞችን ጥያቄ አቅርቧል። 

የስታዲየሞችን ግንባታ ለማጠናቀቅ የተለያየ ስልት ተግባራዊ ይደረጋል 

የኢትዮጵያ ፕሪምየር ሊግ አክሲዮን ማህበር የቦርድ 
ሰብሳቢ መቶ አለቃ ፈቃደ ማሞ፤ ኢትዮጵያ በስፖርት 
ማዘውተሪያ ስፍራዎች ኋላ ቀር ሀገር መሆኗን ጠቅሰው፣ 
ጥቂት ስታዲየሞች ቢገነቡም ዓለም አቀፍ አወዳዳሪ 
አካላት በሚፈቅዱት መስፈርት መሰረት የተገነቡ 
እንዳልሆኑ አብራርተዋል። ይህና ሌሎች ምክንያቶች 
ተዳምረውም የኢትዮጵያን እግር ኳስ እንዳዳከሙት 
ገልጸዋል።

መቶ አለቃ ፍቃደ በንግግራቸው ‹‹በደርግ ዘመነ 
መንግስት የቻይና መንግስት 60 ሺ ሰው የመያዝ 
አቅም ያለው ስታዲየም በነጻ ለመገንባት ጥያቄ አቅርቦ 
ሳለ የመንግስት ለውጥ ተደረገ፡፡ በቀጣይ የመጣው 
መንግስትም ፈቃደኛ ባለመሆኑ ምክንያት የተገኘው 

እድል ቀረ፡፡ አሁን ደግሞ ከቻይና ተቋራጭ ጋር 
የግንባታ ውል በመግባት እሱም ሊሳካ አልቻለም፡፡ 
የአዲስ አበባ ስታዲየም እድሳትም በተመሳሳይ ሁኔታ 
በመዘግየቱ ብሄራዊ ቡድኑ በስደት በሰው ሀገር ላይ 
ይጫወታል። የኢትዮጵያ ፕሪምየር ሊግም ከአዲስ አበባ 
ከተማ ውጪ መካሄድ ከጀመረ ቆይቷል፡፡ ይህና ሌሎች 
ችግሮች ተዳምረውም የሀገሪቷን እግር ኳስ አዳክመዋል። 
በመሆኑም መቼ ወደ አዲስ አበባ ይመለሳል?›› ሲሉ 
ጥያቄያቸውን አቅርበዋል፡፡ 

በመድረኩ ላይ የተገኙት የኢፌዴሪ ባህልና 
ስፖርት ሚኒስትር የስፖርት ዘርፍ ሚኒስትር ዴኤታ 
አምባሳደር መስፍን ቸርነት፣ በግንባታ እና በእድሳት ላይ 
የሚገኙትን ስታዲየሞች ያሉበትን ሁኔታ አብራርተዋል። 

ወቅታዊው ሀገራዊ ጉዳይ ውስብስብ ችግሮች ያሉበት 
ቢሆንም መንግስት በፌዴራልና በክልል ያሉ የስፖርት 
ማዘውተሪያ ስፍራዎች ተገንብተው እንዲጠናቀቁ 
የሚቻለውን ጥረት በማድረግ ላይ እንደሚገኝ 
ገልጸዋል። የግንባታዎቹ መዘግየት ችግሮችን እያስከተለ 
መሆኑን መንግስት ቢገነዘብም በየወቅቱ የሚያጋጥሙና 
ከእቅድ ውጪ የሆኑ ጉዳዮች ተጨማሪ ጊዜና ወጪ 
እንዲያስፈልግ ማድረጋቸውን አስረድተዋል። ከቴክኒካዊ 
ጉዳዮች በተጨማሪ ከቢሮ ጀምሮ እስከ ኮንትራክተሮች 
ያለው ሰው ወለድ ችግርም ሌላው እንቅፋት እንደሆነ 
ተናግረዋል፡፡     
  በመሆኑም እነዚህ ችግሮች እንዲፈቱ መንግስት 
በመፍትሄነት ከያዛቸው ጉዳዮች መካከል አንዱ በክልል 
የሚገነቡ ስታዲየሞችን የሚመለከት ነው፡፡ ይኸውም 
በገንዘብ ችግር ምክንያት በመሆኑ ሚኒስትሩ ስፖንሰሮችን 
በማፈላለግ እንዲሁም ከባንኮች ጋር በማስተሳሰርና ብድር 
እንዲያገኙ በማድረግ ስራዎቹ እንዲቀጥሉ እየተደረገ 
እንደሚገኝም ሚኒስትር ዴኤታው ጠቁመዋል። 
በፌዴራል ደረጃ የሚገነቡትን በሚመለከትም በተለይ 
የአዲስ አበባ ስታዲየም ለቀጣይ አህጉርና ዓለም አቀፍ 
ውድድሮች ለማድረስ ጥረት እየተደረገ ይገኛል፡፡ 
የብሄራዊ ስታዲየም ግንባታ ደግሞ በኮቪድ ወረርሽኝ 
እንዲሁም በሀገሪቷ በነበረው ሁኔታና ባጋጠመው 
የፋይናንስ ችግር፣ ይህን ተከትሎም በተፈጠረው የውጪ 
ምንዛሬ እጥረት ምክንያት ከፍተኛ የሆነ የዋጋ ንረትን 
ማስተናገድ የግድ ሆኗል፡፡ ቀድሞ ለመስራት ከስምምነት 
የተደረሰው ከ5ቢሊየን ወደ 20ቢሊየን ብር ተጠይቋል፡
፡ ይህም ለአንድ ዘርፍ ሀገሪቷ ካላት ውስን ሀብት ለዚህ 
ለማዋል ስለማይቻል ድርድር አስፈላጊ ነው፡፡ በመሆኑም 
ከቻይና መንግስት ጋር ባለው መልካም ግንኙነት የዋጋ 
ንረቱ እንዲቀንስ የተለያዩ ጥረቶች በመከናወን ላይ 
እንደሚገኝም ሚኒስትር ዴኤታው አስገንዝበዋል፡፡      

ለስታዲየሞች ግንባታ በተፈጠረው የውጪ ምንዛሬ እጥረት ምክንያት ከፍተኛ የሆነ የዋጋ ንረትን ማስተናገድ የግድ ሆኗል፣

የጨረታ ቁጥር 02/2015 ዓ.ም የካ/ዋ/ስ/አ/ጽ/ቤት በመንግስት ግዥ አስተዳደር ቡድን የ2015 በጀት ዓመት አገልግሎት የሚውል

ሎት 1፡- የሆቴል መስተንግዶ አገልግሎት ግዥ (CPO=10,000) 
ሎት 2፡-የ1ኛ ደረጃ አገር አቋራጭ 65 ሰው የሚይዝ አውቶቡስ ለአዲስ አበባ ውስጥ (CPO=10,000) 
ሎት 3፡-የጋራዥ አገልግሎት ግዥ (CPO=10,000)
ሎት 4-የመኪና የውስጥ ጌጣጌጥ (CPO=10,000)
ሎት 5፡-የጽህፈት መሳሪያ ግዥ (CPO=10,000)
ሎት 6፡-የደንብ ልብሶች ግዥ (CPO=5,000)
ሎት 7፡-ላፕቶፕ core i5 (CPO=20,000)
ሎት 8፡- የመኪና ጎማ ግዥ (CPO=10,000) 

                                                ስለዚህ በጨረታ ላይ መሳተፍ የምትፈልጉ ህጋዊ ተጫቾች የሚከተሉትን መስፈርቶች በማሟላት እንድትጫረቱ ተጋብዘዋል፡፡

1.ተጫራቾች በሚሳተፉበት የግዥ አይነት የታደሰ ንግድ ስራ ፍቃድ የንግድ ምዝገባ ምስክር ወረቀት እና የአቅራቢነት የምስክር ወረቀት ኮፒ ማቅረብ ይኖርባቸዋል፡፡

2.የተጨማሪ እሴት ታክስ ተመዝጋቢነት እና የግብር ከፋይነት መለያ ቁጥር ማስረጃ ኮፒ ማቅረብ ይኖርባቸዋል፡፡

3.ተጫራቾች ናሙና እንዲያቀርቡ የተጠየቁባቸውን ዕቃዎች መጫረቻ ሠነዳቸውን ሲያስገቡ አብረው የተጠየቀውን ወይም የሚወዳደሩበት ናሙና ማስገባት ግዴታ አለባቸው፡፡

4.የዘመኑን ግብር ስለመክፈላቸው ከሚመለከተው የገቢ ግብር ባለስልጣን ክሊራንስ ማቅረብ ይኖርባቸዋል፡፡

5.ተጫራቾች የጨረታ ማስከበሪያ ሲፒኦ ከላይ በተገለጸው መሰረት በአዲስ አበባ ከተማ የየካ ክ/ከተማ አስተዳደር ጽ/ቤት ስም የተዘጋጀ በባንክ ከተረጋገጠ ሲፒኦ ኦርጅናል ሰነድ ጋር ማቅረብ ይኖርባቸዋል፡፡ 

6.የጨረታ ሰነዱን የማይመለስ ለየአንዳንዱ ሎት 100 (አንድ መቶ ብር) በመክፈል መውሰድ ይችላሉ፡፡

7.ተጫራቾች የጨረታ ሰነዱን በሚገባ በመሙላት ማስታወቂያ አየር ላይ ከዋለበት ቀን ጀምሮ ለ10 ተከታታይ የሥራ ቀናት ውስጥ ዘወትር በስራ ሰዓት ለዚሁ በተዘጋጀ ሳጥን ውስጥ ኦርጅናል እና ኮፒ መሆኑን

በመግለፅ ማስገባት ይኖርባቸዋል፡፡

8.የጨረታ ሳጥኑ በ11ኛው ቀን 4፡00 ሰዓት ታሽጎ በዚሁ ዕለት ከቀኑ 4፡30 ሰዓት ተጫራቾች ወይም ህጋዊ ወኪሎቻቸው በተገኙበት በመንግስት ግዥ አስተዳደር ቡድን ቢሮ ውስጥ ተጫራቾች በሚያቀርቡት 
ዋጋ ስርዝ ድልዝ የሌለበት እና ቫትን ያካተተ መሆን አለመሆኑን መግለፅ ይኖርባቸዋል፡፡ የቀረበው ዋጋ ቫትን ያካተተ መሆኑን አለመሆኑን ካልተገለፅ የቀረበው ዋጋ ቫት እንደተካተት ተደርጎ ይወሰዳል፡፡

9.ከላይ የተዘረዘሩትን መስፈርቶች ያላሟላ የጨረታ ሰነድ ተቀባይነት የለውም፡፡

10.መ/ቤቱ የተሻለ አማራጭ ካገኘ ጨረታውን ሙሉ በሙሉ ወይም በከፊል የመሰረዝ መብቱ የጠበቀ ነው፡፡ 
                                                                                           ስልክ ቁጥር፡- 011-8-67-81-75 

የግልፅ ጨረታ ማስታወቂያ
የጨረታ ቁጥር 002 = 2ተኛ ዙር ግዥ 

የየካ ክ/ከተማ አስተዳደር ዋና ስራ አስፈጻሚ ጽ/ቤት

 የመንግስት ግዥ አስተዳደር ቡድን  

